
CHRONIQUES DE FRANCE,

D’ENGLETERRE, D’ESCOCE, DE BRETAIGNE,
D'’ESPAIGNE, D'YTALIE, DE FLANDRES

ET D’ALEMAIGNE.

Affin que li grant fait d’armes qui par les guerres de
Franche et d’Engleterre sont avenu, soient notablement
registré et mis en mémore perpétuel, par quoy li bon y
puissent prendre exemple, je me voeil ensonnier de les
mettre en prose. Voirs est que messires Jehans li Biaux,
jadis canonnes de Saint-Lambiert de Liége, ' en cronisa * 4
son temps auqune cose. Or ay-je che livre et ceste histoire
augmentée par juste enqueste que j'en ay fait en travillant
par le monde et en demandant as vaillans hommes, cheva-
liers et escuyers, qui les ont aidiet & acroistre, la vérité des

-t Varianics : en grosea.
1. — FROISSART. 1



2 PROLOGUE.

avenues, et ossi 4 aucuns rois d’armes et leurs mareschaus,
tant en Franche comme en Engleterre ou j'ay travillié
aprids yaux pour avoir la vérité de la matére; car par
droit tels gens sont juste inquisiteur et rapporteur des
besoingnes, et croy que pour leur honneur il n’en oseroient
mentir. Et sour ce je ay ce livre fait dicter et ordonner
parmy I'ayde de Dieu premiérement et le relation des dessus
dis, sans coulourer I'un plus que I'autre, més li bien fais
dou bon, douquel costet qu'il soit, y est plainnement ramen-
teus et congneus, si comme vous trouverés en lisant. Et
pour ce que ou temps advenir on sace de vérité qui ce livre
mist sus, on m’apelle sire JEHAN FRroISSART, priestre, net de
la ville de Vallenchiennes, qui moult de paine et de traveil
en euch en pluiseurs manniéres, /ainchois que je I'euisse
compillé, ne acompli, tant que d¢ le labeur de ma teste et
de l'essil de mon corps; mais toq,ftes choses se font et acom-
plissent par plaisance et le bonne dilligence que on y a,
enssi comme il apparra avant en cest livre ; car vous y trou-
verés otant de grans fais d’armes, de mervilleuses avenues,
de durs rencontres, de grandes batailles et de touttes autres
coses sur cel estat, qui se dépendent de membres d’armes
et de prodche, que de nulle histoire dont on puist lire, tant
soit vielle, ne nouvelle. Et ce doient désirer par droit & oyr
tout jone gentil homme quiise désirent & avanchier, car
par le recort des bons et le renoummée des preux se enflam-
ment et attissent li corraige en touttes proéches ; car, que
on le sache, tant y sont avenu de grans fais puis l'an
mil CCC XXVI que li roys d’Engleterre, messires Edou-
wars, fu couronnés trés le vivant de son pére &4 Wesmous-
tier, que ils et tout chil qui avoecques lui ont estet en ces
batailles euireuses et fortuneuses, en sont moult & recom-
mander, sicomme li propres roys mesmes, li prinches de

Galles ses fils, li doi duch de Lancastre, messires Henris
et messires Jehans qui eut sa fille, li contes de Warvich,
messires Regnaus de Gobehen, messires Jehans Candos,
messires Wautiers de Mauni, messires James d’Audelée ! et
plusieurs autres dont je ne puis mie de tous parler. Et
ossi li royaummes de Franche ne fu oncques * si desconfi ®
que li Englés n'i trouvaissent grant fuison de bonne cheva-
lerie. Et fu li roys Phelippes de Valois ungs vaillans homs
et hardis durement, et li roys Jehans ses fils, li dus de Bour-
goingne, messires Carles de Bldis, li dus de Bourbon, li
contes d’Allenchon * et pluiseurs hauts barons et bacelers:
desquels je ne puis mie ossi de tous parler ®, car trop
poroient ma principaul matére ensonnyer. Si doit-on bien
tenir ® pour preux, voire pour doubles preux ?, tous chiaus
qui se sont trouvé si souvent en ces grans batailles et fors
et durs rencontres, qui les ont emprises et achievées. Et se
aucuns y sont demourés morts en combatant, il en doient
bien estre loé et recommandé entre les bons, car li mors de
bons en parleront souvent, sicomme dist ’Escripture :
resuscité les mors. Or voeil-je yssir de ce prologe et pour-
suiwir mon principaul prochés et remonstrer par quelle
manniere et condition les guerres premiérement s’esmurent
entre le roy de Franche et le roy d’Engleterre, dont tant
de grant mal sont avenu au monde par terre et par mer, si-
comme vous orés recorder en ceste histoire, * se il est qui
le vous lise et ossi qui le parface °. ’

t Ajowtes : Messire Pierre d’Audelde, messire Robert Canolle,
messire Hue de Caverlée. — *-3 Si despourveus. — * Aj. Messire Loys
A’Espaigne, messire Bertran de Claiequin, messire Ernoult d’Audene-
hem et plentd d'autres barons et chevaliers. — 8 Tant qu'a présent.
— 7 Pour vaillans et plus que preux. -- * 2 S'ascouter le volés.



4 PROLOGUE.

Seconde rédaction. — Aftin que honnourables emprises et
nobles aventures et faits d’armes, lesquelles sont avenues par
les guerres de France et d’Angleterre, soient notablement regis-
trées et mises en mémoire perpétuel, par quoy les preux aient
exemple d'eulx encouragier en bien faisant, je vueil traittier et
recorder hystoire et matiére de grand louenge. Mais ains que
je la commence, je requier au Sauveur de tout le monde, qui
de néant créa toutes choses, que il vueille créer et mettre en
moy sens et entendement si vertueux que ce livre que j’ai com-
mencié je le puisse continuer et persévérer en telle maniére que
tous ceulx et celles qui le liront, verront et orront, y puissent
prendre esbatement et plaisance, et je encheoir en leur grice.

On dit, et voirs est, que tout édifice est ouvré et maconné I'une
pierre aprés l'autre, et toutes grosses riviéres sont faites et
rassemblées ' de divers lieux et de plusieurs sourses * : aussi
les sciences sont extraites et compilées de pluseurs clers, et ®
ce que I'un scet, I'autre ne scet mie ¢; non pour quant rien n'est’
qui ne soit sceu ou loing ou prés. Donc ainsy pour attaindre et
venir & la matiére que j'ay emprise de commencier, premiére-
ment par la grace de Dieu et de la Benoite Vierge Marie ¥ont
tout confort et avancement viennent, je me vueil fonder et
ordonner sur les vraies Croniques jadis faites et rassemblées
par vénérahle homme et discret seigneur monseigneur Jehan le
Bel chanoine de Saint-Lambert de Liége, qui grant cure et
toute bonne diligence mist en ceste matidre et la continua tout
son vivant, au plus justement qu'il pot, et moult lui cousta 3
acquerre et & I'avoir. Mais quelques frais qu'il y eust, ne feist,
rien ne les plaigni, car il estoit riches et puissans ; si les
povoit bien porter, et de soy-meisme estoit larges, honnou-
rables et courtois et qui voulentiers veoit le sien despendre.
Aussi il fu ® en son venir ¢ moult amis et secret & trés-noble et
doubté seigneur monseigneur Jehan de Haynaut qui hien est
ramenteu, et de raison, en ce livre; car de pluseurs et belles

!-2 De plusieurs ruisseaux et fontaines. — 3+ Ce que 'un ne scet,
I'autre scet. — 3-¢ En son vivant.

avenues il en fut chief et cause, et des roys moult prochain :
par quoy le dessus dit messire Jehan le Bel pot delez lui veoir et
congnoistre pluseurs nobles besongnes, lesquelles sont conte-
nues ensuivant. Voirs est que je qui ay empris ce livre a
ordonner, ay par plaisance qui tousdis a ce m’'a encliné, fré-
quenté pluseurs nobles et grans seigneurs, tant en France
comme en Angleterre, en Escoce et en autres pays, et ayeu la
congnoissance d'eulx : si ay tousjours 4 mon povoir enquis et
demandé du fait des guerres justement et des aventures qui en
sont avenues, et par espécial depuis la grosse bataille de Poi-
tiers, ol le noble roy Jehan de France fl'x/ prins; car devant
ce j'estoie encores moult jeune de sens et d’aage. Ce non obstant
8i empris-je assez hardiment, moi issu de I'escole, & rimer et
4 dicter les guerres dessus dites, et pour porter le livre en
Angleterre tout compilé, sicomme je fis, et le présentay adont
a trés-haute et trés-noble dame madame Phelippe de Haynaut,
royne d’Angleterre, qui liement et doulcement le receut de moy
et m'en fist grand prouffit. Or puet estre que cil livre n'est mie
examiné, ne ordonné si justement que telle chose le requiert ;
car faits d’armes qui si chierement sont comparés, doivent estre
donnés et loyaument départis & ceulx qui par proesce y tra-
vaillent : donc pour moy acquitter envers tous, ainsy que droit
est, j’ay emprise ceste hystoire & poursuir sur I'ordenance et
fondation devant dicte, & la priére et requeste d’'un mien chier
seigneur et maistre monseigneur Robert de Namur, seigneur
de Beaufort, & qui je vueil devoir amour et obéissance; et Dieux
me laist faire chose qui lui puisse plaire.

Pour tous nobles cuers encouragier et eux monstrer exemple
et matiére d'onneur, je sire Jehan Froissart commence & parler
aprés la relation de monseigneur Jehan le Bel, jadis chanoine
de Saint-Lambert de Liége, et dis ainsi que pluseurs gens nobles
et innobles ont parlé par maintes fois des guerres de France et
d’Angleterre, qui pas justement n'en savoient ou sauroient &
dire, se requis et examinés en estoient, comment, ne pourquoy,
ne par quelle raison elles vindrent. Mais en vecy la droite

vraye fondation de la matiére ; et pour ce que je n'y vueil
mettre, ne oster, oublier, ne corrompre, ne abrégier hystoire en
riens par deffaute de langage, mais la vueil multiplier et
accroistre ce que je pourray, vous veuil de point en point parler
et monstrer toutes les aventures depuis la nativité du noble
"roy Edouart d’Angleterre qui ' si vassaument * a régné. Et tant
/y sont avenues d'aventures notables et périlleuses et tant de ®
batailles adrecées 4 et d'autres fais d’armes et de grans proesces
puis I'an de grice MCCCXXVI, que ce gentil roy fut couronné
en Angleterre, que il et tous ceulx qui ont esté avec lui en ces
batailles et eureuses aventures, ou avec ses gens la ou il n'a
mie esté en propre personne, sicomme vous pourrés oir cy-
aprés, doivent bien estre tenus et reputés pour preux , comment
qu'il en y a grant foison d'yceulx qui doivent et peuvent Yien
estre tenus pour souverains preux entre les autres devant
tous autres, sicomme le propre corps du gentil roy dessus dit,
le prince de Galles son fils, le duc de Lancastre, monseigneur
Regnault de Gobeham , monseigneur Gautier de Mauny en
Haynaut, chevalier, monseigneur Jehan Chandos, monseigneur
Franque de Halle et pluseurs autres qui se ramenteront par
le bien et la prouece d'eulx dedens ce livre ; car par toutes les
batailles ol ils ont esté, ils ont eu renommée des mieulx faisans
par terre et par mer, et 8’y sont démonstrés si vaillamment que
on les doit bien tenir pour souverains preux. Mais pour ce ne
doivent mie les autres qui avec culx ont esté, pis valoir.
Aussi en France a esté trouvée bonne chevalerie, roide, forte,
apperte et a grand foison; car le royaume de France ne fu
— onques si desconfit que on n’y trouvast bien toujours a qui com-
batre. Et fut le noble roy Phelippe de Valoys ung trés-hardis
et 8 bachelereux ¢ chevalier, et le roy Jehan son fils, Charles
roy de Behaigne, le comte d'Alencon, le comte de Foix, mon-
seigneur Jehan de Saintré, monseigneur Arnoul d'Audrehen,
monseigneur Boucicaut, monseigneur Guichart d’Angle, mon-

{2 8i puissamment,... si vaillamment. — 3 ¢ De belles adresses. —
$-¢ Chevalereux.

seigneur de Beaujeu, le pére et le fils, et pluseurs autres que je
ne puis mie maintenant tous nommer et qui bien seront en
temps et lieu ramenteus ; car pour vérité dire et soustenir, on
doit bien tenir pour assés preux tous yceulx qui en si crueuses
batailles et si périlleuses ont esté veus et sont demourés jusques
a la desconfiture, soufisamment faisant leur devoir.

Trois. réd. — Afin que les grans merveilles et li biau fait
d'armes qui sont avenu par les grans guerres de France et d'En-
gleterre et des royaumes voisins, dont li roy et leurs consaulz
sont cause, soient notablement registré et ou temps présent et
4 venir veu et cogneu, je me voel ensonnier de l'ordonner et
mettre en prose selonch le vraie information que j'ay eu des
vaillans hommes, chevaliers et escuiers, qui les ont aidiet &
accroistre, et ossi de aucuns rois d’armes et leurs mareschaus
qui par droit sont et doient estre juste inquisiteur et raporteur
de tels besongnes. Voirs est que messires Jehans li Biaus jadis
canoines de Saint-Lambert de Liége en flst et cronisa & son
tamps aucune cose & se plaisance, et j'ai ce livre hystoryet et
augmenté a le mienne A la relation et conseil des dessus dis sans
faire fait, ne porter partie, ne coulourer plus l'un que l'autre,
fors tant que li biens fais des bons, de quel pays qu'il soient, qui
par proéce l'ont acquis, y est plainnement veus et cogneus, car
de I'oublyer ou esconser ce seroit péchiés et cose mal apertenans,
car esploit d’'armes sont si chiérement comparet >t achetet, che
scevent chil qui y traveillent, que on n'en doit nullement mentir
pour complaire a autrui et tollir le glore et renommée des bien-
faisans et donner & chiaus qui n'en sont mies digne. Or ai-je
mis ou premier chief de mon proisme que je voel parler et tret-
tier degrans mervelles. Voirement se poront et deveront bien tout
chil qui ce livre liront et veront, esmervillier des grans aven-
tures qu'il y trouveront, car je croi que depuis le création dou
monde et que on se commenca premiérement & armer, on ne
trouveroit en nulle hystore tant de merveilles, ne de grans fais
d'armes selonch se quantité comme il sont avenu par les guerres

dessus dittes tant par terre com par mer et dont je veus ferai
ensievant mention. Mais ancois que j'en commence & parler, je
voel ung petit tenir et demener le pourpos de proéce, car c'est
une si noble vertu et de si grant recommendation que on ne le
doit mies passer trop briefment, car elle est mére matériele et
lumiére des gentils hommes, et sicom la busce ne poet ardoir
sans feu, ne poet li gentils hom= :.ir & parfaite honneur, ne
4 le glore dou monde sans prodce. Or doient dont tout jone
gentil home qui se voellent avancier, avoir ardant désir d'ac-
quérir le fait et {le renommée de prodce, par quoi il soient mis
et compté ou nombre des preus, et regarder et considérer com-
ment leur prédicesseur dont il tiennent les hyretages et portent
espoir les armes, sont honnouré et recommendé par leurs biens
fais. Jo suis seurs que se il regardent et lisent en ce livre, que
il trouveront otant de grans fais et de belles apertises d’armes,
de durs rencontres, de fors assaus, de fitres batailles et de tous
autres maniemens d’armes qui se descendent des membres de
proéce, que en nulle hystore dont on puist parler, tant soit
anchyenne, ne nouvelle, et ce sera & yaus matére et exemples
de yaus encoragier en bien faisant, car la mémore des bons et
li recors des preus atisent et enflament par raison les coers des
jones bacelers qui tirent et tendent & toute perfection d’onneur
de quoi proéce est li principaus chiés et li certains ressors. Si
ne voel-je mies que nuls bacelers soit excusés de non li armer
et sievir les armes par défaute de mise et de chavance seil a
corps et membres ables et propisses & ce faire; més voel qu'il
les aherde de bon corage et prende de grant volenté. Il trou-
vera tantost des haus signeurs et nobles qui I'ensonnieront se il le
vaut et le aideront et avanceront se il le dessert et le pourve-
ront selonch son bien fait. Ossi en armes aviennent tant de
grans merveilles et de belles aventures, que on n'oseroit, ne
poroit penser, ne imaginer les fortunes qui s'i boutent, sicom
vous verés et trouverés en ce livre se vous le lisiés comment
pluiseur chevalier et escuier se sont fait et avanciet plus par
leur proace que par leur linage. Li noms de preu est si haus et

si nobles et la vertu si clére et si belle que elle resplendist en
ces sales et en ces places ou il a agsamblée et fuison de grans
signeurs et se remonstre dessus tous les autres, et I'ensengn-on
au doi et dist-on : « Vela cesti qui mist ceste cevaucie ou ceste
« armée sus et qui ordonna ceste bataille si faiticement et le
« gouverna si sagement et qui jousta de fler de glave si radement
« et qui tresperca les conrois de ses ennemis par II ou par IIT
« fois et qui se combati si vassaument ou qui entreprist ceste
« besongne si hardiement et qui fu trouvés entre les mors et les
« bleciés navrés moult durement et ne daigna onques fuir en
« place ot il se trouvast. » De tels grains et de tels semences sont
servi et alosé li vaillant homme et li preu par leur vaillance.
Encores avant on voit le preu baceler seoir & haute honneur
a table de roy, de prince, de duch et de conte, la ot plus nobles
de sanch et plus rices d'avoir n'est mies assis, car sicom li ITII
éwangeliste et li XII apostele sont plus procain de Nostre
Signeur que ne soient li autre, sont li preu plus priés d'onneur
et plus honnouré que li aultre, et c'est bien raisons; car il
acquérent et eonquérent le nom de proéce en grant painne, en
sueur, en labeur, en soing, en villier, en travillier jour et nuit
sans séjour; et quant leurs biens fais est veus et cogneus, il est
ramenteus et renommés sicom dessus est dit, et escrips et
registrés en livres et en cronikes. Car par les escriptures troeve-
on le mémore des bons et des vaillans hommes de jadis sicom
les IX preus qui passérent route par leur proéce, les XII che-
valiers compagnons qui gardérent le pas contre Salehadin et
e poissance, les XII pers de France qui demorérent en Rain-
cevaus et qui si vaillamment s'i vendirent et combatirent, et
ensi de tous les autres que je ne puis mies tous nommer, ne
déterminer leurs biens fais, ne ramentevoir, car trop poroie ma
principal matére empéechier. Ensi se differc et dissimule li
mondes en pluisieurs manicres. Li vaillant homme traveillent
leurs membres en armes pour avancier leurs corps et acroistre
leur honneur. Li peuples parolle, recorde et devise de leurs estas
et de leurs fortunes. Li aucun clerch escrisent et registrent leurs

avenues et baceleries. Or ay-je eu plusieurs fois imagination sus
I'estat de proéce et penset comment et ou elle a régnet et tenu
signourie et domination et salli d'un pays en aultre. Sus ses
ordenances meismement en ay-je oy parler et deviser en ma
- jonéce aucuns vaillans hommes et bons chevaliers qui otant
bien s'en esmervilloient adont comme je fai maintenant. Si vous
en voel déclarer aucune cose. Vérité est selonch les anciennes
escriptures que apriés le déluvre et que Noés et se génération
eurent repeuplé le monde et que on se commenca & armer et
a courir et & pillier I'un sus I'autre, proéce régna premiérement
ou royaume de Caldée par le fait dou roy Ninus qui fist fonder.
et édefyer la grant cité de Ninivée qui contendit III journées
de lonc, et ossi par la royne Sémiramis sa femme qui fu dame
de grant valour. Apriés proéce se remua et vint régner en Judée
et en Jhérusalem par le fait de Josué, de David et des Macha-
biens ; et quant elle eut la régné ung temps, elle vint demorer et
régner ou royaumec de Perse et de Méde par le fait de Cyrus le
grant roy, par Assérus et par Xersés. Aprés revint proéce ré-
gner en Gresce par le fait de Hercules, de Téseus, de Jason et
de Acilles et des aultres preus chevaliers ; apriés en Troies par le
roi Priant, par Hector et par ses fréres; apri¢s en le cité de
Romme et entre les Rommains par les sénateurs et concilles,
tribons et centurions, et furent cil et leurs générations en tel
poissance environ V° ans et firent priesque tout le monde
rendre trébus & yaus jusques au tamps Julius Cesar qui fu li
premiers empercres de Romme et de qui tout li aultre sont des-
cendu et venu. Apriés se tanérent li Rommain de proéce, et
sg'en vint demorer et régner en France par le fait premiérement
dou roy Pepin et dou roy Charle son fil qui fu rois de France
et d'Alemagne et emperéres de Rome et par les autres nobles rois
ensievant. Apriés a régné proéce ung grant tamps en Engle-
terre par le fait dou roy Edouwart et dou prince de Galles son
fll, car de leur régne li chevalier englés et li aultre qui avoech
yaus se sont mis et acordé, ont fait otant de belles apertises
d’armes et de grans bacheleries et de hardies emprises que nul

chevalier pueent faire sicom il vous sera déclaré avant en
ce livre. Or ne sai-je mies se proece voet encores cheminer
oultre Engleterre ou reculer le chemin que elle a fait, car si-
com chi dessus est dit, elle a cerchiet et environné ces royaumes
ct ces pays dessus nommés et régné et conversé entre les habi-
tans une fois plus et I'autre mains, & se ordenance en soit, mais
j'en ay ung petit touchiet pour les mervilleusetés dou monde.
Si m'en tairai & tant et me retrairai a4 le matere dont j'ai fait
men commenchement et déclarrai assés tost par quel maniére
et condition la guerre s'esmut premiérement entre les Englés
et les Francois, et pour che que oi temps & venir on puist savoir
qui a mis ceste hystore sus et qui en a esté acteéres, je me voel
nommer : on m'appelle qui tant me voet honnerer : sire JEHAN
FroissarT, net de le conté de Haynau et de la bonne, belle et
friche ville de Valenchiennes.

Quatr. réd. — Afin que les grans mecrvelles et li biau fait
d’armes, liquel sont avenu par les guerres de France et d’Engle-
terre, et des roiaulmes Voisins conjoints et aliés avoecques euls,
dont li roi sont cause, soient notablement registré, et ou temps
présent et a venir, veu et congneu, je JEHANS FROISSARS, trésoriers
et channones de Chimay, me voel ensonnyer de les mettre en
prose et ordonner selonch la vraie information que je ay eu des
vaillans hommes, chevaliers et esquiers, qui les dittes armes
ont aidiet a acroistre, et ausi par auquns rois d'armes nommés
hiraus et lors marescaux qui par droit sont et doient estre juste
inquisiteur et raporteur de tels besongnes. Et devés savoir que
je ai ce livre cronisiet et historyet, ditté et ordonné apriés et sus
la relation faite des desus dis, & mon loial pooir, sans faire fait,
ne porter partie, ne coulourer non plus I'un que l'autre. Et
seront, dedens ce livre, li bien fait ramenteus de ceuls qui I'ont
déservi, de quel pais et nation que il soient, car esploit d’armes
sont si chiérement comparet et achatet, ce sévent chil qui i
travellent, que nullement on n'en doit mentir. Or ai ce proposé,
ensi que je voel parler et tretier de grands mervelles. Voire-

ment se poront et deveront ceuls et celles qui che livre liront,
oront et veront, esmervillier des grandes aventures que il i
trouveront, car je supposs que, depuis la création dou monde,
ot que premiérement on se commenca & armer, on ne trouveroit
en nulle histoire, tant de mervelles, ne de grans fais d'armes
oomme il sont avenu ens ou temps et termes des guerres desus
dittes, tant par terre que par mer, et desquelles je vous ferai
recort et mention. Mais avant que j'en traicte, ne commence &
parler, je voel un petit tenir et démener le pourpos et estat de
proece pour exemplyer les bons ct ceuls qui désirent & estre de
son aliance.

- Premiérement, tout homme qui demande a estre preus, doit
considérer I'estat et regarder a la vie des ancyens et de ceuls
qui ont vesqu, comment, ne par quel incidense il i sont venu,
desquels, espoir, il portent les armes et tiennent les hiretages.
Le nom de preu renlumine les coers precheus et resplendist en
les salles et en les palays, on I'ensengne au doi, on recorde son
bien fait, on li donne glore en ce monde. Proéche ne voelt point
séjourner a l'ostel, mais errer et travillier et querre partout et
ens &s pais prochains et lontains les armes et les aventures. Or
sont auquns bacelers qui s'escusent et dient: « Je travilleroie
¢« volontiers et querroie les armes, mais que je euisse bien de
« quoi. »  Au voir dire, la cavance ayde assés, tant que pour
aler et venir par le monde, mais proéce ne voelt point que nuls
povres bacelers de bonne volonté s'escuse de non quérir les
armes par défaute de mise; car, se il le vault, il trouvera qui
l'aidera, se il le désert, qui I'avancera et paiera selonch son
bien fait, car tousjours viennent li bon & meureté et congnis-
sance, et on I'a veu avenir en trop de licus que moult de povres
bacelers se sont fait et honnouré par lor bien fait et traviel. Et
encores en celle histore présent, se vous le lissiés ou 0és lire de
commencement jusque en conclusion, vous i verés et trouverés
les noms de pluisseurs vaillans hommes qui doient bien estre
escript ens ou nombre des preus. Je ne les ai que faire de
nommer présentement, car il se nommeront, ensi que il ont eu

leurs cours et lors saisons, tant d'un roiaulme comme de I'autre.
Or so débrise et disfére li mondes en pluisseurs manidres. Pre-
miérement li vaillans hommes travellent lors corps en armes
pour conquérir la glore et renommée de che monde. Li peuples
parole, recorde et devise de lors estas. Auquns clers escripsent
et registrent lors ceuvres et baceleries, par quoi elles soient
misses et couchies en mémores perpétuelles, car par les escrip-
tures puet-on avoir la congnissance de toutes coses et sont
registré li bien et li mal, les prospérités et les fortunes des
ancyens. v

Or ai eu pluisseurs fois grant imagination sus I'estat et afaire
de prodce, et penset et imaginet comment et ol elle a tenu ses
termes et venu d'un roiaulme en I'aultre, et aussi en ma jonéche
Jj'en ai moult oy parler auquns vaillans hommes liquel s'en
esmervilloient ensi que je, et pour venir & la vérité et apaisier
ma imagination, je ai leu tant ens és livres ancyens que je aen
cnide savoir auqune cose, et selonch mon avis, je en ferai
auqune détermination. Vérité est selonch les anchyennes escrip-
tures que apri¢s le déluge et que Noé et sa génération eurent
repeuplé le monde et que on se commenca & armer et & prendre
par le fait de guerre I'un sus I'autre, proéche resgna premiére-
ment ou roiaulme de Caldée par le fait dou roi Ninus qui fist
fonder et édéfyer la grande chité de Ninive, qui contenoit trois
journées de lonch, et aussi par la roine Semeramis, sa femme,
qui fu dame de grant valour. Aprés, proéce se remua et vint -
resgner en Judée et Jhérusalem par le fait de Josué, de David
ot des Macabyens. Aprids, elle vint resgner ens ou roiaulme de
Perse et de Méde, par le fait de Cirus, le grant roi, par Assérus
et Xersés. Apriss, vint proéce resgner en Gresce, par le fait de
Herqules, de Téseus, de Jasson et de Acilles et des aultres preus
chevaliers; apri¢s, en Troies le grant, par le roi Priant, par
Hector et par ses fréres ; apri¢s, en la chité de Rome, par les
nobles signatours et centurions, et par le grant Julle Cessar.
Apriés, elle vint demorer en France par le fait du grant Carle-
manne qui fut rois de France et d’Alemagne et emperour de

Rome. Apriés a régné proéce un temps en Engleterre par le
fait du roi Edouwart et de la bonne roine Phelippe de Hainnau,
sa femme, et par lors enfans et par les vaillans hommes de celi
roiaulme, ensi que vous verés et trouverés, se tout le lissiés en
ceste histore. Or ne scai pas se elle voelt encores aler plus avant
ou retourner, mais elle est de si noble et poissant condition, que
la ou elle trueve les hommes qui I'aiment et la servent, elle
g'encline et se tient et demoure avoecques euls, car proéce n'a
cure des couwars et des preceurs, mais les fuit et esqui¢ve, et
elle a droit. Homs qui voelt venir & vaillance par proéce, consi-
dére comment on asciet & table dou roi, de duch et de conte, le
preu, et on met arriére le couwart preceus, ja soit-il de plus
hault linage. Et pour ce que ceste histore cronisie est toute
remplie de fais d'armes et des membres qui en descendent, je ai
un petit tenu le degré de proeéce, a la fin que tous bacelers qui
aimment les armes, 8'i puissent exemplyer. Or s'ensieut-il, et
raison le voelt, que je remonstre et esclaircisse la cause pour
quoi premiérement la guerre s'esmut entre France et Engle-
terre, selonch ce que j'en fus enfourmés, car casqune des
parties dist que sa querelle est bonne, otretant bien le deffen-
dant comme le demandant.

! Certainne cose est que li oppinions communelment du
Englés est telle, et ja par expériense I'a-on veu avenir en
Engleterre * puis le tamps le vaillant roy Edouwart qui fu
tayon & celui Edouwart dont je ferai enssuiwant mention et
sour qui ceste histoire est commenchie, * que apriés ung
vaillant roy on a veu régner ung mains vaillant ‘. Et encoires

12 Premiérement pour mieuls entrer en la matiére de I’honnou-
rable et plaisante histoire du noble roy Edouart d'Engleterre qui fut
couronné & Londres I'an de grdce mil CCCXXVI le jour de Noél an
vivant du roy son pére et de la royne sa mére. — *-3 Puis le temps du
gentil roy Artus. — %4 Que entre deux vaillans roys d'Engleterre a
toudis en ung moins souffisant de sens et de prouéce.

s'apparu bien * par chil bon roy Edouwart qui tant eult &
faire as Danois et as Escos et qui les desconfi par pluiseurs
fois en bataille®. Ses fils, li seconds Edouwars *ne fut mie si
vaillans, ne si renommés, ne plains-de si grant prudeuse,
que li roys ses peres avoit estet !, et gouverna son royaumme®
nichement et simplement® par mauvais consseil, dont depuis
il 'en mescey moult laidement ; car assés tost apriés ce
qu’il fu couronnes, li rois Robers de Brus, qui estoit rois
d’Escoce et ? qui tant avoit guerryet au roy Edouwart le
pere a celui dont je parle %, reconquit touttes les villes et les
castiaux en Escoche qui avoient estet conquis et la bonne
cité de Bervich, et gasta et essilla grant partie dou royaumme
d’Engleterre bien IIII journées ou V dedens le pays et des-
confit ce roy Edouwart ° par bataille ™ en Escoce devant ung
castel que on appelle Struvelin, et la fu morte et prise
toute le fleur de le chevalerie d’Engleterre ! et dura la cace
et la desconfiture par deux jours et moult avant ou
royaumme d’Engleterre '*, et vint 4 Londres; si fu moult
diffammes et * déparlés * de ses gens meismes de cette
aventure, et disoit-on que par se noncallieuseté et le mau-
vais consseil qu'il créoit, il avoit recheut ce dommaige.

1% Voirs est que son tayon qu'on appela lebon roy Edouart, fut
moult vaillant homme, sage et hardi, trés-entreprenant et bien for-
tuné en tout fait de guerre et ot moult & faire contre les Escos et
les conquist trois fois ou quatre, et ne porent omcques les Escos
avoir victoire, ne durée contre lni. — 34 Point ne le ressembla de
sens, ne de prouéce. — %6 Moult sauvagement. — 8 Qui avoit tant
et si souvent donné A faire au bon roy Edouart dessus dit que on
tenoit pour moult preux, chevauga tantost efforciement sur lui. —
$19 Par bataille rengiée et ordounée,... par bataille rengie et arres-
tde. — 1119 Et g’en refuy en Engleterre atout ce qu’il avoit de gens...
A moult pou de ses gens. — 1314 Dépubliés.

Quatr. réd. — Premiérement, pour mieuls entrer en la matére
et pour recorder au lonch ensi que les ordenances se sont por-
tées, vous devés scavoir que, apri¢s I'apaisement des guerres de
Flandres ' qui furent moult grandes et dont la bataille de Cour-
trai descendi, ou tant de vaillans hommes et de nobles dou
" roiaulme de France, furent mors et ochis par l'orguel d'un
conte d'Artois, qui s'appeloit Robers, et que li biaus rois
Phelippes de France eut mariée sa fille Isabiel au roi Edou-
wart d'Engleterre, liquels rois desus dis ne fu pas de si grant
gens, ne de tel prodce comme avoit esté li bons rois Edouwars,
ses péres, qui tant ot & faire et de batailles as Danois et as
Escos, et toutes achieva & I'onnour de li et au proufit de son
. roiaulme, et pour ce que ses fils nommés Edouwars n'eut
point celle grasce, ne bonne aventure d'armes, car tous ne sont
pas, ne ne puent estre aourné de bonnes vertus, escei-il en
haine et indignation de son peuple, mais on ne li remonstra
pas ses folies sicrétes, avant ot-il fait moult de grans mauls
ot de crueuses justices des nobles de son roiaulme. Englés
sueffrent bien un temps, mais en la fin il paient si crueuse-
ment que on s'i puet bien exemplyer, ne on ne puet juer &
euls, et se lieve et couce uns sires en trop grant péril, qui
les gouverne, car.ja ne I'ameront, ne honoreront, se il n'est
victorieus et se il n'aime les armes et la guerre a ses voisins et
par espécial & plus fors et & plus riches que il ne soient, et
ont celle condition, et tiennent celle opinion et ont tous jours
tenu et tenront tant que Engleterre sera terre habitable, et
dient généraulment, et ce ont-il veu par expériense par trop
de fois, que, apriés un bon roi, il en ont un qui n'est de nulle
vaillance, et le tiennent a endormi et & pesant, quant il ne
voelt ensievir les ceuvres de son pére ou de son prédécesseur,
bon roy qui a régné endevant de li. Et est lor terre plus
plainne de ricoisses et de tous biens, quant il ont la guerre
que en temps de paix, et en cela sont-il né et obstiné, ne nuls
ne les poroit faire entendant le contraire.

Englés sont de merveilleuses conditions, chaut et boullant,

tos esmeu en ire, tart apaisié, ne amodé en doutour, et se
délittent et se confortent en batailles et en ocisions. Convoiteus
et envieus sont trop grandement sus le bien d'autrui, et ne se
puent conjoindre parfaitement, ne naturelment, en I'amour,
ne alliance de nation estrange, et sont couvert et orguilleus,
. et par espécial desous le soleil ne i a-il plus périlleus peuple,
tant que de hommes mestis, comme il sont en Engleterre; et
trop fort se different en Engleterre les natures et conditions
des nobles aux hommes mestis et vilains, car li gentilhomme
sont de noble et loial condition, et li communs peuples est de
fele, périlleuse, orgueilleuse et desloiale condition, et 1& o li
peuples vodroit monstrer sa félonie et poissance, li noble n'au-
roient point de durée a euls. Or sont-il et ont esté un lonch
temps moult bien d'acort ensamble, car li nobles ne demande
au peuple que toute raison ; aussi on ne li soufferroit point que
il presist sans payer un ceuf, ne une poulle. Li homme de mes-
tier et li laboureur, parmi Engleterre, vivent de ce que il sévent
faire, et li gentilhomme, de lors rentes et revenus, et, se li
rois les ensonnie, il sont payet, non que li rois puist taillier
son peuple : non, ne li peuples ne le vodroit, ne poroit souf-
frir. Il y a certainnes ordenances et pactions assisses sus le
staple des lainnes, et de ce est li rois aidiés au-dessus de ses
rentes et revenues, et quant il fait guerre, cette paction on li
double. Engleterre est la terre dou monde le mieuls gardée.
Aultrement il ne poroient, ne sauroient vivre, ct convient bien
que uns rois qui est lors sires, se ordonne apries euls et s'incline
a moult de lors volontés, et se il fait le contraire et mauls en
viengne, mal l'en prendera, ensi que il fist & ce roi Edouwart,
dont je parloie maintenant, liquels fu fils au bon roi Edouwart,
qui tant fu de proéce plains que il desconfi par pluisseurs fois
en bataille les Escocois et conquist sus euls la chité de Bervich
et la frontiére d'Escoce jusques en la chité d’'Abredane; et prist
et tint Haindebourch et le fort chastiel de Struvelin, et quant
chils bons rois Edouwars fu trespassés, ses fils nommés aussi
Edouwars fu rois, mais il n'ensievi pas, ne en riens, la vail-
. — FROISSART. 2

lance dou roi son pére. Car assés tos apriés ce que il fu cqu-
ronnés, h rois d’Escoce qui se nomma Robers de Brus, desfia
ce roi Edouwart, et cevauca tantos esforciement sur lui et
reconquist toute Escoce, celle que li bons rois Edouwars avoit
conquis, et reprist la chité de Bervich et passa la rivitére de
Taie, et entra ens ou pais de Norhombrelande et ardi et essilla
moult dou roiaulme d’Engleterre jusques & la riviere dou
Thyne, et vinrent li dit Escocois mettre le siége devant le
chastiel de Struvelin. Adont s'esmurent chils rois Edouwars,
fils au bon roi Edouwart, et toute la chevalerie d’Engleterre
pour lever ce siége, et 12 les atendirent li rois Robers de Brus
et ses gens, et y ot une bataille arrestée trés-grande, et la
furent desconfi les Englois et mis en cace, et en i ot biaucop
de mors et de pris, et dura ceste cace des Escocois sur les Englés
Jjusques oultre la riviére dou Hombre, et se sauva & grant painne
li rois Edouwars, et ne fu onques & ségures en chité, ne en ville,
ne chastiel que il eust sus tout son cemin, si se trouva en la
chité de Londres, et quant il veit et congneut la vaillance de ce
roi Robert de Brus, il fist paction et acordance & lui, et demo-
rérent li doi roiaulme d’Engleterre et d’Escoce en trieuves, ung
grant tempore. —

Chils roys Edouwars qui fu péres a ce gentil roy Edou-
wart ®, avoit II fréres de remariaige desquels li ungs
estoit appellés li contes Marescaus et estoit de moult sau-
vaige et diverse manniére. Li autres avoit nom messire
Ainmon et estoit conte de Kent. Chils messires Ainmons
estoit * moult ¢ doulz et débonnaires, bien amés des bonnes
gens d'Engleterre. Chils roys Edouwars estoit mariés a le
fille dou biau roy Phelippe de Franche?®, et li avoit li rois

1-# Chils rois englés dont je parloie maintenant, qui regut ce grand
dommage en Escosse.., qui rechut ce grand bldme et dommage devant
Struvelin. — 3-# Sages, preudons. ., vaillans homs et preudons et cour-
tois. — ® Qui estoit une des plus belles dames du monde.

de Franche donné sa fille par envie, sicomme on disoit,
pour tant que li comtes Guis de Flandres qui régnoit pour le
temps, li avoit volut donner sa fille sans le congist et ordon-
nance dou roy de France, et il ne li plaisoit mies que il
s’aliast as Englés. Et quant chils biaus rois Phelippes sceut
que chils mariages se devoit faire, il manda au conte de
Flandres qu'il li envoyast veoir sa fille qui estoit sa filloeille.
Li contes qui nul mal n’y penssoit, li envoya tantos et sans
délay. Quant li roy Phelippes le vit, il le prist et le fist
emprisonner par tel manniére ¢’oncques depuis ne rentra en
Flandres, pour laquelle avenue moult de batailles furent en
Flandres et en France et la grosse bataille de Courtrai ol
il eut tant de vaillans seigneurs mors et desconfis, et ailleurs
ossi. Or maria chils biaus roys Phelippes sa fille Ysabel au
roy d’Engleterre et li donna en mariage toutte la comté de
Pontieu et encoires d'autres revenus ailleurs. De ce roy
d’Engleterre et de celle dame yssirent IIII enfans: II fils
et II filles. Le fils li aisnés ' eut nom * Edouwars, qui tant
fu vaillans homs et sour qui ceste histoire est commen-
chie 3; li seconds eut nom Jehans de Eltem et morut jones;
des dames li une eut nom Ysabelle et fu royne d’Escoce et
eut & mari le roy David d’Escoce, fils du roy Robert de
Brus, et li fu donnée en mariage * par pais faisant, ® par I'a-
sentement et acord des II royaummes d’Engleterre et d’Es-
coce 4, et li autre eut le duch de Guerle? : si en ot deux fils

1-3 Est le gentil et le preux roi... — 3 Et fu rois d'Engleterre par
'acart de tous les barons, prélas et communautés d’Engleterre, trés le
vivant le roi Edouwart son pére. — ¢ En jeunesse. — 56 Par I'acort
des hauts barons de I'un royaume et de 1'aultre, pour venir & plus
grande aliance d’amour. — 7 L'autre fille fu mariée an conte Regnaut
de Guelres qui puis fu appelé duc de Guelres et eut de ceste dame deux
fils Regnault et Edouart qui puis régnérent en moult grant puissance
contre leurs ennemis.

et deux filles, messire Ernaut et messire Edouwart qui tant
fu bons chevaliers. De ses deux filles, I'une eut li contes
de Mons et ! 'autre eult depuis li comtes Jehans de Blois
comme vous orés avant en 'istoire ®. Et que on I'entende,
® chils contes de Mons... fu mariés..... et puis par l'ordon-
nance I'empereur Loeys de Baviére, contes de Jullers et
des Mons ..... fut enssuiwant par le decollance I'empe-
reur d’Allemaigne et de Rome monseigneur ...............
de Jullers *.

Encoires pour mieux esclairchir ceste grande et noble
matére et ouvrir le déclaration des linaiges, je me voeil
ung petit ensonnyer de mettre avant dont li roys Edouwars
qui asséga Tournay, yssi, et com prochains il fu de la cou-
ronne de France. Il descendi de par la fumelle de la droite
ordonnance ; car li biaux roys Phelippes qui fu ses tayons,
eult trois fils ¢ et une fille ”. Et furent tout chil troy fil moult
biel seigneur et grant et puissant chevalier de membres et
de facons. Li ainnés eut & nom Loeis et fu & son vivant roys
de Navarre et I'apella-on le roi Hustin. Li seconds nés eut
nom Phelippes li Biaux, et li tiers eult nom Carles, et
furent tout troy roy de France, apriés le mort dou roy
Phelippe leur pére, par droite succession, sans avoir hoir
masle de leurs corps engendré par loyaul mariaige, si-
ques apriés le mort dou darrain roy Carle, li XII per

-2 Li aultre fu contesse de Blois, mais elle morut sans hoirs. —
-4 De son mariage avoech ceste belle fille madame Ysabel qui fut royne
d’Engleterre. — 3¢ Il faut, je pense, rétablir ainsi cette phrase :
Chils contes de Mons qui fu mariés, estoit i fils dou conte Guillaume
qui fu conte de Jullers et des Mons; et puis par I'ordonnance
I'empereur Loeys de Baviére, li contes de Jullers et des Mons fut créé
marchis et fut enssuivant par le decollance I'empereur d'Allemagne
et de Rome monseigneur Carlon de Luxembourg fait duc de Jullers.

et li baron de France donnérent le couronne a leur avis !
et ne le donneérent point a le sereur qui estoit roine
d’Engleterre, par tant qu’il voloient dire et maintenir, et
encoires voellent, que li royaumes de Franche est bien si
nobles que il ne doit mie *aller * a fumelle, ne par consé-
quence & fil de fumelle de par sa mere, venant la ou sa
mére n’a, ne peut avoir point de droit, siques par ces rai- -
sons li XII per et li baron de France donnérent de leur
certain accord le royaume, l'iretaige et le couronnne dou
royaume de France absoluement en plain palais a Paris a
monsigneur Phelippe de Vallois, fils jadis a monsigneur
Carle de Vallois, frére germain a ce biau roy Phelippe, et
hostérent la royne d’Engleterre et son fil qui estoit hoirs
masles et estoit fils de la sereur le'darrain royCarlon *.
Ensi alla li dis royaummes hors de la droite ligne, che
samble-il a moult de gens, *de quoy grant guerres en sont
nées et venues et grans destructions-de gens et de pays®
ou royaume de France et ailleurs, sicomme vous porés oyr
chy apriés. Car c’est la vraie fondation de ceste histoire,
pour raconter les grandes entreprinses et les grans fés
d’armes qui avenu en sont, car puis le tamps le bon roy
Carlemainne qui fu emperéres d’Allemaigne et roys de
Franche, n’avinrent si grans aventures de guerres ou
royaumme de France que elles sont avenues par ce fait-chy,
ensi comme vous orés en ce livre, més que je aye temps et
loisir dou faire et vous dou lire. Or voeil retraire a le droite
matére commencie et taire de ceste, tant que temps et lieu
venront que j’en deveray parler. '

¢ Par élection et rieule naturel et droiturier que il ont en France et
de laquelle ordonnance ancyennement on avoit ven user. — *3 Aler,
ne descendre & fumelle. — ¢ Et li rois Phelipes n’estoit que cousins
germains. — %6 C'est li point par quoy les guerres, les pestilences
et les tribulations sont depuis encourutes et eslevées et li grant mes-
chief avenu par le cause dou calenge et de la deffense. '

Op dist li contes que chils roys d'Engleterre, péeres a cel
gentil roy Edouwart sour qui nostre matéere est fondée,
gouverna moult diversement son royaume et fist mouit de
diverses merveilles en son pays par le conseil et I'enort
de monsigneur Huon le Espensier qui avoit estet nouris
avecq lui d’enfance, et avoit tant fait chils messires Hues
que il. et messires Hues ses péres estoient li plus grand
baron d’Engleterre en tant de mise que de richesses, et
estoient toudis li plus mestre del conseil le roy et volloient
maistryer et sourmonter tous les aultres hauts barons
d’Engleterre, par envie de quoy et pour quoy advinrent
puissedy ou pays et a eulx-meysmes moult de maux et de
tourmens. Car aprés la grand desconfiture de Struvelin
12 ou Robiers de Breus, rois d’Escoce, desconfit ce roy d’En-
gleterre et tous ses barons, sicomme vous avez oy chy
devant, ' grant envie * et grant murmure multeplia ou pays
d’Engleterre entre les nobles barons et le conseil le roy
meysmement encontre le dit monseigneur Huon le Espens-
sier et li metoient sus que par son conseil il avoient estet
desconfis et que par tant que il estoit favorable au roy
d’Escoce il avoit tant conseilliet et tenu le roy d’Engletere
en négligence que li Escos avaient reconquis le bonne chité
de Bervich et ars IIII journées ou V par deux fois dedens
leur pays® et au darrain yaux tous destruis et desconfis*.
Et sour ce li dit baron eurent pluiseurs fois parlement
ensamble pour adviser qu'il en poroient faire, * desquels li
cuens Thummas de Lancastre qui estoit oncles au roy,
estoit li plus grans et li princhipaulx . Or se perchust li dis
messires Hues le Espenssier de ceste ceuvre et comment on

12 Grand haine. —3-4 Et yaus desconfis en bataille et mis en cace et
porté trés-grant damage. — 5-¢ Desquels li contes Thumas de Lancastre
estoit chiés et souverains, et li desplaisoit li usages que li roys avoit em-
pris et en parla par denx ou trois fois assés ouvertement audit Despensier.

murmuroit sur lui et sur son affaire ; si se doubta trop fort

que maux ne I'en venissent : ' si y pourvey tantost de remede
moult féllenése *.

Quatr. réd. — Vérité est que chils rois d’Engleterre, liquels
ot & femme la fille au biau roi Phelippe, se gouverna ce que il
dura et resgna, moult diversement, et crut trop légiérement
mauvais consel et avoit dalés lui un chevalier, grant baron en
Engleterre et riche homme et son cousin, lequel on nommoit
méssire Hue le Espensier. Chils messires Hues et messires Hues
ses péres avoient le roi si atrait & lor volenté que il ne faisoit
riens fors par lor consel, et plus encores par I'enort et consel
dou fil que dou pére, car li péres estoit ja trés-ancyens, et 1i fils
se tenoit tous jours dalés le roi, 3 et ne faisoit li rois nulle cose,
fors par son consel ?, dont tout homme qui congnissoit 1'estat dou
roi et ce messire Hue le Espensier, murmuroit et parloit diver-
sement sus lui, car, ensi que je ai dit ichi desus, Englés ne se
puent longuement tenir, ne souffrir de un inconvénient, quant
on lor fait, et se il le portent et sueffrent un temps oultre leur
volenté, si en prendent-il en la fin crueuls paiement. Et avint
que onques depuis la desconfiture qui fu devant Struvelin en
Escoce, li royaulmes d’Engleterre généraument n’eut a grice
le roi, ne ce messire Hue le Espensier, et commenchiérent &
murmurer li prélat, li baron et li homme des chités et bonnes
villes d'Engleterre moult fort sus le roi et son consel, eta dire
et proposer que on I'avoit tant tenu en wisseuses et en délisces
que li roiaulmes d'Engleterre avoit recheu blime et dammage
oultre mesure, et que ce ne se pooit recouvrer. Or se perchut li
dis messires Hues li Espensiers que on murmuroit sur lui; si se
deubta trop fort que mauls ne I'en presist.

12 Ce ne fu mies si tréstos, encores eut-il fait moult de coses damma-
geables au pays : 8i y pourvei soutillement. — 3 Par espécial messires
Hues 1i fils avoit si menéd le roy et si atrait & ses opinions que sans lui
rien n’estoit fait et par lui estoit tout fait, et le creoit li roys plus que
tout le monde.

Ils qui estoit si bien dou roy et si prochains comme il
volloit et plus creus tous seuls que tous li mondes, s’en vint
au roy et lui dist que chil seigneur avoient fait aliance en-
contre lui et qu'il le meteroient hors de son royaume, se il
ne s'en gardoit; et tant fist par son enort et’ par son soutil
malisce d’enghin * que li roys fist a ung jour prendre tous
ces seigneurs a ung parlement la ou il estoient assamblé,
et en fist décoler sans délai et * sans congnissance de
cause * jusques & XXII des plus grands barons?®, et tout
premier le comte Thummas de Lancastre qui estoit ses
oncles, preudom © et saint home 7, et fist puis ® assés ® de
biaux miracles, pour lequel fet li dis messires Hues acquit
grant haynne de tout le pays et espécialement de la royne
d’Engleterre et del conte de Kent qui estoit fréres au dit
roy d’Engleterre. ‘Et encoires ne cessa point atant li dis

messires Hues de enorter le roy a mal faire; car quant il

perchust que il estoit mal de la roynne et del comte de Kent,
il mist si grant discort entre le roy et la royne par son
malisce, que li rois ne volloit point veoir la royne, ne
venir ou lieu ou elle fuist; et dura chils discors assés lon-
gement, et fu qui dist & le royne et au comte de Kent, tout
secrétement pourles périls esloingnier ouil estoient, il leur
en poroit bien mesvenir prochainnement ', car li dis mes-
sires Hues leurpourcachoit '* grant destourbier. Dont, quant
la royne et li contes de Kent oyrent ces nouvelles, si se
doubterent; ** car il sentoient le roy hastieu' et de diverses

%2 Par son malvais malice. — 3-4 Sans cognissance de raison. —
S Dontce fu grans pités. — 67 De bonne vie et sainte. — %9 Moult.—
10-41 L roi par hastieu conseil et male information leur feroit souffrir
dou corps. — '* Durement. — 314 Car il sentoient le roy hastieu et
de diverse maniére et che messire Hue si bien de lui qu'il faisoit tout
ce qu'il voloit sans avis et sans regart de nulle raison.. Car il sen-
toient le roy hastif et de diverse maniére et leur ennemy si bien de lui
comme il vouloit.

manniéres et leur ennemy si bien de li comme il volloit.
Si s’avisa la dame que elle se partiroit tout coiement et
vuideroit le royaume d’Engleterre et s'en venroit en Franche
veoir le roy Charlon sen frére *, qui encoires vivoit * et li
conteroit * ces mescéanches * et enmenroit son josne fil
Edouwart avecques lui veoir le roy son oncle®.

Quatr. réd. — 1ls qui estoit si bien dou roi que nuls mieuls de
li, dist et enorta que pluisseurs barons d’Engleterre faisoient
aliances ensamble et que’se il ne s'en prendoit garde, il le boute-
roient hors de son roiaulme. Li rois fu pour celle fois si acertes
enfourmés que il y pourvei trop grandement, car a un parlement
que il fist venir a Bristo, 14 ou il se tenoit le plus souvent et
moult volentiers, il fist prendre jusques & vingt-deux de ces
nobles et hauls barons d'Engleterre et les fist tous décoler, et
tout premiers le conte Thomas de ILancastre, qui estoit ses
oncles, preudoms et vaillans hommes, et fist depuis moult de
biaus miracles ou lieu o il fu ensevelis, et se son frére li
contes Aymons de Kent euist esté a ce parlement, il estoit
ordonné dou faire morir, mais point n'i fu, car il estoit dehe-
tiés, si s'escusa. Ceste décolation faite, quant la congnissance
en vint généraument ens ou roiaulme d’Engleterre, li rois et
messires Hues li Espensiers furent aquelliet en grant haine de
toutes gens, mais nuls n'en osoit parler, la ot la congnissance
en fust venue au roi, ne au dit messire Hue le Espensier; car il
estoient si crueuls en lors fais que nuls, tant hauls, ne nobles
que il fust, n'estoit espargniés, et voloient resgner en celle
ordennance que nuls ne parlast sus lor estat.

1% Que la royne qui sa sereur germaine estoit, n'avoit veu depuis
que elle fu envoyée en Engleterre.— 3-4 Toutes ces piteuses aventures..
ses mésaises. — ® Et lairoit convenir ce roy et le Despensier : au sour-
plus, espoir, hastement s’amenderoient leurs estas et y pourveroit Diex
de reméde.

»

Enssi la dame ' se pourvei sagement et bellement et prist
voie de venir en pellerinaige a Saint-Thummas en Cantorbie,
et ellé s’en vint & Wirfecesée et 13 de nuit elle entra en une
nef appareillie pour elle et son fil et le conte Aynmon de
Kent et messire Rogier de Mortemer, et en une autre nef
mirent leurs pourvéances, et eurent vent a souhet et furent
I'endemain devant prime ou havéne de Bouloigne. Quant la
royne Ysabel fut arivée & Bouloigne, ensi comme vous 0és,
et ses fils et li contes de Kent ses serourges, li cappitainne
de la ville et li bourgois et ossi li abbés vinrent contre li et
le requeilliérent moult * liement 3 et 'enmenérent en le
ville et le logiérent en I'abbéie et toute se routte, et y fut
II jours : au tiers jours, elle s’en parti et se mist & voie et
tant chemina par ses journées que elle s’en vint a Paris. Li
roys Carles ses freres qui estoit enfourmés de sa venue,
envoia contre elle des plus grands de son royaume qui
adont estoient dalés li, monseigneur Robert d’Artois, mon-
seigneur de Couchy, monseigneur de Sully et le seigneur
de Royeet plusieurs autres qui honnerablement I'amenérent
en la cité de Paris et deviers le roi de Franche*.

T'rois. #¢d.— Ce pourpos tinrent la dame et li contes de Kent et
ordonnérent leurs besongnes secrétement et envoyérent devant le
plus grant partie de leur arroi par le rivi¢ére de Tamise en nefs en
Flandre, et prist la ditte dame excusance de venir en pélerinage
& Nostre-Dame de Boulongne, et se parti sicom vous poés oir
d'Engleterre a petite mesnie, son jone fil avoech lui, le conte de
Kent son serourge et monsigneur Rogier de Mortemer, et mon-
térent 4 Douvres et arrivérent a Boulongne. Quant la royne
d’Engleterre fu arrivée a Boulongne et toute se route, elle regratia

{ Hastivement. — %3 Humblement. — ¢ Et 1 li fu fait grant hon-
neur et & toute sa compagnie.

Nostre Signeur et s'en vint tout & piet jusques a I'église Nostre
Dame en dévotion et fist sen offrande et sen orison devant I'image.
Li abbés de laiens et tout li monne le recuellidrent liement, et
fu laiens herbergie et toute se mesnie et s'i reposérent et rafres-
cirent par v jours. Au vj*™, il montérent tout as chevaus et
sus hagenées qu’il avoient amené d’Engleterre et se partirent de
Boulongne o tout leur arroi. Si fu la dame aconvoyée et acom-
pagniée d’aucuns chevaliers de 14 environ quil'estoient venu veoir
et festyer pour la cause de ce que elle estoit soer au roy leur
signeur. Tant esploita la dame par ses journées que elle approca
Amiens. Chil de la cité vinrent contre lui moult révéramment,
et par tout ol elle passoit as cités et as bonnes villes, on li
faisoit feste et honneur, car li rois Charles I'avoit ensi ordonné,
qui estoit enfourmés de sa venue. Et tant chevauga la ditte dame
que elle vint & Paris. Si estoient la issut contre lui moult de
noble gent pour le recueillier et son jone fil, et les amenérent
Jjusques au palais messires Robers d’Artois, li contes de Dammar-
tin, li sires de Couci, li sires de Montmorensi et plusieur aultre.
Si descendirent devant le perron, et montérent les degrés dou
palais, chil signeur francois devant qui menoient la dame, son il
et le conte de Kent, et vinrent jusques au roi qui se tenoit en une
cambre bien acompagniés de prélas et de chevaliers.

Quatr. réd. — Encores avecques tout ce, mist li dis messires
Hues si trés-grant discort entre le roi et la roine que li rois ne
voloit point veoir sa femme, et pour tant que le conte Aymon de
Kenten parla et en blima le roi son frére, présens auquns nobles
d’Engleterre. Pour ces paroles et pour aultres, avecques tout le
mal et discort que messire Hues li Espensiers pooit mettre entre
le roi et son frére et la roine, il li mist, et bien le savoient la
roine et li contes de Kent, et s'en vinrent demorer en la conté
de Kent et en un biau chastiau dou dit conte que on nomme
Ledes, et 14 se tinrent ung tempore, car li rois d'Engleterre ne
faisoit compté de sa femme, ne de ses enfans, et convenoit la
roine vivre de son demainne, car les roines d'Engleterre ont

grans drois et biaus hiretages de lors doaires en Engleterre.
Chils rois ne faisoit compte de veoir la roine. Si estoit-elle trés-
belle dame et féminine et doucement enlangagie. Dit fu & ce
conte de Kent et 4 la roine Issabiel d'Engleterre qui se tenoient
en ce chastiel de Ledes, que li rois les feroit prendre, décoler ou
noyer son frére, et la roine enmurer. Il doubtérent ces paroles,
car il sentoient le roi hauster et crueuls et ce Hue le Espensier,
qui les avoient aquelliet en grand haine. Si ordonnérent lors
besongnes dou plus tos que il le porent, et se départirent d'Engle-
terre, et fu lor intension que il venroient en France veoir le roi
Carle de France, car la roine d’Engleterre ne I'avoit point ven
depuis que premiérement elle estoit venue en Engleterre, et ven- -
roit en Pontieu, car la conté de Pontieu li devoit estre venue
et li avoit esté donnée en mariage avecques le roi d'Engleterre.
La roine d’Engleterre et li contes de Kent, pour le doubte
dou roi et esquiever les périls, se départirent d'Engleterre dou
plus tos que il porent, apriés ce que on les ot avisés et enfour-
més comment li rois et messires Hues li Espensier les voloient
destruire, et n'emmenérent point plenté de gens. En lor com-
pagnie estoit aussi un chevalier qui se nomma messire Rogier
de Mortemer, et s'emblérent secréement d'Engleterre et vinrent
a Boulongne et fissent tant par lors journées que il vinrent &
Paris et au bois de Vicainnes ou, pour ce temps, li rois de
France se tenoit.

Quant li roys vit sa serour que, grant temps a, n’avoit
veu, et elle dubt entrer en sa cambre, il vint contre'li etle
prist par la main droite et le baisa et dist : « A bien vien-
« gne, ma belle soer et mes biaux niés. » Lors les prist
tous deux et les mena avant. La dame qui pas n’avoit trop
grant joie fors de ce que elle se trouvoit dallés le roy son
frére, s’estoit ja vollue engeniller par trois ou par quattre
fois as piés le roy son frére, més li roys ne le layoit et le

.

tenoit toudis par le main droite et li demandoit ! moult
douchement * de sen estat et de sen affaire, et la dame I'en
respondoit trés-sagement et tant furent les parolles que elle

i
«

«

R A A ”’ A

R

dist : « Monseigneur, ce nous va moy et mon fils * assés
petitement ¢, car li roys d’Engleterre mes maris m’a pris
en trop grant haynne et je ne scés pour quoy, et tout par
I'enort d’un chevalier qui s’appelle Hue li Espensier.
Chils chevaliers a tellement atret monsigneur 4 soy et a
sa vollenté que tout che qu'il voelt dire et faire il est, et
ja ont comparet pluisieur hault baron et seigneur d’En-
gleterre se mauvaistié, car il en fist sur ung jour prendre,
et par le commandement du roy ° sans droit et sans
cause ® décoller jusqu’a XXII, et par spécial le bon comte

« Thummas de Lancastre duquel seigneur ce fu trop grans
« dammaiges, car il estoit preudoms et loyaus’et plains de

bon conseil, ® et n’est nuls ® en Engleterre, tant soit

« nobles, ne de grant affaire, qui I'ose courechier, ne des-
« dire de toutce qu’il voelt faire. Avoecques tout ce il me fut
« dit " en grand spécialité ' d’'un homme qui quide assés

savoir des conseils et des tretiés le roy mon marit et ce

« dit Hue le Espenssier, que on avoit grand envie sur moy
« et que si je demouroie ou pays guaires de temps,li roys

«

«

«

«

par mauvaises et fauses infourmations me feroit morir
ou languir a honte '. Si ne I'ay-je pas desservi, ne ne
vouroie faire nullement, '* car oncques enviers li je ne
pensay, ne ne fis cose qui fuist a reprendre . Et quand
j'eus oy ces dures nouvelles et si périlleuses pour moy
et sans raison, je m’avisay pour le mieux que je parti-
roie d’Engleterre et vous venroie veoir et remonstrer

1-2 Moult doucement et sagement. — 34 Maisement. — ¥-¢ Sans loy et

sans cause.— De sainte vie.—%-? N'y a si bon.—19-1* En grant privé...
en grand amisté.—!* Et en povreté...a deshonneur.— 13-14 Car oncques
envers luy ne pensay mal, ne fis chose dont on me deust reprendre.

« fyablement comme & mon seigncur et biau frere ' I'aven-
« ture * et le péril ou j'ay estet, ossi li contes de Kent
« que la veds, qui est fréres du roy mon mari, qui est en
« otel parti de haynne comme je sui et tout par I'esmou-
« vement et faux enort de ce Huon le Espensier *. Si
« m’en sui chy afuie comme femme esgarée ¢ et descon-
« seillie® deviers vous pour avoir consseil et confort de ces
« besoignes ; car se Dieux premiérement et vous n'y remé-
« dyés, je ne me sais °® vers qui trairs 7. »

Quant li nobles roys Carles de Franche eut oy sa serour
ensi lamenter ® et qui de coer et en plourant lui remonstroit
sa besoingne et pour quoi elle estoit venue en France, si
en eut grand pitet ® et li dist : « Ma belle soer, apaisiés-
« vous et vous confortés, car, foy que doy a Dien et a
« monseigneur saint Denis, g'i pourveray de reméde. »
Adont la dame s’engenilla, volsist ou non li roys, tout bas
a terre et li dist : « Mon trés-cher seigneur et biau frére,
« Dieu vous en voeille oyr °. » Lors la prist li roys entre
ses brag et I'enmena en une autre cambre plus avant qui
estoit ' toute '* parée et ordonnée pour li et pour le josne
Edouwart son fils et 13 le laya. Enssi fut la noble royne
d’Engleterre conjoie et bien venue a ce premier dou roy
Charlon de France son frére '*, et li fist délivrer li roys par
le cambre as deniers tout ce qui & le royne besongnoit
pour li et pour son estat.

Depuis ne demoura guaires que sus cel afgire que vous
avez oy, Carles li roys de Franche assembla plusieurs grans

12 La grande et dure besogne. —3-7 Si nous sommes parti en grant
doubtance et venu par degd vous veoir que je désiroie moult. Et li
rois dist : « Ma belle seur, grans merchis. » — 4:3 Desconfortée. —
87 Vers qui retraire. — ® Tendrement. — ? Et le reconforta moult
doucement. — 1t Qui le vous veuille remérir. — -2 Richement. —
13 Et servie comme 4 telle royne appartenoit.

seigneurs et barons dou royaume de France pour avoir
conseil et bon avis comment il ordonneroit de le besoingne
la royne sa soer a qui il avoit proummis confort et ayde ’,
et tenir li volloit. Dont fut ainssi conseillé au roy et pour le
mieux que il laissast madame sa sereur acquérir et pour-
chachier amis et confortans ou royaume * et se faindist de
ceste emprise ®; car de esmouvoir guerre au roy dEngleterre
et de mettre son pays en haynne ¢, ce n'estoit pas cose qui
fuist appertenant °, mais couvertement et secrétement I'ai-
dast et confortast dou sien tant que d’or et d’argent ®, car
c'est li métaux par quoy on acquiert 'amour des gentils
hommes et des povres bacelers ’. A ce conseil et advis
g'accorda li roys ® et le fist dire ainssi tout quoiement a le
royne d’Engleterre sa serour par monseigneur Robert
d’Artois qui lors estoit li ungs des plus grands de Franche.
Sur ce la bonne dame toute resjoie et confortée persévéra
et se pourvey d’acquérir amis parmi le royaumme de
Franche. Les aucuns prioit; les autres promettoit ou don-
noit, et tant que il y eult moult de grans seigneurs, de
jovénes chevaliers et escuyers qui tous li accordérent con-
fort et alianche pour le remener en Engleterre et de force °.

! Par sa foy et ailleurs. — %3 Et de sa personne se faindesist de ce
fait. — 4 De mettre en haine les deux royaumes qui estoient en
paix. — 4% Estoit grans périls. — & Or, argent ou joyaux. — 7 Et elle
trouveroit assés d’amis. — 8 Et li eut en convent qu'il lui feroit ayde
de mise. — ® Adont fu querquids secrdtement messires Robers d’Ar-
tois qui estoit 1'un des plus grans barons qui 1 fust, qu'il luy aydast
d pourcachier amis aux gentils et nobles bacelers du pays et d'ail-
leurs. Et ainsi la royne d’Engleterre, parmi I'ayde de messire Robert,
les pourcacha et tant leur promist et donna qu’elle eut moult de noble
chevalerie et de bonne de son accort, qui tout lui promirent de luy
aidier & remettre de force ens ou royalme d'Engleterre, et grant désir

en avoient. — ® Maugré tous ses ennemis pour 1’honneur du roy leur
seigneur.

T'rois. réd. — Quant li rois de France vei sa serour que en
grant tamps n’avoit veu et elle deut entrer en la cambre il vint
contre lui et le prist par la main droite et le baisa et dist : « A bien
« viégne ma belle sceur et mes biaus niés. » Si les tint tous II et
les mena avant. La dame qui pas n'avoit trop grant joie fors de
ce que elle se trouvoit dalés le roy son frére, s'estoit ja volue age-
nouillier par II ou par III fois. Mais li rois ne le laioit et le
tenoit toutdis par le main droite et li demandoit moult douce-
ment de son estat et de son afaire, et la dame l'en respondoit
trés-sagement, et tant furent les parolles que elle dist : « Mon-
« gigneur, se nous va moi et mon fils assés petitement, car li
« rois d'Engleterre mes maris m'a pris en trop grant hayne, et
« se ne scés pourquoi, fors par I'enhort d'un chevalier englés
« qui s'appelle Hues li Despensiers. Chils chevaliers a telement
attrait le roi a ses volentés que tout ce qu'il voet dire et faire
il est. Et ja ont comparet pluiseur haut baron d'Engleterre sa
mauvesté, car il en fist sus ung jour prendre au commande-
ment du roy et en fist décoler jusques & XXII sans loy
et sans cause, et par espécial le bon conte Thumas de Lan-
castre dont ce fu trop grans damage, car il estoit preudons et
loyaus et plains de bon conseil, et n'est nuls en Engleterre,
tant soit nobles, ne de grant afaire qui I'ose couroucier, ne
desdire de cose que il voelle faire. Et m'a telement troublet
devers le roy et le conte de Kent men frére que veci qu'il
¢« nous fu dit en grant amisté par chiaus qui savoient aucunes
« coses du conseil ce dit chevalier, que nous estions en grant
« péril de nos vies. Si nous sommes parti en grant doubtance
« et venu par deca vous veoir, que je désiroie moult. » Et li
rois dist : « Ma belle suer, grant merchis. »

Quant li rois Charles eut oy et entendu les complaintes de sa
suer et comment elle estoit démenée par le fait dou Despensier,
si en eut grant pité et le reconforta moult doucement et li dist :
« Ma belle suer, vous demorrés dalés nous: si ne vous esbahissiés,
« ne desconfortés de riens. Nous avons assés pour nous et pour
« vous. Et si meterons reméde et conseil 4 vos besongnes. » Et

-



EN FRANCE. -33

la dame s’agenouilla et dist: « Monsigneur, grans mercis. »
Depuis la venue de la dame de son fil et dou conte de Kent, et
que li rois Charles eut recueilliet moult liement les dessus dis, il
se tinrent & Paris dalés le roy, et leur faisoit li dis rois faire
leur délivrance de toutes coses, et estoit souvent la royne
d’Engleterre avoech le roy son frére et la royne de France.

Quatr. réd. — Li rois Carles de France requelli assés douce-
ment sa serour et son jone fil Edouwart et le vei moult volen-
tiers et le conte de Kent et messire Rogier de Mortemer, et
ordonna tantos de lor estat, quant il ot entendu recorder sa
serour et le conte de Kent, la vie, I'affaire et I'ordenance dou
roi d’Engleterre et de ce Hue le Espensier; mais il ne dist
pas : « Belle serour, pour I'amour de vous et pour ce que je
« voi que il se mésuse, je li manderai notorement que il se
« mete & raison et eslonge de li son mauvais consel et vous
« tiengne en paix et en estat, ensi que uns rois doit tenir sa
« femme, ou je li ferai guerre; » nennil, mais li dist : « Ma
« belle serour, je vous pourverai courtoisement de vostre estat
« pour vous et pour vostre fil, et entrues s'avisera vostres
¢« maris, ou li amour et la compagnie de li et de ce Hue le
« Espensicr se desrompera. » Il convint la roine d’Engleterre
prendre en bon gré ce que ses fréres li rois de France li
offroit, et 'en remercia, et aussi fist li contes de Kent, et
se tinrent & Paris que la environ, trois ans tous complis et
estoient souvent avegques le roi Carle, et les veoit li rois volen-
tiers et prendoit 6. fois grant plaisance ou jone Kdouwart,
car il estoit biaus fils et rians, et s'esbatoit li rois qui estoit son
oncle, en ses jonéces. Pour ce temps que la roine d’Engleterre
et ses fils et li contes de Kent estoient en France, avoit deus
jones filles en France, desquelles li rois Carles estoit oncles,
car avoient esté filles & ses deus fréres, li roy Lois que on
nomma le roi Hustin, et li autre, fille au roi Phelippe le
Grant, qui en sa jonéce avoit esté nommé conte de Nevers. De
ces deus filles, li une fu depuis ducoise d’Orlyens, et li aultre,

1. — FROISSART. 3

Msdrguerite, contesss de Flandres et d’'Artois, -6t fu wdort
parolé ens ou conseil dou Toi de France, et assés 8'i acordeit li
rois, que ses biaus neveus Edouwars d'Engleterre euist I'une
de ses niéces par mariage, et que li roiaulmes de France, aprite
li, lor retournast, car il venoient de la droite lignie.

Or vous parlerons de ce messire Hue le Espensier ung
petit et assés tost revenrons a la royne. Quant il vit que
il avoit fet grant partie de ses volentés, mis a destruction
les plus grands barons d’Engleterre, la roynne et son ainnet
fils décachiet hors del royaume et que il avoit le roy si a
sa vollenté atret que li rois ne lui contredisoit cose nulle
que il voulsist dire, ne faire, ils qui persevéroit en se grand
mauvaistié, fist depuis tant de bonnes gens justicier et
mettre & mort sans loy et sans jugement par tant que il les
‘tenoit pour suspés encontre lui et fist tant de merveilles par
son orgoeil{que li baron qui demouret ‘estoient et li Tema-
nans dou pays ne le porent plus porter, ains ‘quisert et
acquisent li aucuns entr’aux acord pasieulement ét fissent
secrétement savoir 4 la royne leur dame dessus dite qui
avoit ja demouret a Paris par I'espasse de trois ans comme
escachie et banie dou royaume d’Engleterre, sicomme
vous aveés oy, se elle pooit trouver voie ou sens par .quoy
elle peuuist avoir aucune compaignie de gens d’armes de
mil armures de fer ou la environ, et elle volsist ramener son
fil et toute se compaignie ens ou royaume d’Engleterre, eux
se trairoient tantost vers li et obéiroient & li comme & lenr
dame et & sen fil comme a leur seigneur, car il ne pooient
plus porter les desrois et les fés que il faisott 6u pays'par
le conseil dudit monseigneur Huon et de tewx qui ‘de ‘son
accord estoient.

Ces lettres et ces nouvelles secrétes envoyées d’En-

gleterre, la royne les monstra et dist am roy Carle son
frére, liquels I'en respondi adont tout joieusement :.« Ma
« belle soer, Dieux y ait part! de tant vallent vos besoignes
« mieux. Or I'emprendés hardiement et pryés de mes
« hommes jusques & le somme que vo aidans d’Engleterre
« vous ont segnéfyet; je consentiray bien ce voiaige et
« leur feray faire délivranche d’or et d’argent tant qu'il
« vous ! suivront * vollentiers. » Pour ce la bonne dame
avait ja pryet moult de chevaliers bacheleureux et aventu-
reux qui li proumettoient que trés-volentiers il yroient, et

_ordonnoit la dame tout secrétement sen affaire et ses
pourvéances, mais oncques si secrétement ne le peult faire,
ne rescripre as barons d’Engleterre qué messires Hues li
Despenssiers ne le sceuist. Lors se douta que de force li
rois de France ne le renvoiast en Engleterre, et s’avisa que
par dons il atrairoit si le roy de France et son conseil quil
n'aroient nulle volenté de la dame aidier, ne lui porter
contraire. Dont envoya par messaiges secrés et afaitiés de
ce faire grand plentet d’or et d’argent et jeuiaux rices et
espéciaux deviers le roy et son plus privet conseil, et fist
tant en brief termine que li roys et tous ses comssaulx
furent gesi freit d’aidier la dame comme il avoient estet
en grand déair, et brisa li roys tout ce voiaige et deffendy
sus & perdre le royaume qu'il ne fuist nuls qui avoeoques la
roynne d’Engleterre se meist 4 voie pour elle aidier 4
remettre en Engleterre 4 main armée. Dont li pluiseur che-
valier et bachelier dudit royaume en furent moult couroun-
chiet et s’esmervillitrent entre yaux pourquoi si soudaine-
ment li rois avoit fait ceste deffensce, et en murmureérent1i
aucun et disent bien que ors et argens i estoit efforchéement
acourus d’Engleterre *.

1% Serviront. — * Et que Frangois sont trop convoiteus.

Var. prem. vdd. — Or vous diray un petit du malvais mes-
sire Hue le Despensier. Quant il vit que la royne s’estoit par
devers le roy ainsi retraite, il s’apensa et doubta fort qu’elle ne
pourcachast ce qu'elle faisoit, et que s’elle revenoit a force en
= Engleterre, que il n’en fust destruis. Si s’avisa que, §'il povoit,
que par dons d’or et d’argent et de joiaux, il déceveroit le roy
de France et son conseil, adfin qu'il ne confortaissent la dite
royne, ne qu’il ne lui fesissent aucun contraire. Et quist mes-
sagiers souflisans, soutils et bien afaitiés; si leur querqua plui-
seurs lettres et joiaux, avec or et argent & grant plenté; et tant
fist en brief terme que le roy et son conseil furent aussi froit
de la dame aidier, comme ils en avoient eu grant désir et
volenté. Et brisa le roy propre tout cel voyage, et deffendi, sur
4 perdre le royalme, que nuls ne s’en mesist. Dont pluiseurs
chevaliers furent moult courouchiés, car il avoient grant désir
d’aidier 4 la dame; et moult s’esmervillérent comment le roy
pooit estre en sy peu de temps retournés; et murmurérent fort
par le pays qu'il estoit décheus par or et par argent qui d’Engle-
terre lui estoit venu.

T'rois. réd. — La royne ooit & le fois des nouvelles d'Engleterre
qui pas trop plaisans ne li estoient, car cils messires Hues li Des-
pensiers croissoit tous jours en puissance et en amour devers le
roy, et avoit telement attret et atournet le dit roy que tous li pays
s'en esmervilloit, et n’avoit nuls que faire en le court dou roy se
il n'estoit de son acord. Si fist-il depuis moult de diversetés et de
cruaultés as plusieurs en Engleterre, dont il estoit moult hays,
mais nuls ne li osoit dire, ne monstrer, car se il se doubtast de

Aqui que fust, conte ou baron, tantost il le fesist, sus 'ombre dou
roy, prendre et décoler sans nule reméde. Si estoit si doubtés et
des plusieurs tant hays que merveille. Et regardérent aucun
baron et sage homme du pays que ce ne faisoit mies a souffrir et
que ses outrages et mauvaistés il ne poroient plus porter. Si se
traisent tout secréetement ensamble & conseil et eurent avis et
volenté que il remanderoient leur dame la royne d'Engleterre

qui ja avoit demoret en France bien priés par I'espace de III
ans et toutdis dedens le cité de Paris. Si li escrisirent et segne-
fyérent se elle pooit trouver voie ou sens par quoi elle puist
avoir aucune compagnie de gens d’armes de mil armeures de
fier ou la environ et elle vosist ramener son fil et toute se com-
pagnie ou royaume d’Engleterre, il trairoient tantost vers lui et
obéiroient a4 lui et & son fil comme & leur seigneur, car il ne
pooient, ne voloient plus porter les desrois, ne les fais que li rois
faisoit ou pays parle conseil monsigneur Huon et de chiaus qui
de son accort estoient. Quant la royne entendit ces nouvelles, elle
s’en consilla secrétement au roy Charle son frére qui bien volen-

tiers 'entendi et li respondi adont que elle I’entrepresist hardie-

ment, car il li aideroit et 1i presteroit de ses genstels que elle vor-
roit avoir, et avoech che il li presteroit de son or et de son argent
ce qu'il 'en besongneroit. Sour ce la royne se parti de lui et
s'en revint a son hostel et se pourvei sicom elle le peut. Et pria
secrétement des plus grans barons de France ceuls dont elle se
floit le plus et qui le plus volentrieu estoient pour tel afaire et
en pensoit estre bien certainne. Puis le fist ensi & savoir secré-
tement & ces barons d’Engleterre qui avoient vers lui envoyet ;
mais on ne le peut si céler que li dis messires Hues 1i Despensiers
ne le sceuist. Si fist puis tout le terme pendant par ses messages
et par dons et promesses que li rois Charles de France fu si
enhortés par son conseil que il manda sa sereur la ditte royne
Ysabiel qui se tenoit en son hostel entre ses gens et li desconsilla
et deffendi si haut et si acertes qu'il peut que elle demorast quoie
et se relaiast de ce que elle avoit empris. Et quant la dame
entendi le roy son frere, elle fu toute esbahie et abaubie, ce ne
fu point de merveilles. Si perchut bien que ses fréres estoit mal
infourmés, car riens que elle peuwist dire & ’encontre ne li
pooit valoir, ne aidier. Si se parti adont de lui moult triste et
esmarie et revint arriére & son hostel et ne se relaia point pour
ce & appareillier. Li rois ses fréres le sceut : s’en fu courouciés
quant sus sa deffense elle voloit ouvrer. Si flst par le conseil qu'il
eut, commander sus corps et sus avoir que nuls de son royaume

ne se meuist, ne allast avoech la ditte royne sa suer. Quant la
dame secut ce, elle fu assés plus triste que devant, ce fu bien
raisons ; si ne scout que faire, ne que penser, car toutes ses
besongnes li venoient au contraire et estoient venues de lonch
tamps, et se li falloit, oe li sambloit, par mauvais conseil
cils qui mieuls li devoit aidier & son besoing, et si approgoit li
termes que elle avoit mandet & chiaus que elle tenoit pour ses
amis en Engleterre. Si demora moult esgarée sans nul confort
comme celle qui ne savoit que elle peuist faire, ne que devenir.
Et requéroit souvent Djeu estroitement en soi-meismes, et L
prioit que il le vosist aidier et consillier.

Quatr. réd. — Grandes murmurations et escandales com-
menchiérent & monter en Engleterre & I'encontre dou roi et
de ce Hue le Espensier, tant des nobles comme des prélas et
marceans, et disoient ensi ’'un a I'autre, quant il se trouvoient :
« Nostres rois se mésuse trop mallement par I'enort et consel
« de ce Hue lo Espensier. A quoi es-gou bon que il ont mis
« hors d’Engleterre, la roine qui est serour dou roi de France
« et une vaillans dame, sage, humble et dévote, et son jone
« fil, nostre hiretier, et aussi le conte: de Kent, un vaillant
« homme et de bonne conscience, et ne sot se tenir en ce pais
« pour tant que il a parlé & son frére le roi et 4 messire Hue le
« Espensier et leur a blamet leurs folies? Telles coses ne font
« pas a souffrir, ne & consentir, et poroient lors cevres porter
« trop grant préjudisce & ce roiaulme, et seroit hon que on i
¢« pourveist. » Li Londryen qui ont tousjours esté, sont et
seront tant que il seront, li plus poissant de toute Engleteterre,
considérérent ces affaires que les coses aloient en Engleterre
trop mallement, et que justice n’i avoit point de lieu, ne de
audiense, ne li marceant n’osoient aler, ne ceminer, ne ne
pooient, fors en grant peéril et aventure de perdre lors corps et
lors biens, parmi le roiaulme d’Engleterre; si en parlérent
entre euls et dissent que il i convenoit obvyer et que de la vie
et gouvernance dou roi et de son consel, c'estoit une pure perte,

ot sentirent que moult de nobles d’Engleierre. s’enclineroient
assés 408 & ce que on i pourveist, et couroit secrée renommée
que li rois, par ses mésusances et folies, n'estoit point dignes
de tenir terre et que & tort et & péchiet il avoit eslongiet en sus
de li sa femme la roine d’Engleterre et son fll et son frere le
conte de Kent, et se tenoit en la marce de Bristo en wiseusses
et en déduis, et ne faisoit compte comment li roiaulmes fust
menés, ne gouvernés, mais que il euist ses plaisances et or et
argent asseés, et tout donnoit & ce Hue le Espensier et a ses
complisces. Si regardérent que on i pourveroit, et eurent un
certain consel secret ensamble li auqun noble d’Engleterre et
prélas qui re pooient plus souffrir ce que il veoient, et li Lon-
dryen, que il remaxnderoient la roine Issabiel lor dame et son
fil et lo conte de Keat, et fesissont tant que il euissent jusques
a trois cens armeures de fler, mais que il fuissent arrivé en
Engleterre, il trouveroient confort et aide assés des nobles
d'Engleterre et des Londryens, et certefloient les lettres que
tout ce que il venroit en Englétem de gens d'armes, il seroient
tout payet, et en faisoient li Londryen lor fait. En ce consel,
furent les lettres escriptes et séelées, et chil esleu, qui feroient
le message, et convenoit bien que tout ce fust tenu en secreé. Il
le fu, et vinrent chil qui envoyet i furent & Paris et trouvérent
la roine et son fll et le conte de Kent, si leur baillierent a4 part
les lettres : il les lisiérent; si en furent tout resjoi, quant il
veirent que la plus saine partie dou pais et li Londryen les
mandoient, mais le plus fort pour euls estoit a trouver gens
d’armes, et ne 8'osa de ces lettres, ne des mandamens la roine
d’Engleterre descouvrir A son frére le roi de France, ne & baron
qui fust en Franoe, et ce li conselliérent li coptes de Kent, et
messires Rogiers de Mortemer.

Encoires vous diray-je, se j'ay loisir, de quoy chils mes-
sires Hues li Espenssiers s'avisa. Quant il vit quil a’avoit
garde dou roy de Franche, ne de oe costé, pour embellir et

florir se mauvaistié et ratraire la royne en Engleterre et
remettre en son dangier et dou roy son marit, il fist le roy
d’Engleterre escripre au Saint Pére en suppliant assés
affectueusement que il volsist escripre et mander au roy
Charle de Franche que il lui volsist renvoyer sa femme,
car il s'en voloit acquiter 2 Dieu et au monde ef que ce
n'estoit mie sa coulpe que elle estoit partie de lui, car il ne
li voulloit que toute amour et bonne loyaulté, telle que on
doit tenir en mariaige. Avoecques lettres que li dis mes-
sires Hues fist le roy d’Engleterre escripre au pape et as
cardinaux en lui escusant comme vous avés oy, et encorres
par pluiseurs soubtieves voies qui cy ne puevent mie estre
toutes descriptes, il envoya grant or et grant argent a plui-
seurs cardinaux et prélas les plus secrés et prochains du
pape, et ossi messagiers sages et avisés et bien ydoines et
tailliés de faire ce messaige, et mena tellement le pape par
ses dons et par ses falasses que il contournérent dou tout
la royne Ysabiel d’Engleterre et condempnérent en son
tort, et mirent le roy d’Engleterre et son conseil i son
droit. Et escripsi li pape par le conseil d’aucuns cardinaulx
qui del accord le dessus dit Espenssier estoient, au roy Car-
lon de Franche que sous painne et sentensce d’escumenie-
ment il renvoyast sa serour la royne Ysabiel en Engle-
terre deviers le roy son marit. Ces lettres veues et
apportées devers li roy de Franche et par spécial messagier
que par I'évesque de Saintes en Poiton que li papes y
envoyoit en légation, li roys fut durement esmeus sur sa
sereur et dist qu’il ne le volloit plus soustenir a 'encontre
de I'Eglise, et fist dire a sa seur (car ja de grant temps ne
parloit-il plus a elle) que elle widast tost et hastivement
son royaume ou il I'en feroit wuidier a honte .

{ Et dommage d’elle et des siens.

Var. prem. réd. — Encore vous diray de quoy celui messire
Hue s’apensa. Quant il se perchut & plain qu'il n’avoit garde que
Francois venissent oultre, pour mieulx florir son fait, et adfin
que la royne euist aucune renommée de meffait ou de tort, il con-
gilla le roy d’Engleterre qu’il escripsist au Saint Pére le pappe,
en suppliant bien acertes qu’il mandast au roy de France que il
lui volsist renvoier sa femme, car il sen voloit aquiter & Dieu et
au monde. Et monstroit que ce n’estoit point sa coulpe qu’elle
g'estoit partie de luy, ne du pays, car il lui voloit faire toute
loyalté, telle c’on doit en mariage. Et avec toutes ces lettres, en
luy escusant, il envoia plenté d’or et d’argent par devers le
pappe et aux plus grans du secret du pappe. Et tellement mena
le pappe soubtilment, que la royne fu du tout condempnée en
tort avoir, et mirent le roy d’Engleterre et son conseil en
droit. Et par le conseil de pluiseurs cardinaulx qui & ce furent
d’accort, le pappe escripsy au roi de France que, sur painne
d’escumeniement, il renvoyast la royne sa sceur & son mary le
roy d’Engleterre. Tantost ces lettres veues, et par si espécial
messages portées que par 1'évesque de Saintes en Poitou, avec
aultres que le pappe y envoya en légation, adont le roy de
France, qui ja& par avant estoit desvoiés par les dons qui
d’Engleterre estoient venus, si se meut durement a parler & la
royne, et lui dist plainement : « Je ne veul plus soustenir
¢« vous, ne vostre fait en mon pays; mais partés-vous hastive-
« ment. Se wuidiés mon royalme ou je vous en feray wuidier. »

Quatr. réd.— Ces nouvelles s'espandircut tant que elles furent
sceues en Engleterre. Quant messires Hues li Espensiers en fu
enfourmés, si se doubte. grandement que la poissance dou roi
de France ne le fesist tresbuchier jus de ses estas, car bien
imaginoit au fort que ses sires li rois d'Engleterre n'oseroit
corouchier le roi de France, et encore oultre, se ceste aliance
se faisoit, que li jones Edouwars d’Engleterre fust mariés en
France et presist sa cousine germainne, il ne poroit longue-
ment estre, ne demorer que dou costé de France il ne venist a

faire, aveoques tout ce encores que il sentoit bien que woult
estoit hais en Engleterre pour les crueuses justices et sana
raison, que il avoit consenti et consilliet & faire, dont tous les
Jjours il estoit en péril et en aventure des linages de ceuls qui
mart estoient. Si se avisa que a tout ce il pourveroit trop
grandement, ensi qu'il fist. Ils qui bien savoit que, se chils
marisges se faisoit, ce seroit par dispensation dou pape, tantos
et incontinent il fist le rai d'Engleterre escrire au pape Jehan,
qui, pour ce temps, resgnoit et demoroit en Avignon. Chils
papes Jehans estoit gascons et de la nation de Bourdiaus, et
tous li linages de ce pape demoroient desous le roi d’Engleterre,
et aussi de coudition et en toutes ses cevres il estoit englois, et

ne vosist pour riens courouchier le roi d'Engleterre. Ces lettres
escriptes et séelécs, messires Hues li Espensiors, qui avoit
eacript ensi comme il voloit (espoir n'em savait riens li rois),
prist tantos des chevaliers de son linage et les envoia en Avi-
gron deviers ce pape Jehan. Quant li papes vei les lettres dou
roy d'Engleterre, il les rechut et les chevaliers en grant chie-
retd, et les ouvri ct lissi tout au lonc, et tint ces escriptures en
sacré, et en avint que pour ce jone Edouwart d'Engleterce
marier 3 la jone dame qui fille avait esté dou roi Lois de
France et de Navarre, et on en volt avoir la dispensatian, chils
papes qui tous enfourmeés estoit, et qui complaire voloit au roi
d’Engleterre et 4 messire Hue le Espensier, respondi & ceuls
qui envoyet i furent de par le roi de France, que j& ne dispen-
seroit ce mariage, car il estoient trop procain. Ensi fu chils
mariages brissiée et 'rompus, et aussi pluisseur hault baron de
France n'en fissent point grant compte, car jA murmuroient-il
que de ce mariage porcient venir trop grant mauls et que apries
la mort dou roi Carle, qui consentoit & mettre gus et avant ces
trettiés, li hiretages de la couronne de France ne devait, ne
pooit en riens descendre, no venir i ses filles, ne as enfans de
la roine d'Engleterre, par les previléges et estatus ancyens de
France, ot en estoient hiretier li fil au comte de Valois, Phe-
lippes ot Carles, j& fuissent-il de plus loutan degrd, mais li

contes de Valois lors péres avoit esté fréres au biau roi Phe-
lippe, roi de France. Ensi scavoit messires- Hues li Espensiers
aler au devant de ses besongnes, et bien scavoit que il faisoit
mal, mais tant esloit endurés en ses malisces que il n'en
scavoit, ne voloit issir. Si en rechut-il trés crueuse punition en
la fin, ensi que orrés encores assés procainnement recorder en
I'istore.

Quant la royne oy ces nouvelles, si fu plus desconfortée
et esbahie que devant, car elle se veoit entrepiés et toute
arriére dou comfort et del ayde que elle quidoit avoir dou roy
Carle son frére. Si ne seut que dire, ne quel advis prendre,
car ja l'eslongoient chil de Franche par le commandement
dou roy et n’avoit & nullui conseil, ne retour fors seulement
& son chier cousin monseigneur Robert d’Artois ; més chils
secretement le conseilloit et confortoit che que il pooit, non
a veue, car il ne l'osast faire pour le roy qui deffensce y
avoit mis et en quel haynne et malivolensce la royne estoit
esceue, dont moult li anoioit, et savoit bien que par mal et
par envie elle estoit ainsi décachie. Si estoit chils messires
Robiers d’Artois si bien dou roy que il volloit; mes il ne
I'en osoit parler, car il avoit oy dire le roy et jurer que
chils qui I'en parleroit quel que fust, il lui® torroit * sa terre
et son royaume ; si entendi-il secrétement que li roys estoit
en vollenté de faire prendre sa soer, son fil, le conte de
Kent et messire Rogier de Mortemer et de remettre ens és
mains dou roy d’Engleterre et doudit Espenssier, et enssi
le vint-il dire de nuit & le royne d’Engleterre et le avisa
dou péril ou elle estoit. Dont fu la dame moult eshahie et
requist tout en plorant conseil 4 monseigneur Robert d’Ar-
tais quel cose elle poroit faire, ne 1 traire a garant et 4 con-

1% QOsteroit.

seil. « En non Dieu, dame, dist messires Robiers, li
« royaumme de Franche vous loe-je bien i widier et
« retraire deviers I'empire. La a-il pluisieurs grans sei-
« gneurs qui bien aidier vous poroient et par espécial li
« contes Guillaummes de Haynnau et messires Jehans de
« Haynnau ses fréeres. Chil doy sont grant seigneur preu-
« domme et loyaul, creint et redoubté de leurs ennemis,
« aimés de leurs amis et pourvéu de grant sens et de par-
« faite honneur, et croy bien que en yaux vous trouverés
« toutte adresce de bon conseil, car autrement il ne le
« saroient, ne voroient faire. » La dame s'arresta sur
cest avis et se reconforta ung petit a le parolle et pryére
monseigneur Robert d’Artois et fist appareillier toutes ses
besoingnes et payer et délivrer as hostels au plus coiement
et bellement que elle peult, et parti de Paris et ses jones fils
o lui et li contes de Kent et leur route, et s’acheminiérent
deviers Haynnau et tant fist la royne d’Engleterre par ses
journées que elle vint en Cambrésis. Quant elle se trouva
en I'empire, si fu ung peu plus aseurée que devant et passa
parmy Cambrésis et entra en Ostrevant en Haynnau et vint
logier a Buignicourt en lostel d'un petit chevalier qui
s’apielloit li sires d’Aubrecicourt, et le rechust adontli che-
valier et sa femme moult liement et le tint tout aise selon
son esgavoir et tant que la roynne d’Engleterre et ses fils
en ama depuis le chevalier et la dame a tousjours et les
enfans qui deux naissiérent, et les avancha en pluiseurs
mannidres.

Var. prem. réd. — Quant la royne oy ces nouvelles, si fu
moult desconfortée, car elle se vit du tout arriére de I'ayde et
confort que promis on lui avoit. Si ne savoit quel advis prendre;
car ji s'eslongeoient de luy tous les barons et seigneurs qui
amour et service lui avoient promis. Si ne se savoit sur qui ne

a qui retourner, fors scullement sur son cousin, messire Robert
d’Artois, qui loyalment lui avoit fait et monstré amour; car il
avoit oy dire et jurer an roy que, se nuls se avancoit de lui
faire confort, qu’il lui osteroit sa terre et son royalme. Adont
messire Robert d’Artois qui forment désiroit en son secret
P'ayde et confort de la dame, oy et entendi que le roy estoit en
volenté de faire prendre sa seur, son fil, le conte de Kent et
messire Rogier de Mortemer, et de les renvoier ens és mains
le roy d’Engleterre et du Despenssier; et ainsi le vint dire4 la
royne de nuyt, et tout le péril ol elle estoit. Dont fu la dame
plus esmaye que devant. Se pria moult tenrement plourant &
monseigneur Robert, qu’il le conseillast qu’elle porroit faire, ne
ol se porroit retraire pour confort avoir. Et il qui grant pitié
en avoit, lui dist : « En nom Dieu, dame, le royalme de
« France vous loe-jou bien de wuidier et traire vers I'Empire, o
« il y a pluiseurs grans seigneurs qui bien aidier vous porroient,
« ot par espécial le conte Guillaumme de Haynnau et messire
« Jehan de Haynnau son frére. Ces deux sont grans seigneurs,
« preudommes, loyal, cremus et redoubtés de leurs anemis, et
« bien amés de leurs amis, pourveu de grant sens. Se croy bien
« que en eulx, se vous les requérés, vous y trouveres toute adresce
¢« et bon conseil, car aultrement ne le volroient-il faire. « Et sur
cel advis la dame s’arresta, et se reconforta un petit sur la
parolle de monseigneur Robert. Si fist secrétement et hastive-
ment apparillier toutes ses besongnes et party de Paris, elle et
sa routte, en cheminant devers Haynnau, tant qu'elle se trouva
en Cambrésis, en 'Empire, hors du royalme son frére. Lors fu-
elle asseur. Si passa oultre tant qu'elle vint en Ostrevant, et
se loga a Bougnicourt, & ’ostel d’un chevalier qui s’appelloit le
seigneur d’Aubrecicourt. Et 1a le chevalier et sa femme moult
honnourablement et liement rechurent la royne d’Engleterre,
pour quoy depuis, les fils du chevalier furent moult amé et
avanchié de la royne et du roy son enfant qu'elle avoit avec
luy.

Prois. véd. — Ne demnora pas gaires de temps que on li dist
flablement et par grant bien que se elle ne se gardoit sagement,
li rois ses fréres le feroit prendre et mener en Engleterre pour
relivrer & son mari le roi d’Engleterre et détenroit son fil
avoecques lui, car il ne li plaisoit plus que elle eslongast ensi
:son mari. De ces nouvelles fu la dame plus esbahie que devant,
car elle amast mieus estre morte et desmembrée que venir ou
puoir, ne ou dangier son mari, ne le Despensier; si eut bien
‘mestier d’avoir bon conseil. 8i s'avisa que elle wideroit France
-t.8’en avaleroit en Haynau pour veoir le conte et monsigneur
Jehan de Haynau son frére qui estoient signeur plain de toute
honneur et de grant recommendation : espoir trouveroit-elle .en
yaus tout confort et bonne adréoce, et si estoit lor cousine moult
progainne. Si ordonna la ditte dame ses besongnes et fist ses
gens sages de son département et compterent et payérent par-

" tout. Adont ce parti au plus tost et au plus quoiement que elle
peut de son hostel, avoech li ses fils en 'eage de XV ans ou
environ, li-contes de Kent, li sires de Mortemer et tout li aultre
chevalier d’Engleterre qui estoient afuit apriés lui. Et fist
tant par ses journées que elle passa France, Vermandois et
Cambrésis, ‘et vint en Ostrevant en Haynau en un chastiel que
on 'appelle Buignicourt, dont messires Nicoles d’Aubrecicourt
estoit sires, -et liquels bachelers et sa femme rechurent ‘liement
et bellement en leur hestel la ditte royne d'Engleterre et san
fil et leurs gens, -et trouvérent appareillet tous les biens -de
laiens.

Quatr. réd. — Li contes de Kent veoit bien que en l'ostel dou
rai et en sa cambre, .messires Hues li Espensiers avoit ja.aoquis
tant d’amis par ses dons et présens, lesquels il avoit donnés et
1a envoyés ‘et envoioit ancores tous les jours, que toute dissimu-
Jatian estoit en place, et portoient trop fort partie a I'encontre
dela roine d’Engleterre : « Et quel cose porons-nous faire? »
respondi adont la roine, — ¢« Dame, dist li contes de Kent,

"« vous prenderés congiet au roi et le remercyerés des courtoi-

“« sies que il vous a fait, quoique il i soit assés tenus, car # ne
« ‘puet avoir plus procainne de vous qui estes sa serour. Tl vous
-« donracongiet assés 1égiérement, car vous séjournés ichi & ees
« coustages, et gens d'ostel qui se tienment acargist de vous,
« seront tout resjoy de vostre département, et se il wous
« demande oli vous vos vodrés retraire, vous vos faindenés -t
« li dirés que vous avés oy nouvelles dou vostre mari et que il
« vous remande et que la vous wos retrairés au plus tos que
« vous porés. Il vous respondera que ce sera bien fait. Ce
« congiet pris, nous nos retrairons tout bellement deviers
« vostre cousine germainne, la contesse de Hainnau et deviers
« le conte et son frére : il vous feront bonne chiére, et en ce
« pais de Hainnau, ce sont gens chevaliers et esquiers de grant
« adréce et qui demandent les armes. Nous 14 venus, je sup-
« ‘pose que nous serons adrechié, conforté et consiflié de tout
'« ce qu'il mwous besongne. » La dame se ordonna :apriés ie
‘consel :de 'son serourge le-conte de ‘Kent et prist congiet 4:son
fréave Je Toi de France. Li 1ois li donna asseés légierement, mais
il voloit-que ses neveus #douwars demorast aveoques lui, mais
la dame 'escusa et dist que, sans son fil, point elle ne seroit
retournée .en Engleterre.. Li rois n’en parla plus avant, -et li fist
délivrer par ses.chevaliers:d'ostel deus mille florins, pour payer
ses menus frés sus son cemin, et:pour lors estoit servis li rois
d'un chevalier de Cambrésis qui se nommoit li sires d'Esne; li
chevaliers s'offri & cevauchier avoecques la roine et en demanda
congiet au roi, et li rois li acorda.

Ensi se départi la roine d’Engleterre dou roi de .France son
frére, et avoecques lui son fil le jone Edouwart, le conte .de
Kent, messire Rogier de Mortemer et toute lor route .qui
n'estoit pas trop grans, et les conduisoit li sires d'Esne, et les
aconduisi et amena en Cambrésis et furent ung jour et une nuit
en son chastiel -6t de la 'vinrent & Buignicourt. Pour ees jours i
-avoit ung chevalier et 'une dame de trop 'grant gouvernement, et
‘8e'nmommoit i sires d"Aubrecicourt.

La venue de la royne d’Engleterre qui descendoit en
Haynnau, estoit bien sceue en I'ostel dou bon comte Guil-
laume de Haynnau qui lors se tenoit 2 Valenchiennes et
messiresJJehans de Haynnau ses fréres. Et seult li dessus dis
messires Jehans de Haynnau I'eure que elle vint en 'ostel
le seigneur d’ Aubrecicourt. Il qui moult estoit honnourables,
jones et désirans d’acquerre honneur et pris, monta erran-
ment a cheval et se parti ! 4 privée mesnie * de Valen-
chiennes et vint ce soir & Buignicourt * et fist & le royne
d’Engleterre toute honneur et révérence qu'il pot, ¢ car
bien le savoit faire °. La dame qui estoit moult triste et
moult esgarée li commencha & complaindre, en plourant®
moult piteusement 7, et & remonstrer ses doulours et ses
mésavenues, comment elle estoit descachie d’Engleterre et
ses fils et venue en Franche sur I'espoir et flance * de son
frére le roy et comment elle quidoit estre pourvéue de gens
d’armes de Franche ° par le bonne vollenté et conseil de
son frére pour aller plus puissamment et enmener son fil
en son royaume, si comme si amit d’Engleterre li avoient
mandet, ° et comment ses fréres fut depuis tellement con-
geilliés que vous avés oy ''; et li conta comment et a quel
meschief elle estoit 1a afuie atout son fil comme celle qui
ne savoit cui, ne en quel pays trouver comfort, '* ne souste-
nanche .

T'rois. réd. — Ces nouvelles furent tost venues 4 Valenciennes
ou li contes de Haynau et messires Jehans de Haynau ses fréres
estoient, que la royne d’Engleterre estoit herbergie & Buigni-
court chiés le chevalier. Et quant li doi seigneur dessus dit

12 A belle compagnie. — % Et 1a trouva la royne. — 4-* Comme
A luy appartenoit. — ¢7 Forment. — ® De I'ayde. — ® Et d’ailleurs. —
1044 Et comment ses fréres li roys estoit retournés et consilliés au
contraire. — 1%-13 Ne ayde.

oirent ce, si furent tantost consilliet quel cose il en apartenoit
4 faire. Premiérement messires Jehans de Haynau se parti
de Valenchienes moult bien acompagniés de chevaliers et
d’escuiers, et chevauga tant qu'il vint & Buignicourt en Ostre-
vant, et trouva la dessus ditte dame a qui il fist toute I'onneur
et révérence qu'il peut, car bien le savoit faire. La dame qui
estoit moult triste et esgarée et ensus de tous consauls fors de
Dieu et de lui, commenca & complaindre au dit seigneur de
Byaumont en plorant moult piteusement ses besongnes et
recorder ses dures avenues de cief en cor tout ensi que avenu
li estoit jusques A ores, premiérement comment elle estoit
deschacie d’Engleterre et ses fils et venue en France sus le
fiance de son frére le roy, et comment elle cuidoit estre pour-
veue de gens d’armes par le conseil de son frére pour aler
plus poissamment et enmener son fil en son royaume, si-com
si ami d’Engleterre li avoient mandet, et comment ses fréres
puisdi fu telement conseilliés qu’il avoit brisiet tout ce voiage
et deffendu & tous gentils hommes que nuls ne se mesist avoech
lui, sus & prendre leurs terres et le royaume, et li compta
comment et & quel mescief elle estoit 14 afuie atout son fil
comme qui ne savoit & cui, ne en quel pays trouver confort, ne
soustenance.

Quatr. réd. — JA estoient les nouvelles venues en Hainnau
que la réine d’Engleterre et ses fils venoient veoir le conte et la
contesse et lors enfans et les chevaliers et esquiers de Hainnau,
et vint li sires d'Esne, sitos que la roine fu descendue & Buigni-
court o elle fu dou chevalier et de la dame trés-joieusement
requelloite, en la' ville de Valenchiennes, car il n'i a pas de la
longue voie & cevauchier. Pour ces jours s'i tenoient li contes
et la contesse et messires Jehans de Hainnau, sires de Biau-
mont, lors fréres, et vint deviers euls en la Salle de Valen-
chiennes et lor recorda ces nouvelles desquelles il furent tout
resjoi. Adont dist li contes & son frére : « Jehan, cevauciés
« jusques & Buignicourt, et nous amenés nostre cousine la

1. — FROISSART. O

« roine d'Engleterre : nous la volons festoyer cn nostre pais. »
Li sires de Biaumont respondi: ¢« Volentiers. » Tantos che-
vaus furent en selle, et montérent messires Jehans de Hainnau
et sa route, car il estoit bien acompagniés de barons et cheva-
liers de son pais, et mist messagiers en cevre et manda le
signeur d'Antoing, le sénescal de Hainnau, le signeur de Ligne,
le signeur de Bailluel, le signeur de Barbancon, le signeur de
Haverech, le signeur de Gommegnies, le signeur de Vertain et
moult d’autres, que tantos et sans délai il venissent a4 Valen-
chiennes. Il vinrent tout en bon arroi et le plus vestis des draps
de la livrée que li contes donnoit, et aussi dames et damoiselles
vinrent dalés la contesse. Messires Jehans de Hainnau cevauca
et vint & Denaing oultre Valenchiennes et l1a s’aresta et renvoia
le signeur d'Esne & Buignicourt, ct estoit moult tart, et li
dist: « Je serai, a quelle heure que ce soit, encores & nuit dalés
« madame la roine. Dites-li ensi. » Et fist tout ce pour mains
cargier lostel, car il sentoit le chevalier et la dame de tout
oultre bonne volenté. Li sires d'Esne vint a4 Buignicourt et
compta A la roine tout ce qu'il avoit veu et trouvé, dont la dame
fut moult contente et se reconforta mieuls que devant. Messires
Jehans de Hainnau soupa & Denaing entre les damoiselles de
I'abéie, gentils femmes qui la estoient, et tantos apries souper,
il prist Phelippe de Chastiaux, le plus procain esquier que il
euist, et montérent as chevaus et dens pages, et cevaucicrent
tous les plains et tantos furent 4 Buignicourt, et missent pied &
terre et entrérent ens ou chasticl, car on les atendoit. Messires
Jehans de Hainnau se retraist en unc cambre ol la roine
" d'Engleterre estoit, li contes de Kent, messires Rogicrs de
Mortemer et toutes les gens d’honnour qui issu estoient d'En-
gleterre avoecques la ditte roine, laquelle estoit toute droite, ct
messires Jehans de Hainnau s'enclina moult bas contre lui. La
dame le prist par la main et le leva et 'enmcna arricre, et
quant la roine parloit au chevalier, il s'enclinoit tout bas, car
des honnours de ce monde, messires Jehans de Hainnau estoit
tous fais et nouris. La furent les aquointances douces et cour-



-

SE REND AU DEVANY DE LA REINE. K11

toises | 2 remonstra la ditte dame au chevalier moult douce-
mMcLl loUtes o2 mescances ei comment clle estolt issue hors
d’Engleterre en painne et en peéril ei eslongie de son mari, qui’
en trop grande haine lavoit aguellict par lenoit et consel de
ung chevaier dEngleterre et grant signear assés qui s'appelle
Hze ke Esgensier.

Quant li gentils chevaliers messires Jehans de Haynnau
eult ¢y Ia royne ' complaindre si tenrement * et que toute
fondoit en larmes et en plours, si en en't grand pité et com-
mencha i larmyer et dist ainssi * a la dame : « Certes,
« dame, vechy votre chevalier qui ne vous famreit ¢ pour
« morir * se tous li mondes vous falicit; ains feray tout mon
« pooir de vous et de votre fil conduire et de vous et de lui
« remettre en vostre estat en Engleterre a layde de vos
« amis qui dela le mer sont enssi que vous dittes, et je et
« tout chil que je poray pryer, ¥ ¢ metterons * les vies ® et
« arons gens d’'armes assés, se il plaist a Dieu, sans le dan-
« gier don rov de Franche *. » Et quant la dame li oy
parler une si han!te et si noble parvlle et si reconfortans ses
besoingmes, elle qui sévit et messires Jehans de Havnnan
devant lui, se drecha en estant et se volt engenouillier, de
le grant joie qu'elle avoit pour I'amocur etgrantgrice ** qu'il !
li offroit ; més li gentils sires de Biaumont ne I'enist jammes
souffert, ains se leva moult apertement et prist la dame
entre ses bras et dist : « Ne plaise ja 4 Dieu que la royne
« d’Engleterre face ce, ne ait en pensée a faire. Mées, dame,

2 Ainsi piteusement complaindre, si tezrement plourant. —3 Moult
doucement... pcar la reconlorter moui: doucement. — 43 Pour chose
qui aveair i paist, non pour morir. — ¢-* Enventurerons. — * Angois
que vous ne soyés audessus Je vos busongnes. — ? Et ce que je vous
ay en coavent, je vous tearay. — 2 ' Que le vaillant chevalier.

« reconfortés-vous et vostre gent ossi, car je vous tenray
« vostre prommesse. Vous venrés veoir monseigneur mon
« frére et madame® la contesse de Haynnau * et leurs biaux
« enfans qui vous recheveront a grant joie; * car ja leurs
« en ay-je oy parler ‘. » Et la dame li octroia et dist :
« Sire, je troeve en vous plus de confort et d’'amour que en
« tout le monde, et de ce que vous me dites et offrez Ve mille
« merchis. * Se vous me vollés faire ce que vous me
« proummettés par vostre courtoisie, je devenroie vostre
« serve et mes fils vostres sers a tous jours, et mettriens
« tout le rayaume d'Engleterre a vostre abandon ° et & bon
« droit 7. » Lors respondy li gentils chevaliers messires
Jehans de Haynnau qui estoit en le fleur de son eage, et
dist : « Certes, ma trés-chiere dame, se je ne le volloie
« faire, je ne le vous proummeteroie mie. Mais je le vous
« ay proummis; si ne vous en fauray pour riens qui puist
« avenir : mieux ameroie & morir. » Apriés ce parlement,
quant ainssi furent acordé, messires Jehans de Haynnau
prist congiet pour ce soir & la royne et a son fils et as sei-
gueurs d’Engleterre qui 1a estoient et s’en revint & Denaing.
La se herberga-il en I'abéie ceste nuit, et I'endemain
apriés messe et boire il monta & cheval et s’en revint
deviers la royne qui 4 grant joie le rechupt. Ja avoit-elle
disné et estoit toute appareillie de monter quant messires
Jehans de Haynnau vint.

Quatr. réd. — A toutes ces paroles et remoristrances parla li
chevaliers moult doucement et sagement, et tousjours en recon-

! Ma seur vostre cousine. — * Qui vous en prient. — 34 Et en sui
cargiés de vous dire et de vous mener par devers yaus. — 56 Jamais
ne I'arons desservi moy, ni mes fils, més se li tamps vient que nous
soyons en nostre estat sicom jou espoire bien par le confort et grasce
de Dieu et de vous, il vous sera grandement remunéret. — "Et volenté.

fortant la dame. Et quant la roine vint a la parole de dire com-
ment li Londryen, par le consentement de pluisseurs prélas et
barons d’Engleterre, li mandoient que elle retournast en Engle-
terre, et que elle fesist tant que elle euist trois cens ou quatre
cens armeures de fier, car li langages dou prononchier pour le
temps de lors estoit tels, et les amenast ou pais, et li Londryen
les délivreroient de tous poins et se meteroient en lor compa-
gnie : « Car par ma foi, messire Jehan et biau cousin, je n'ai de
« quoi faire ce paiement. Je n’ai finance fors que pour mes
« menus frés. » Il respondi promptement et dist : « Madame,
« vechi vostre chevalier qui n’a pour le présent quc faire, ne a
« quoi entendre. Si voel estre en vostre service, et n’entenderai
« jamais a autre cose, si vous aurai remis en Engletcrre. Mon-
« signeur mon frére et moi, avons finance assés, chevaliers et
« esquiers qui désirent les armes et qui ne sont pour le présent

« de riens cargiet, ne ensonnyet : si ne vous fault point doubter

« que par faute de mise et de chevalerie, vostres voiages soit
« requlés, car a l'aide de Dieu et de saint George, nous I'ache-
« verons. » A ceste parole plora moult tendrement la dame de
Joie et de pité et I'en remerchia de bon coer, et puis li dist mes-
sires Jehans de Hainnau : « Madame, monsigneur mon frére et
« madame ma soer la comtesse de Hainnau vous prient par moi
« que vous les venés veoir et lors enfans. » La roine respondi et
dist que de ce faire elle estoit toute preste et tenue dou faire et
que pour euls veoir principaument, elle estoit avalée et venue de
France jusques 4 la. Ensi se portérent les premiéres acquoin-
tances entre la roine d'Engleterre et messire Jehan de Hainnau,
et fu la environ deus heures, et parlérent de pluisseurs coses
assés et prissent vins et espisces par deus fois. Tout ce fait, mes-
sires Jehans de Hainnau prist congict 4 la roine et a son fil et
au conte de Kent et a tous et & toutes, et issi hors dou chasticl
et monta a ceval et son esquier et leur page. Li sires d'Esne, li
sires d’Aubrecicourt et trois des enfans de Mauni qui la estoient,
Gilles, Jehans et Tiéris, le reconvoyérent. Watiers et Willaumes
de Mauni demorerent dalés la roine. Et s'en revinrent messires

Jehans et li aultre & Denaiug et 1a demorerent la nuit, mais chil
qui acompagniet avoient le signeur de Biaumont, retournérent a
Buignicourt dalés la roine d'Engleterre.

Lors se parti la royne d’Engleterre dou castiel de Bui-
gnicourt et prist congiet au chevalier et a la dame et leur
dist en yaux remerchiant que ' de le bonne chiére et lie *
que layens on li avoit fet, ungs tamps venroit que grande-
ment I'en souvenroit et son fil ossi. Enssi se parti la royne
en le compaignie dou gentil seigneur de Biaumont qui lie-
ment et ® réveleusement ¢ 'amena a Valenchiennes, et
contre lui widiérent moult de bourgeois de le ville bien
paret et ordonnet pour lui honorablement recepvoir.
Ainssi fu-elle amenée de monseigneur Jehan de Haynnau
deviers le bon comte Guillanme de Haynnau qui le rechupt
a grant joie, et ossi fist la contesse, et le festyerent ce qu'il
porent, car bien le savoient faire. Adont avoit li contes
Guillaumes IIII filles, Marguerite, Phelippe, Jehanne et
Ysabiel. De quoy li jones Edouwars qui fu puis roys d'Engle-
terre s’adonnoit le plus et s’enclinoit de regart et d’amour
sus Phelippe que sus les autres, et ossi la jone fille le con-
gnoissoit plus et lui tenoit plus grant compaignie que nuls
de ses sereurs : ainssi I'ay-je oy depuis recorder ® la bonne
dame qui fut royne d’Engleterre et dallés qui je demou-
ray et servi; mes ce fu trop tard pour my. Si me fist-elle
tant de biens que j’en sui tenus de pryer a tous jours mes
pour elle.

Var. prem. réd. — Lors se party la royne du chastel de
Bougnicourt, et prist congié au chevalier et & la dame ; ct

-2 De la grant courtoisie. — 3-4 Révérammnent. — * Pour vrai.

leur dist, en culx remerchiant la bonne chicrre que fait lui
avoient, que, au plaisir Dieu, ung temps venroit qu'il lui sou-
venroit de le grant courtoisie que fait lui avoient. Ainsi se
party & la compaignic du seigneur de Bcaumont qui joieuse-
ment le mena & Valenchiennes. Et encore ly vinrent au devant
plenté de seigneurs et de bourgois de la ville, bien ricement
parés, qui grant honneur li firent. Et ainsi fu menée devers le
bon conte Guillamme, qui 4 grant joic Iz rechut, et ossi fist la
contesse. Adont avoit le bon conte IIII filles : Margueritte,
Phelippe, Jehanne et Ysabel, & laquelle Phelippe celui josne
Edouart s'adonnoit le plus et enclinoit du regart et d’amour, et
aussi la josne fille li compaignoit plus que nulle de ses scurs.
Ainsi I'oy-je recorder pour vray. Ainsi trouva la royne d’Englo-
terre conseil et confort 4 monseigneur Jehan de Haynnau, quant
tout le monde ly failly. Et croy que la demoura VIII jours lez
. le bon conte et la contesse Jehenne de Valois. Et entrues fist
apparillier son navire et ses besongnes. Et messire Jehan de
Haynnau fist escripre lettres moult affectueuses aux bons che-
valiers et escuiers en qui plus sc fioit, tant en Haynnau, cn
Brabant, en Hasebaing et en pluiseurs autres lieux, en culx
priant, sur toutes amisti¢s, qu’ils vosissent venir avec luy et
aler en ceste noble et honnourable emprinse. S’cn y eut grant
plenté d’'un pays et d’aultre qui pour 'amour de luy y alcrent,
ct grant plenté qui n’y alerent mie, combien que priet en
fussent. Et meismes messire Jehan de Haynau en fu durement
blasmés du conte son frére et d’aultres de son conscil, pour tant
qu’il leur sambloit que le roy son frére ly faloit, qui mieulx lui
devoit aidier que nuls, et ossi que I’emprise estoit trop grant

peérilleuse, et durement doubtoient que de si grant emprinse
n ne revenist point, ne sa compagnie. Mais quoy qu’on lui
blammast, le gentil chevalier ne s’en volt oncques délaier, ains
dist : « Je n’ay que une mort & morir, qui estoit cn la volenté
« de Nostre Seigneur; » et ceste aventuroit-il pour I’amour ct
honneur de la royne, et que sa promesse il lui tenroit jusques
en fin. Et disoit qu’il ne plaindroit point sa mort & prendre avec

celle noble damme qui & tort estoit encachie et déboutée de son
pays. Car tous bons chevaliers doivent aidier 4 leur povoir toutes
dames et pucelles décachies et desconfortées, a leur besoing,
et mesmement quant il en sont requis.

Trois. réd. — La royne dcmora & Buignicourt grandement
reconfortée, et bien y avoit raison, en le pourvéance de monsi-
gneur Nicole d’Aubrecicourt qui en faisoit ce qu'il pooit, et tant
en fist que la royne I’en sceut grant gré, et demora tous jours
depuis ses chevaliers et si enfant et leur génération ossi, sicom
vous orés recorder en avant en ceste hystore.

Quant ce vint au matin apriés messe et boire messires Jehans
de Haynau se parti de Denaing et chevauca de rechief & Bui-
gnicourt, si trouva que la royne estoit ja toute apparillie et ses
gens ossi. Si se partirent tout ensamble et ses fils et leur route
ou conduit le signeur de. Byaumont qui les amena adont a .
Valencienes, et y furent liement et bellement rechut, et estoit
la Salle dou Conte toute appareillie pour la ditte dame et ses
gens; car a ce dont li contes se logoit en l'ostel de Hollandes
et tous les hosteuls. Si descendi la royne d’Engleterre & le
Salle, et y fu logie et herbergie bien et aisiement, et le vint la
veoir la contesse de Haynau qui li fist toute honneur et révé-
rense, car bien le savoit faire. Et ossi fist li contes Guillaumes
de Haynau, mais il estoit maladieus de gouttes, si ne chevaucoit
mies 4 sen aise. Toutes fois il I'honnoura et festia grandement
le terme que elle séjourna & Valencienes, environ trois sep-
mainnes.

Quatr. réd. -— Quant messires Jehans de Hainnau eut dormi
et reposé tout 4 son aise en l'abéie de Denaing, il se leva et appa-
rilla, et puis monta & cheval et prist congiet 4 dames et & damoi-
selles qui pour ces jours i estoient, et 8'en vint & Valenchiennes
et descendi & la Sale dou Conte et trouva ja des barons et des
chevalicrs de Hainnau qui estoient venut : il se traist deviers
son frére qui devoit aler & table, se li recorda, avant que il

s'aseist, tout ensi comme il avoit fait et I'estat et I'ordenance de
la roine et des paroles et requestes que elle avoit misses avant et
aussi de celles que il avoit respondu. De tout se contenta li
contes et dist que il avoit moult bien fait, et li savoit trés-bon
gré de ce que il s'estoit offers et mis ens ou service de la roine
d’Engleterre et de son fil et que point il ne li faudroit, fust de
gens, fust de finance. « En nom Dieu, biau frére, respondi li
« sires de Biaumont, sus la fiance de vous ai-je parlé si hardie-
« ment, et aussi certainnement je ai eu si grant pité de la bonne
« dame et ai encores que je ne li poroie fallir pour mettre toute
« ma cavance. » Adont lavérent li signeur et se asissent & table.
Apres disner, ordonné fu que messires Jehans de Hainnau, li
sires d'Enghien, li sires d'Antoing, li sires de Ligne et li sires
de Haverech chevauceroient ce soir et iroient & Bouchain souper
et & I'endemain il iroient quérir la roine d'Engleterre 4 Buigni-
court et son fil et le conte de Kent et toute lor compagnie, et les
amenroient disner 4 Bouchain, et puis apriés disner, il s'en
départiroient, et venroient par Haspre et tout le grant chemin
de Cambrai et entreroient & Valenchiennes par la porte c'on dist
Cambrissienne, et les amenroient 4 la Sale et 14 les recheveroient
li contes, la contesse, signeurs, dames et damoiselles qui lor
venroient & I'encontre. Cette ordenance sembla bonne, et, se li
hostel dou conte estoit bien pourveus, encores fu-il renforciés,
et furent envoyés & chars et & chevaus grandes pourvéances a
Bouchain, et 14 vinrent messires Jehans de Hainnau et li signeur
desus nommés ce soir souper et jessir. Quant ce vint & I'ende-
main, tout montérent quant il orent oy messe, et puis cevau-
chiérent moult ordonnéement tout cel pais et plain d'Ostrevant ct
vinrent au chastiel de Buignicourt, et ja estoit la roine d'Engle-
terre segnefyée de lor venue et toute ordenée pour partir, car
bien savoit que on la venoit querre de par le conte de Hainnau,
et li avoit madame Jehanne de Valois, contesse de Hainnau,
envoyet son char ordonné et apparilliet ensi que pour lui. Chil
baron de Hainnau vinrent a la roine d’Engleterre, et 1'onnou-
rérent grandement, ensi que bien le sceurent faire, et elle culs.

Dont prist la roine congiet 4 la dame de Buignicourt et a tous
ses enfans, dont elle avoit assés, fils et filles, et li dist et promist
que pour la bonne chiére que elle avait trouvé en li et en son
mari, elle se sentoit grandement tenue & euls et que si enfant,
ou temps & venir, en vaudroient mieuls. La bonne dame de Bui-
gnicourt et d’'Aubrecicourt, comme sage et discréte, se humelia
et remerchia de tout. Adont entra la roine ou char la contesse de
Hainnau et mist son fil Edouwart au costé li et une dame d'En-
gleterre qui I'avoit acompagniet, que on nommoit la dame de
Briane, et avoient li rois et li Espensiers fait décoler son mari;
et puis se départirent de Buignicourt et cevauchiérent tout souef
4 belle compagnie, tousjours messire Jehan de Hainnau dalés la
roine au char, et vinrent & Bouchain et 13 disnérent. Apriés dis-
ner, tous s'en départirent et sc missent au cemin ct passérent
Haspre. Quant tous et toutes orent beu, il prissent le cemin de
Valenchiennes. Ensi que la roine ct chil signeur desus nommé
descendoient ens és prairies de Fontenielles, ja estoient venu
chevaliers et esquiers, qui bouté s'estoient et armé pour la jouste,
ens és bois de Fontenielles, et aultres officyers de par le conte,
qui présentérent a la roine et 4 son fil et au conte de Kent et &
messire Rogier de Mortemer, chevaus et palefrois si bien
aournés de tout ce que & euls apartenoit, que riens n'i avoit esté
espargniet, laquelle cose la roine d'Engleterre vei moult volen-
ticrs. Aussi fist scs fils et toutes lors gens, et les avoit-on la
amends et envoyds pour la roine et la dame de Brianoe ct les
damoiselles monter sus et renouveler de monteure, mais la ditte
roine, ne la dame, qui ens ou char estoient, n'en issirent point,
si furent venu en la Sale & Valenchiennes; mais li jones Edou-
wars monta sur un palefroi tout préparé ct ordonné pour lui.
Toute la compagnie montérent sus les camps, en aprochant le
bois de Fonteniclles, ct dou bois issirent chevaliers ct esquicrs
armés pour la jousto, et 1a jousterent moult radement devant la
roine et les signcurs, ct tout en venant et en chevaucant vers
Valenchicnnes, chevalier et esquier joustoient sans culs espar-
gnier, tels que li sives de Gommeguics, i sires de Vertain, li

sires de Mastain, li sires de Biellain, li sires de Hordain, li sires
de Potelles, li sires de Vendegies, li Borgnes de Robertsart,
Gilles de Mauni, dit Grignars, Gilles de Soumain et Ostes ses
freres, et plus de quarante chevaliers et esquiers, et tout ce veoit
la roine d'Engleterre moult volentiers, et aussi faisoit ses fils, et
durérent ces joustes jusques & moult priés de Valenchiennes. Si
issirent hors de la ville grant fuisson de bourgeois de Valen-
chiennes bien montés et aournés et en bonne ordonnance, et
vinrent contre la roine et son fil et les signeurs, et fu ensi la
roine d'Engleterre amenée honourablement jusque en la Salle de
Valenchiennes, et issi au piet des grés hors dou char et encon-
trerent & I'entrée de la Salle amont le conte de Hainnau, tout a
nu chief, la contesse sa-femme et lors enfans, Marguerite,
Jehanne, Phelippe, Isabiel et lor frére Guillaume, qui tout
estoient jone. Si honnourérent la roine, et elle, euls, et la con-
Joirent et la requelliérent moult doucement li contes et la con-
tesse, ensi comme il apartenoit et que bien le sceurent faire. Et
vous di que toute la Salle fu adont laissie pour la roine d'Engle-
terre logier et ses gens, et li contes et la contesse estoient logiet
en l'ostel de Hollandes, et lors enfans, & Malaunoit, et aussi
avoient-il la par jour lor retret. La roine d'Engleterre veoit que
li contes de Hainnau et la contesse li faisoient tant d'onnour que
plus ne I'en pooient faire, si en looit Dieu et regratioit grande-
ment en soi-meismes, car elle espéroit bicn que par euls et les
Hainnuiers, clle seroit confortée et adrechice, ensi que elle fu si
grandement, comme vous orés retorder avant en I'histoire, et fu
la ditte roine ct ses fils et li contes de Kent grandement tenu au
conte de Hainnau et & messire Jehan de Hainnau, son frere, et
as Hainnuiers, car clle ne trouvoit en France, ne aultre part,
nul confort, ne qui se vosist ensonnyer de ses besongnes, quant
li gentils chevaliers messires Jehans de Hainnau emprist le faix
ct le carge, dont pluisseurs gons, en Hainnau meismement, I'en
tenoient a fol ct & mal consilliet, quant atout une poignie de
gens, il sc mist en 'aventure d'aler en Engleterre a I'encontre
dou roi, dou signeur Espensier et de cculs de lors sieste. Au voir

dire, se li Londryen n'euissent esté, et auquns nobles dou pais
qui furent dou confort et aliance la roine, jamais piés n'en fust
retournés.

Ainsi madame la royne d’Engleterre Ysabiel de France
trouva ' recomfort * en monseigneur Jehan de Hayn-
nau, quant tous li mondes li failli, et demoura en Valen-
chiennes par I'espasse de VIII jours dallés le bon conte
et madame la contesse Jehanne de Vallois, et entrues
fist-elle appareillier son ceuvre et ses besoingnes. Et li dis
messires Jehans de Haynnau fist escripre lettres mout affec-
tueuses * as chevaliers et as compagnons ¢ de qui il se fioit
le plus, en Haynnau, en Braibant et en Hasebain ° et leur
prioit si acertes qu'il pooit 4 cascun sour touttes amistiés,
qu'il venissent avecques lui ® en ceste entrepresure ’. Si en
y ot grant plentet de I'un pays et de I'autre, qui y allerent
pour I'amour de lui, et grant plentet qui n’y allérent mies
comment qu'il en fuissent pryet. Et meysmement li dis
messire Jehans de Haynnau en fu durement * repris ® de
son frére et d’aucuns de son propre consseil pour tant qu'il
leur sambloit que ' li emprise estoit si haulte et si péril-
leuse seloncq les descors et les grandes haynnes qui estoient
adont entre les haulx barons et les conmuns d’Engleterre
et seloncq ce que li Englés sont communément envieux sour
toutes estranges gens quant il sont a leur deseure et espé-
cialement en leur pays, que chacuns avoit paour et doutance
que li dis messires Jehans, ne nuls de ses compaignons
peuist jammais revenir. Més quoy que on lui blasmaist, ne

-2 Conseil et reconfort. — 34 Aux bons chevaliers et escuiers en
qui plus se fioit. — ® Et en pluiseurs autres lieux. — 87 En ceste noble
et honnourable emprise. — %% Blasmés. — '° Que le roi son frére
li faloit, qui mieulx lui devoit aidier que nuls.

desconseillaist, li gentils chevaliers ne s’en veult oncques
! relayer * ains dist que il n’avoit que une mort a souffrir
qui estoit en le vollenté de Nostre Seigneur 2, mes il avoit
promis a celle gentil dame de lui conduire jusques en son
royaumme, si ne I'en fauroit pour morir. Et ossi chier
avoit-il 4 prendre le mort avoecques celle noble dame qui
escachie estoit et déboutée hors de son pays, se mourir y
devoit, que autre part. Car tout * chevalier doient aidier &
leur loyaul pooir toutes dammes et puchelles descachies et
desconfortées a leur besoing ®* meismement ¢ quant il en
sont requis.

Quatr. réd. — Ens ces séjours, joies et esbatemens ou li
contes Guillaumes de Hainnau tint et rechut la roine d'Engle-
terre en la ville de Valenchiennes, fu ordonné de messire Jehan
de Hainnau comment il feroit, ne quel carge de gens d'armes il
aueroit. Pluisseur jone chevalier et esquier de Hainnau s'of-
froient & messire Jehan et li disoient: « Sire, menés-nous
« avoecques vous, nous vous volons servir sus ce voiage 4 nos-
« tres costages. » Li gentils chevaliers respondoit et disoit :
« Grant merchis, biau signeur, j'en aurai avis; je ne vous
« refuse pas, mais le carge que je aurai, monsigneur mon frére
« le me fera. » Ensi s'escusoit li chevaliers.

Enssi estoit meus et encoragiés messires Jehans de Hayn-
nau’ et faisoit se semonse et se prytre des Haynuyers a
estre a Hal et les Braibenchons i estre 4 Breda et les Has-
begnons au Mont Sainte-Gertrud et les Hollandois dont il
eut aucuns a estre & Dourdrecq. Lors prist congiet la
royne d’Engleterre, au conte de Haynnau et & la contesse

2 Delayer. — 3 Et ceste aventuroit-il pour I'amour et honneur de la
royne. — ¢ Bon. — %€ Espécialement. — 7 Pour la royne reconforter,
et moult se hasta. -

et les remerchia grandement et doucement del honneur de
le feste et de le bonne chierre et belle recoeilloite que li
avoient fet, et le baisa au partir et la contesse et leurs
biaux enfans. Enssi se parti la dame et ses fils et toute
leur route acompagniet de monseigneur Jehan de Haynnau
qui a grant dur et moult envis avoit eut congiet de mon-
seigneur son frére, quoy qu'il se fuist de premiers accordés
et assentis ad ce voiaige ; mes finablement® il li dounna de
bonne vollenté * et li dist enssi messires Jehans par trop
biau langaige : « Monseigneur, je suis jones et encorres a
« faire. Si croy que Dieu m’ait pourveu de ceste emprise pour
« mon avanchement, et se Dieu me vaille, li couraige m’en
« siet trop bien que nous en venrons * & nostre deseure *;
« car je quide et croy de vérité que par péciet, a tort et par
« envie, on a ceste bonre royne descachie et son fil hors
« d’Engleterre. Si est aumousne et gloire a Dieu et au
« monde d’adresser et reconforter les desconfortés et des-
« confortées et espécialement si noble et haute dame comme
« cesti est, qui fu fille de roy et est descendue de royale
« lignie, et sommes de son sancq et elle dou nostre. Je aroie
« plus cher 4 renoncher a tout che que j’ay vaillant et aler
« servir Dieu oultre mer sans jammais retourner en ce
« pays, que la bonne damme fust partie de nous sans con-
« fort et ayde. Si me layés aller et donnés congiet de bonne
« volenté; si ferés bien et vous en saray greé et s’en exploi-
« teront miéux mes besoingnes. »

, Quant li bons contes de Haynnau eut oy son frére et
perchut le grant désir qu'il ot de faire ce voiaige qui a tres
hautte honneur li puelt tourner et a ses hoirs a tous jours
mes et congneust bien qu'il dist vérité, si en eult grant joie

4 Quand il vit que autre chose il n'en povoit avoir, il lui donna
congiet moult débonnairement. — 3-4 A nostre honneur.

et li dist : « Biau frére, ne plaise ja a Dieu que vostre bon
« pourpos, je vous brise, ne oste, et je vous donne congiet
« ou nom de Dieu. » Lors le baisa ! et li estraindi le main
en signe de grant amour. Enssi se parti messires Jehans
de Haynnau et s’en vint ce jour jésir a Mons en Haynnau,
et ossi la royne; d’Engleterre. Que vous eslongeroie la
matére? Il firent tant par leurs journées qu'il vinrent a
Dourdrech en Hollande ou li espéciaux mandemens estoit
fes. La endroit se pourveirent de naves,de grans vaissiaux
et de petits ainssi qu'il les porent trouver et misent dedens
lors chevaus, lors harnas et lors pourvéanches, puis se com-
mandérent en le garde Nostre Seigneur et se misent en che-
min par mer. La estoient de chevaliers haynnuiers avoecques
monseigneur Jehans de Haynnau, messires Henris d’An-
toing, messires Mekiel de Ligne, li sires de Havrech, caste-
lain de Mons, messires Robiers de Biaufort, li seigneurs

. % li sires de Gommignies, messires Percevaux de
Semeries, messires li Estandars de Montegni, messires
Sansses de Boussoit, li sires de Potelles, li sires de Villers,
li sires de Henin, li sires de Sars, li sires de Bousies, li
sires de Vertaing, li sires d’Aubrecicourt, li sires d'Estur-
mel, messires Wouffars de Gistelles et plusieurs autres
chevaliers et escuyers ® tout en grand désir de servir leur
mestre ‘.

T'rois. 7éd. — Ensi se parti la royne d’Engleterre de le ville
de Valenciennes quant elle et ses gens furent apparilliet de che
qu'il leur falloit, et prist congiet au gentil conte Guillaume de
Haynau et 4 madame Jehane la contesse sa femme et les remercia
grandement, humlement et doucement de le bonne lie ciére et de

* Moult tendrement plourant. — * Ajoutez : Messire Robert de
Bailleul, messire Féri de Hordaing, le sire de Hertaing. — 34 Qui
par grant désir alérent en celle noble emprise.

la belle recucilloite que il li avoient fait. Si se mist & voie sus
le segureté et conduit del gentil chevalier le dit monsigneur de
Byaumont : si fisent tant par leurs journées que il vinrent a
Dourdresk en Hollandes. La endroit se pourveirent de naves et
vaissiaux grans et petis ensi qu'il les peurent trouver, et misent
dedens leurs chevaus, leurs harnas et leurs pourvéances, et
quant il eurent par avis vent bon pour euls, il se commandérent
en le garde de Nostre Signeur, et entrérent en leurs vaissiaus et
désancrérent et se misen_t en mer, et n’estoient non plus de
CCC armeures de fier. Or considérés le hardie et haute emprise
que li sires de Byaumont faisoit que de aler conquerre et entrer
en ung royaume par force ol il ne cognissoient nullui, et ne
savoit qu'il y trouveroit, mais il e faisoit de si grant corage et
avoit tel espérance en Dieu qu'il li estoit avis que bien furniroit
et & sen honneur le voiage. Si estoit-il adont au commence-
ment de son venir et en le droite fleur de se jonéce : si I'entre-
prendoit plus volentiers et plus hardiement. Or vous nommerai
aucuns des chevaliers de Haynau qui alérent avoecques lui
et 4 se priére en ce voiage: premiérement messires Henris
d’Antoing, messires Robers de Bailluel qui puis fu sires de
Fontainnes, messires Fastres' dou Rues, messires Mikieus de
Ligne, messires Sansses de Boussoit, messires Perchevaus de
Semeries, messires Sanses de Biauriu, li sires de ‘Wargni, li
sires de Potelles, li sires de Montegni, li sires de Gommegnies,
li sires d’Aubrecicourt et aucun aultre baceler qui se voloient
enventurer avoech le dit chevalier et leurs corps avancier. Si
y eut aucuns Braibencons et Hesbegnons, més ce ne fu pas

gramment.

Quatr. réd. — Li jours fu assignés le xvij® jour du mois de
septembre A estre & Dourdrese, et tout se ordonnérent et appa-
rilliérent chil qui aler i devoient, et vinrent devant le jour li
pluisseurs en la ville de Dourdresc et 1a atendirent tout I'un
I'autre. La estoient gens d'office de par messire Jehan de Hain-
nau, qui faisoient les pourvéances de mer et apparilloient barges

et balengliers pour passer oultre en Engleterre. Toutes ces coses
furent sceues deviers le roi d’Engleterre et le signeur Espensier
et lors complisces, comment la roine d’Engleterre et ses fils et
li contes de Kent estoient descendu de France en Hainnau et
avoient tant fait deviers le conte et son frére que messires Jehans
de Hainnau, & poissance de gens d’armes, les devoit ramener et
remettre en Engleterre, maugré tous lors nuissans. Adont i
pourveirent-il pour obvyer & I'encontre de euls et fissent garder
pors, havénes et passages & grant fuisson de gens d’armes et
d'archiers, et lor estoit estroitement commandé que tout ce que
il veroient, qui prendre terre vodroient en Engleterre, fuissent
mort, sans nului prendre & merchi. )

Quant messires Jehans de Hainnau senti que toutes les pour-
véances estoient faites, et ses gens desquels ils se voloit aidier,
venu 4 Dourdresc, et plus encores que il n'en euist pris et retenus,
il dist & la roine d'Engleterre : « Dame, il est temps que nous
« nos metons & voiage, car ceuls que je pense amener avecgues
« nous en Engleterre, sont tout prest et nous attendent au pas-
« sage. » La dame respondi : « Dieusi ait' part!» Adont prist-
elle congiet au conte de Hainnau et & la contesse, et les remer-
chia moult doucement de la bonne et honnourable requelloite que
fait li avoient. La fu pris li congiés et baisa la roine & son dépar-
tir tous les enfans, I'un apriés 'aultre, de Hainnau, et aussi fist
son fil Edouwars. Phelippe de Hainnau, qui puis fu roine d'En-
gleterre, commenca trop fort & plorer, quant li jones Edouwars
prist congiet. On li demanda pourquoi elle ploroit : « Pour ce,
« dist-elle, que mon biau cousin Edouwars d’Engleterre se
« départ de moi, et je 'avoie ja apris. » Dont commenchiérent li
chevalier qui 13 estoient, & rire, et depuis li fu ramentu, quant
li mariages fu tretiés de lui et de I'enfant d’Engleterre, et elle en
respondi adont sagement et dist que son coer 8'i traioit trop gran-
dement et pensoit bien que elle seroit encores sa femme.

Ensi se départi la roine d'Engleterre du conte de Hainnau et
de la contesse, et estoient, pour ce jour que li congiés fu pris, &
Mons en Hainnau, et vinrent jessir 4 Binch et & I'endemain &

1. — FROISSART, L]

Nivelle et & I'endemain & Villevort et esquicvérent Brousselles
et passérent 4 destre et fissent tant que il vinrent 4 Mont-Sainte-
Gertrut et de 13 & Dourdresc, et ne séjournérent que demi jour
que il entrérent ens és vassiaus, car il gissoient ou havéne a
I'ancre et estoient tous prés, et quant li ceval furent tout guidé
ceuls que mener on en voloit, et la mer fu revenue, tout par
ordenance entrérent ens és vassiaus, et estoit marescaus de I'ost
messires Jehans de Hainnau et messires Fasterés dou Rues.
Quant tout furent entré, il desancrérent et puis traissent les
voilles amont; si esquipérent et se départirent, et avoient vent
et marée pour euls. Pour ce temps estoit messires Jehans de
Hainnau en la droite flour de sa jonéce, et de si grant volenté
que nuls chevaliers pooit estre, et pour ce entreprist-il le dit
voiage si liement, et ne resongnoit painne, ne péril qui li peuist
avenir. Aussi il n'i pensoit point et estoit et fu tout dis ens ou
vassiel la roine d'Engleterre et de son fil. Or vous voel nommer
auquns des chevaliers qui li fissent compagnie, premiérement
messire Henri d’Antoing, messire Robert de Bailluel, sire de
Fontainnes, messire Miquiel de Ligne, messire Sanse de Bousoit,
messire Perceval de Semeries, messire Sanse de Biaurieu, le
signeur de Vertain, le signeur de Wargni, le signeur de
Potelles, messire Gérart de Vendegies, le signeur de Gomme-
gnies, le signeur de Montegni en Ostrevant, le signeur de Bous-
sut, messire Colart d'Aubrecicourt, le signeur d’Espinoit, le
Borgne de Robertsart, messire Gille Grignart de Mauni, Wil-
laume dou Casteler, Oste et Gille de Soumain et pluisseurs aul-
tres, et estoit li sires de Fagnoelles, compains & banniére a4 mes-
sire Jehan de Hainnau, et marescaus de I'ost, messire Fasterés -
dou Rues.

! Quant il furent parti * dou havéne de Dourdrec, moult
estoit la navie belle seloncq la quantité et bien ordonnée, et
li tamps biaux et souefs, et li airs assez moistes et atem-
preés, et mirent & I'ancre ceste premiére marée devant les

-2 Quand cette noble compagnie fu départie.

dicques de Hollande sus le département de le terre. L’en-
demain' il se désancrérentet * sachitrent ® les singles amont
et se missent au chemin en costiant Zellandes, et avoient
entente de prendre terre a ung port qu'il avoient aviset,
mes il ne peurent; car ungs grans tourmens les prist en
mer, qui les mist si hors de leur chemin qu’il ne seurent
dedens* deux ® jours 14 ou il estoient. De quoy Dieux leur fist
grant grice et leur envoya belle aventure, car il se fuissent
embattu en ycelui port qu’il avoient chuesi ou auques priés,
il estoient perdu davantaige et escheu ens &s mains de leurs
ennemis qui bien savoient lor venue. Si les attendoient ®
pour yaux tous mettre & mort, et le jone Edouwart et le
royne ; més Dieux ne le vot mie consentir 7, si les fist ainssi
par droit miracle *destourner comme vous avés oy. Or avint
que au chief des ® II '° jours, chils tourmens cessa, et per-
churent li maronnier terre en Engleterre. Si se trairent
celle part™ moult joyant '* et prisent terre sour le sabelon et
sour le droit rivaige de la mer sans havéne et sans droit
port. Si demourerent sur ce sablon par III jours a petit de
pourvéanche de vivres en descargant leurs chevaux et leur
harnas, et si ne savoient en quel endroit d’Engleterre il
estoient arivet ou en pooir d’amis ou d’annemis. Au quart
jour, il se misent & voie a I'aventure de Dieu et de saint
Jorge, comme chil qui avoient eut toutes mésaisses de fain
et de froit par nuis avoecques les grandes paours qu'il
avoient euwes et avoient encoires. Si chevauchiérent tant
amont et aval, d’une part et d’'autre, qu'il trouvérent aucuns
petis hamelés, et puis apriés si trouvérent une grande
abbéie de noirs moinnes que on clamme Saint-Aynmon. Si

! Quant ils furent tous ensamble. — *3 Levérent. — 4% Cinq. —
¢ A grant puissance. — 7 Ce apparut clérement. — ® Malgré eux. —
9-10 Cing. ~ 112 A grant joie.

se herbergiérent et rafreskirent en celle abbéie par
II1 jours *.

Quatr. réd. — Il orent ce premier jour et le second assés bon
vent, et avoient jetté lor avis signeurs et maronniers que par la
grasce de Dieu, il iroient prendre terre au port de Orvelle en la
marce de Ecsesses. Or lor vint un fors vens contraires qui les
rebouta moult arriére de ce port, et ce fu tout a lor proufit et
droite grasce que Dieus lor fist, caril se fuissent arrivé & Orvelle,
il euisssent trouvé plus de vint mille hommes, qui 13 les aten-
doient, archiers et aultres, et pour euls tous ocire et des-
truire. Ensi estoit-il commandé et ordonné dou roi et dou
signeur Espensier et dou conte d’Arondiel qui estoit de lor
aliance, et estoient les pors et les havénes d'Engleterre si
bien gardés & l'encontre de Flandres et de Hollandes que on
n'i pooit venir, ne entrer, fors par la bataille. Chils vens con-
traires lor dura deux jours, et costyérent Frise et ne savoient
bonnement & dire li maronnier ou il estoient. Au tierch jour,
vens lor revint & droit souhet, et qui les mena et bouta droit
contre Engleterre, et tant que li maronnier en orent la con-
gnissance. Si demandérent & la roine et as signeurs quel cose
il voloient faire, et se il prenderoient ‘terre & l'aventure en
Engleterre, car il disoient que il estoient trop en sus de Orvelle
et de Clocestre et des pors et des havénes de celle bende. Il
dissent : « Oil » et que presissent terre ol que fust, au plus
tost que il peuissent, car prendre lor comvenoit pour euls
rafresquir et lors chevaus, et vous di que tout chil maronnier
estoicnt de Hollandes et de Zellandes et ne connissoient pas
bien tout le pais et encores ce que la mer les avoit tourmentés.
Adont singlérent-il & I'adréce, ensi que li vens les menoit et.
que Dieus proprement les conduisoit et voloit que il cuissent cc
cemin et non aultre, et s'adreciérent contre Engleterre que il
veoient devant euls, ct s'en vinrent férir lors nefs tout de une
flote sus le sabelon en terre descongneue, ol il n'avoit ne

! Car grant besoing leur estoit et firent panser leurs chevaus bien et
fort, car il en pensoient temprement avoir a faire.

havéne, ne port, mais le sabelon estoit assés ferme et bon pour
entrer et sans péril, et si veoient assés plain pais et ouni devant
euls, fors tant que il i avoit grant fuisson de genestres et d’épais
buissons, ensi comme en lieu ou nuls, ne nulle ne demeure, ne
ne converse. Toutesfois il prissent la terre ct furent trop resjoi
quant il se veirent & ferme terre et hors des dangiers de la mer,
et missent lors chevaus petit & petit hors des vassiaus et toutes
lors pourvéances, et traissent tout hors en sus de la mer et 1a
ot elle ne pooit monter, ne venir, et trouvérent ung rieu d'aigue
moult clére, qui venoit d’amont de fonténes, et ce fist grant
bien & euls et & lors chevaus, car il en furent rafresqui, et ne
savoient li contes de Kent, messires Rogiers de Mortemer, ne
nuls Englois qui 13 fuissent, ol il estoient arivet, fors tant
que il disoient que il estoient en Engleterre. Toutesfois il se
logiérent enire ces broussis, car il faisoit biel, chaut et cler,
cnsi comme il fait au mois d'aoust ; si portoient I'un par I'autre
lor paine et travel assés liement et légiérement, et ne savoient
a dire se il estoient en pooir d’amis ou d'ennemis, et orent, en
trois jours que il furent la, tamainte imagination pour scavoir
se il rentreroient en lors vassiaus, et costieroient Engleterre
par mer, tant que il trouveroient havéne ou port. Tcutesfois
tout considéré, li plus des signeurs ne s'acordoient point de
rentrer en mer pour la cause de lors chevaus, mais se voloient
mettre au cemin parmi Engleterre, & I'aventure. Chils consauls
fu arestés et tenus, et furent les nerfs recargies de tout ce que
il veoient que point mener il ne pooient, et fu dit as maron-
niers : ¢« Retournés ent arriéré en Hollandes, et se on vous
« demande de nous, si dittes ce que vous en savés, et riens
« oultre, car il n’'i a nul en nostre compagnie qui sace & dire
« o nous sommes, fors en Engleterre, et achevirons che
« pour quoi nous i sommes venu, ou nous i demorrons tout. »
Li maronnier respondirent : « Dieux i ait part, mais encores
« serons nous ichi & I'ancre jusques & demain que vous dittes
« que vous vos deslogerés » et li signeur respondirent :
« Vous dittecs bien. » Quant on vint au quatrieme jour, et que

euls et lors chevaus furent taut rafresqui et en grant volenté
de ceminer avant pour trouver quelque aventure, il se dépar-
tirent et se recommandérent en la garde de Dieu et ceminérent
parmi ces broussis, et les convint aler tout le pas, car le plus
de lors chevaus estoient cargiés de lors armeures et de pour-
véances. Quant li maronnier les veirent eslongiés et que la
mer fu revenue, il se départirent de la, tout de une flote, et
traissent les voiles amont et entrérent dedens la mer, et retour-
neérent arriére sans péril et vinrent en Hollandes, et quant on
lor demapda que la roine d'Engleterre et messires Jehans de
Hainnau et li chevalier et lors gens estoient devenu, il en
respondirent tout ensi et du parti ou il les avoient laissiet en
Engleterre. Et quant-li contes de Hainnau entendi ces pre-
miéres nouvelles, si ot pluisseurs dures imaginations, et fu en
grant esmoi de son frére et de toute la compagnie. Tant cemi-
nérent a destre et a senestre la roine d’Engleterre et ses fils et
messires Jehans de Hainnau et toute la route que il trouverent
ung petit hamelet, ol il n’avoit que sis maissons, et un petit
oultre, il veirent un hault moustier, dont furent-il tout resjoi
et dissent : « Nous orons et auerons, se il plaist 4 Dieu, pro-
« cainnement bonnes nouvelles. » Adont s'arestérent-il tous
sus les camps, et envoia li contes de Kent, un varlet & cheval
au village pour savoir comment li moustier que il veoient, se
nommoit. Li varlés englois cevauca jusques & la et raporta as
signeurs que chils hauls moustiers estoit une abbéie que on
nomme Saint-Aymon et de noirs monnes. Adont se départirent
euls de la et s'adrechiérent viers l'abéie. Quant il furent la
venu, et il entrérent dedens la porte, li monne chantoient
vespres, mais il orent si grant paour que il laissierent tout en
un plain, et s'en alérent reponre, dont cha, dont la, et propre-
ment li abbés s'ala bouter dedens un celicr et la enclore, et
quidoient bien chil monne que ce fuissent Escocois ou Danois,
de ces gens d'armes, qui 1a fuissent venu par mer, pour euls
rober, et ne savoient li signeur a qui parler. Toutesfois tant
alerent et vinrent que il trouverent un convers qui issoit hors

d'un gardin et venoit en la court..Quant il vei ces gens d'armes,
il se volt fuir, mais il ne pot; on le prist, mais on l'aseura, et li
fu demandé ou I'abbé et li monne estoient : il respondi que il ne
savoit et que il les quidoit ou moustier, dont li fu dist que il les
alast querre et aségurer, car il ne lor voloient que tout bien. Li
convers, sus ceste asségurance, fist tant que il trouva les
monnes, si les aségura de par les signeurs ct les fist venir
avant. Quant il furent venu, li signeur parlérent doucement a
euls, et se nommerent li contes de Kent et messires Rogiers de
Mortemer, et leur dissent: ¢ Alés querre vostre abbé et li
« dittes que il ne soit en nulle doubte, et que la roine d’Engle-
« terre et ses fils le demandent. » Sus ces paroles, il quissent
tant l'abet que il le tronvérent, se li comptérent ces paroles.
Quant il entendi ce, si fu tous resjois, et se traist tantos avant
et g'en vint deviers la roine et son fil et s'umelia et s’escusa de
ce que ils et si monne estoient ensi demuchié et repus, car il
quidiérent bien, tel fois fu, 4 estre tout pris et perdu d'Esco-
cois ou de Danois ou d'aultres robeours qui venissent rober
I'abbéie : on les tint bien pour esqusés et a bonne cause. Adont
furent-il logiet la dedens selonch I'ordenance de la maison, assés
aise, et eurent li signeur cambres et trouvérent grant fuisson
de grains et de fourages pour lors chevaus, qui leur fist grant
bien, et bien en avoient li cheval mestier, car il avoient esté
travilliet de 1a mer, et aussi couchiet trois nuis sus les bruiéres.
Si prissent en grant gré cel aise et che repos, et aussi fissent
la roine d'Engleterre et li signeur et lors gens, et se rafres-
gnirent dedenc I'abéie de Saint-Aymon de tous poins, et i furent
trois jours, et lor amenistra li abbés varles pour aler 1a ou il
les envoyérent. Premicrement il segnefyérent lor venue au
conte Henri de Lancastre, au Tors Col, qui fréres avoit esté au
conte Thomas de Lancastre, qui fu décolés, ensi que vous avés
oy; secondement au maire et a la ville de Londres, au conte de
Warvich, au baron de Stanfort, au signeur de Briane, au
signeur de Manne, au signeur de Persi et & tous les harons sus
Jaquelle seureté il estoient venu en Engleterre.

Adont s’espandirent nouvelles par le pays tant que celles
parvinrent & cheux par qui seurté et mandement la ditte
dame estoit rapassée, et se appareilliérent del plus tost
qu'il peurent de venir vers lui et vers son fil qu’il volloient
avoir 4 seigneur. Et li premiers qui vint encontre li et qui
le plus grant confort donna & chiaux qui venu estoient
avoecques li, che fu li cuens Henris de Lancastre au Tors Col
qui fu fréres au conte Thummas de Lancastre qui fu décolés,
si comme vous avés oy par dessus et fu péres au duch
Henry de Lancastre, ! qui fu & son tamps li ungs des bons
chevaliers dou monde ®. Chils contes Henrys dessus dis
vint deviers la royne a grant compagnie de gens d’armes.
Apries tant d’uns et d’autres vinrent contes, barons, cheva-
liers, escuyers et tant de gens d’armes qu’il sambloit bien a
tous qu'il fuissent hors de tous périls, et tous les jours leur
croissoient gens d’armes, enssi qu'il aloient avant. s Si
eurent consseil entre yaux madame la royne et li baron,
chevalier et escuyer qui venu estoient encontre li, que il
yroient droit & Bristo atout leur pooir la ou li roys d’En-
gleterre se tenoit adont, qui estoit bonne ville grosse et
riche et fortement fermée, séant sus ung bon port de mer, et
si y a ung castel trop durement fort, séans sus mer, sique la
mer flote tout autour. La endroit se tenoient li rois d’Engle-
terre, messires Hues li Espenssiers, li peres qui estoit priés
en l'eage * de 1I1I™ et X ans ®, messires Hues ses fils, li
maistres conseilliers le roy qui tous les mauvais faits li enor-
toit et consseilloit, et ossy li cuens de Arondiel qui avoit a
femme le fille le dist monsigneur Huon le Jone et pluisieurs

12 Qui fut si bons chevaliers et si recommandés sicomme vous
pourrés oir en cesto histoire aingois que vous venés 3 la conclusion?—
3 Et quand il furent tous ensamble, cculx dedans avec ceulx dehors.
— 43 De prés de 111 et XI1I ans.

chevaliers et escuyers ' qui repairoient entour le roy et
entour le court enssi que gens d'estat repairent volentiers
dallés leur seigneur. Si se misent madame la royne et
toute sa * compaignie, chil conte et chil baron d’Engle-
terre et toute lor compaignie a droit chemin pour aller celle
part, et par toutes les villes la ou il entroient, on leur fais-
soit festes et honneur 3, et toudis leur venoient gens A
destre et a senestre de tous costés, et tant fisent par leurs
journées qu'il vinrent devant la ville de Bristo; si I'aségié-
rent * & droit siege fet.

Quatr. réd. — Li contes Henris de Lancastre au Tors Col fu
tous li premiers qui vint & grant fuisson de gens d'armes et
d’archiers, puis vinrent de Northombrelande li sires de Persi, li
sires de Noefville, li sires de Moutbrai et li sires de Lussi,
puis vint li sires de Stanfort, et ensi chevaliers et esquiers et
archiers venoient de tous lés. Sitos que les nouvelles furent
sceues sus le pais que la roine d’Engleterre et ses fils estoient
arivet et venu a belle compagnie de gens d'armes, li Londryen
furent trop grandement resjoi de la venue dc la roine, et
s'ordonnérent tantos a aler & I'encontre de li, et se départirent
de Londres en bon arroi deus mille hommes d’armes et quatre
mille archiers, et li maires meismes en fu menéres et condui-
siéres. Tout ne purent pas venir 4 l'abéie de Saint-Aymon,
avant que la roine s'en départesist, mais sitos que li contes
Henris de Lancastre fu venus, qui grandement honnoura mes-
sire Jehan de Hainnau et les Hannuiers dou grant et biau
service que il faisoient a la roine d’Engleterre et & son fil et au
pais, il curent avis et consel que il s'en iroient tout droit vers
Bristo, 12 ou 1i rois d'Engleterre et chils Hucs li Espensiers et
ses peres ct li contes d’Arondiel se tenoient. Si se missent au
cemin, et tous les jours venoient gens de tous costés ens ou

! Tous consentans & ces mauvais consaulx. — * Noble. — 3 Et par-
tant nuls mauls ne leur estoit fait, ne dlommage. — ¢ Sagement.

service de la roine, et tant que il se trouvérent bien, quant li
Londryen furent venu, quatre mille hommes d'armes et vint
mille archiers. Ces nouvelles furent sceues & Bristo, qui est
une bonne ville et forte et bon port de mer et 1a se rentre la
riviére de la Saverne qui départ le roiaulme de Galles et Engle-
terre, en la mer, et est la ville de Bristo forte et bien fermée et
encores est li chastiaus plus fors, qui sciet sus la mer, car il est
environnés de la Saverne et de la mer. Quant li rois et li sires
Espensiers entendirent que la roine et ses fils venoient 12 a
poissance de gens d’'armes, et estoit li contes Henris de Lan-
castre en la compagnie, et li maires de Londres et li Londryen
en lor compagnie, si furent tout esbahi et trop esmervilliet par
ou il estoient entré, ne arivé en Engleterre, quant les pors et
les havénes estoient partout si bien gardé: il lor fu dit et compté
toute la maniere ensi que il lor en estoit avenu. Adent demanda
li rois consel au conte d'Arondiel, liquels avoit la fille au
signeur Espensier, et au signeur Espensier le pére et le fil,
comment il se poroit. cevir de ceste avenue et résister a
I'encontre de euls, car fuir, ne eslongier ne lor estoit prou-
fitable, ne honnourable : on li dist: « Sires, envoyés messages
« & tous lés et faites un commandement que toutes gens
viennent et sans délai et sus la painne que de perdre corps
« et avoir, et espéciaument mandés en Galles. Li Galois ne
« vous faudront point. Nous tenrons bien en ceste ville, car
« elle est forte assés tant que secours vous sera venus de tous
« costés, et les gens d'armes et les archiers que vous avés
« establis sur les pors et sus les havenes, il ne puet estre que
« il ne soicnt ores enfourmé de ces nouvelles, et creons bien
que il viennent efforciemment et que procainnement il seront
« chi, ou il combateront la roine et ses gens sus son cemin. »
Li rois tint ce consel, autre ne pooit avoir, et envoya scs mes-
sages et ses varles partout 1A ou il pensoit & avoir gens et par
espécial en Galles, car ce li estoit la terre la plus procaine.
Vous devés savoir que chil qui furent escript et mandé dou roi,
quant il entendirent que la roine venoit a poissance de gens

d'armes et d'archiers et estoient li Londryen en sa compagnie,
ne se hastoient point de venir, mais se dissimuloicnt, car il
veoient bien que les besongnes se porteroient mal pour le roi et
ses complisses. Messires Henris de Biaumont, un grant baron
d’Engleterre, et messires Thomas Wage, son oncle, qui
venoient servir la roine d'Engleterre, trouverent d'aventure
sus les camps des varlés dou roi, liquel estoient parti de Bristo
et aloient au commandement du roi semondre chevaliers et
esquiers et & euls dire que tantos et sans délai il venissent a
Bristo deviers le roi, et commandoit que 4 ce besoing nuls ne
fausist sus la painne de estre pugnis de corps et d'avoir. Furent
requis que il alaissent celle part, il respondirent, et deman-
dérent : ¢« Et de qui se doubte li rois? » et ignorérent que il
n'en savoient riens. Chil varlés et messagiers dou roi leur
dissent que nouvelles estoient venues au roi et & messire Hue
I'Espensier et au comte d'Arundiel, que la roine, ses fils et li
contes de Kent avoient pris terre en Engleterre, et estoient en
sa compagnie grant fuisson de gens d'armes que li contes de
Hainnau lor avoit délivrés. Chil doi chevaliers fissent I'esmer-
villiet et dissent; ¢« Alés, alés, nous alons celle part. » Il disoient
vérité, mais c'estoit en confortant la roine. En ce meisme jour,
il trouvérent la roine et toute sa route. Si recordérent ces nou-
velles: on n'en fist nul compte, car li seigneur savoient bien que
il ne seroient grevé, ne rencontré de nullui. Et sitos que chil doi
chevaliers furent venu, messires Thomas Wage fu ordonnés a
estre marescaus de toute l'oost et chevauciérent tant, en tra-
versant le pais que il approciérent Bristo, et par toutes les villes
la ou il venoient et entroient, on lor faisoit feste et honnour, et
toutdis leur venoient gens & destre et & senestre de tous costés,
et tant fissent par lors journées que il vinrent devant la ville de
Bristo, qui est forte assés : si le asségierent & droit siége fait.

Li roys et messires Hues li Espensiers li fils se tenoient
volentiers ou castel; li viées messires Hues li peres et li

cuens d'Arondiel se tenoient en le ville de Bristo, et plui-
sieurs autres qui estoient de leur accord. Quant chil autre
et chil de le ville virent le pooir la dame si grant et si
efforciement venir et mouteplyer et que pries toute Engle-
terre estoit de leur accord, et veoient lor péril et lor dom-
maige si apparrant, il eurent consseil qu'il se renderoient
et le ville avoecques, sauve leurs vies, leurs membres et lor
avoir. Mais acordés ne fu mies ainssi de par madame et
son conseil qui 1a estoit, se elle ne pooit faire se vollenté dou
dist monseigneur Huon le pére et du conte de Arondiel, les-
quels elle hayoit souverainement et pour yaux elle estoit la
venue. Quant cil de le ville de Bristo virent que il ne poroient
autrement venir a pés, ne sauver leurs biens, ne leurs vies,
au fort il s’y accordérent et ouvrirent les portes, sique
madame la royne et tout li-baron, messires Jehans de
Haynnau ! et si compaignon * prisent lors hostels en le ville
a leur plaisir, et li autre qui dedens le ville ne se peurent
herberger se logiérent dehors. La fu pris li dis messires
Hues li peres et li contes d’Arondiel et amené par devant
la royne pour faire d'iaux se pure vollenté, et ossi li furent
amenet li sien autre jone enfant Jehans de Eltem ses fils et
ses II fillettes qui furent 1a trouvées en le garde del dit mon-
seigneur Huon, de quoy la dame eut moult grant joie?,
ossi eurent tout li autre qui point n’amoient les Espenssiers.
Dont se il avoient grant joie entre yaux, seloncq che pooient
avoir grant doeil li roys et messires Hues li Espenssiers li
fils qui estoient en ce fort castel de Bristo et qui veoient
lor mescief si grand et qui leur couroit sus si apparemment,
et veoient tout le pays tournet avoecques le royne et
avoecques son ainnet fil et drechiet et esmut contre yaux,

13 Et tous les barons, chevaliers et escuyers. — 3 Quant elle vit ses
enfants que veus n'avoit de grant tamps.

dont &'il orent paour et doleur et assés a pensser, ce ne fait
point a demander.

Var. prem. véd. — Quant le roy et messire Hue le fil virent
leur ville ainsi assise, si se mirent ou chastel. Le viel messire
Hue et le conte d’Arondel et pluiseurs autres qui estoient de
leur accord, se tenoient en la ville. Et quant ils virent le povoir
de la royne si grant et si enforchié, et veoient leur grant péril
et dommage aparant, ils eurent conseil qu'ils renderoient eulx
et leur ville, salve leurs vies et le leur ; mais onques la royne ne
'l volt accorder, s'elle n’avoit A sa volenté le dit messire Hue
et le comte d’Arondel, lesquels elle héoit amérement. Et quant
ceulx de la ville virent que, pour ces II chevaliers, il ne pooieut
venir a paix, né salver leurs biens, il. eurent conseil et accord
ensamble. S'ouvrirent les portes. Si y entra la royne et mes-
sire Jehan de Haynnau et toute leur belle routte, et se héber-
gerent aval la ville & leur plaisir. Et 14 fut prins le dit messire
Hue, et le comte d’Arondel, ot amenés devant la roynmne; et
ossy y furent amené li sien josne enfant Jehan de Elthem et
deux fillettes, de quoy la royne eut grant joie. Et encontre ce
eurent grant deul et grant peur le roy et messire Hue le Des-
pensier le il qui estoient ou chastel, qui veoient leur grant mes-
chéance apparente, et tout le pays tourner contre euls avec
la royne. S'ils estoicnt en grandes pensées, ce n'est mie &
doubter.

Quatr. réd.— Li rois d'Engleterre et messires Hues li Espen-
siers li fils se tenoient ens ou chastiel et point n’en issoient; mes-
sires Hues li Espensiers li péreset li contes d’Arondiel se tenoient
en la ville, ct pluisscur aultre qui estoient de leur accord. Quant
chil de la ville de Bristo veirent le pooir de la roine si grant et
si efforcyet, (car prics toute Engleterre estoit de lor accord, car
la ou li Londryen s’acordent et allient, nuls n'ose résister,
il puevent plus que tous li demorans d’Engleterre, ne nuls ne
les ose au fort courechier, car il sont trop poissant de mise et

de gens), il considérérent le péril et le damage ou il estoient et
que confors ne lor apparoit de nuls costés et que tous chevaliers
et esquiers que li rois avoit mandés, tout se traioient viers la
roine, il furent consillé & ce que il se renderoient & lor dame la
roine, et la ville aussi, salve lors corps et lors biens. Si
envoyérent tretyer et parlementer deviers la roine et messire
Jehan de Hainnau, car riens ne se faisoit, ne passoit fors par
le dit signeur de Biaumont. On ne voloit point ceuls de Bristo
prendre a nulle merchi, mais lor prommetoit-on que il seroient
tout mort, se on ne lor rendoit le conte d’Arondiel et messire
Hue I'Espensier le pére. Quant il veirent que il ne pooient finer
aultrement, si s'acordérent & ce et ouvrirent lors portes. Mes-
sires Thomas Wage, li mareschaus de I'ost, et li Hainnuier
entrérent dedens et trouvérent & lors hostels messire Hue
I'Espensier le viel et le conte d’Arondiel, et furent amené au
logeis de la roine, et aussi troi enfant, ung flls et deus filles
qui estoient en la garde du dit messire Hue et estoient enfans
dou roi et de la roine. Si furent remis avecques Edouwart lor
frére, et volentiers vei la roine ses enfans ensamble, et s'en
vinrent la roine et li signeur logier dedens la ville, qui logier
s’y pot, et lor fu avis que lors voiages estoit achievés puisque il
avoient enclos le roi en son chastiel de Bristo, et messire Hue
le Espensier, et que il tenoient le pére et le conte d’Arondiel.

Quant madame la royne et tout li baron et tout li
aultre furent herbergiet et logiet tant dedens le ville de
Bristo comme dehors & leur aise, il asiégérent le castel au
plus priés qu'il peurent, et puis fist la royne ramener le dit
monseigneur Huon le viés et le conte d’Arondiel devant son
ainnet fil et devant tous les barons qui la estoient, et leur
dist que elle et ses fils leur feroient droit et bon jugement
seloncq leur fés et leurs cevres. Donc respondy li dis mes-
sires Hues : « Ha! madame, Dieux nous voeille donner bon

« juge et bon jugement, et se nous ne le poons avoir en
« ce siécle, sile nous doinst en l'autre! » Adont se leva
messire Thumas Wage, bons chevaliers saiges et courtois
qui estoit marescaux de I'ost, et leur racompta tous leurs
fais par escript et ! tourna endroit * sour un viel chevalier
qui 1a estoit afin qu’il raportast sour se féaulté > ce que a
faire avoit par ¢ jugement de tels personnes et de tels fais.
Li chevaliers se conseilla as autres barons et chevaliers et
rapporta ® par plainne sieute ® que il avoient bien mort
desservie par pluisieurs horibles fes que il avoient 1a endroit
oy raconter et les temoient pour vrais et tous clers; et
avoient desservit par le diversitet de leurs fés a estre jus-
tichiet en trois maniéres, c'est assavoir premiers traynes,
apries décollés et puis pendus a ung gibet. Tout en tel man-
ni¢re qu'il furent jugiet, furent-il tantost justichiet par
devant le castel de Bristo, veant le roy et veant le dit mon-
seigneur Huon le fil et tous ceux de layens qui grant 7 des-
pit ® en eurent °, che puet cascuns savoir *°. Che fu fait I'an
de grace mille CCC.XXVI, " le XI° jour de octembre **.

Quat. réd. — Messires Hues li Espensiers li viel et li contes
d'Arondiel, au prendre, dissent ensi & messire Thomas Wage et
requissent moult hault que on lor fesist droit et loy, et que il fuis-
sent menet devant la roine et son fil : il le furent et devant tous
les barons qui 1 estoient, et leur dist que elle et ses fils leur
feroient droit et loi et bon jugement, selonch lors fais et lors
evres. Adont respondi messires Hues et dist : « Ha! madame,
« Dieus nous voelle dounner bon juge et bon jugement, et se
« nous ne le poons avoir en ce siécle, se le nous donne en
« l'autre. » Il furent tous doi mis en la garde de messire

1% Tourna sa parole sur. — 3 Et hommage. — ¢ Bon. — %4 Par
acort de tous et par jugement. — 7'* Grant doel. — 9% Ce doit-on
croire. — 111% Lo neuvidme jour de novembre.



80 EDOUARD 11 TOMBE

Thomas Wage, qui bien ensongna dou garder puisque recom-
" mandé il li estoient, tant que la roine auroit consel quel cosc
~en seroit bonne a faire. Et regardérent la li signeur ensamble

que on renvoieroit les Londryens et que il estoient au desus de

lors besongnes, car otretant bien aueroit-on le roi et messire

Hue le Espensier le jeune que on avoit eu les aultres. Si fu

appellés li maires de Londres et remercyés de la roine et de

son fil, de ce que fait avoit, et que bien se pooient partir quant

il voloient et retraire vers Londres. A tout ce s’acordérent li

Londryen et se ordonnérent de départir et de retourner en lor

lieu. Le second jour, apriés ce que il se furent départi, on ot

consel en l'ost de la roine que on_ délivreroit par jugement le
conte d'Arondiel et messire Hue le Espensier le viel. Si furent
amené en piace devant les barons d'Engleterre, liquel furent
ordonné pour euls juger. Adont se leva messires Thomas

Wage, bons chevaliers, sages et courtois, et recorda tous les

fais des dessus dis et les bailla par escript, et tourna endroit

ce jugement sus un ancyen chevalier qui présens estoit, & fin
que il raportast sus sa féaulté que faire avoit ce tels personnes
par jugement et de tels fais. Li dis chevaliers se consilla as

aultres barons et chevaliers et raporta par plainne sieute que il

avoient bien mort deservi selonch la prise et la temeur de

pluisseurs oribles fais que il avoient lA oy recorder et les
tenoient pour tous vrais et tous clers. Et avoient deservi par la
diverseté de lors fais a estre justichiet en trois maniéres, c'est
assavoir premiers trainnés et puis décolés, apriés pendus & un
ghibet. Adont en la maniére que il furent jugiet, furent-il
tantost justichiet par devant le castel de Bristo, veant le roi ct
veant messire Hue le fil et tous cheuls de 1a dedens, qui grant
despit en orent, et puet et doit casquns scavoir que il estoient &

grant mescief de coer. Ceste justice fu faite I'an de grace 1326,

un vendredi, et ce jour fu le jour Saint-Denis en octembre.

Aprieés ce que ceste justice fu faicte, sicomme vous avés



AU POUVOIR DE LA REINE. o8

oy, li roys et messires Hues li Espenssiers qui se veoient
asegiet, 4 tel angouisse et a tel meschief estoient et ne
savoient quel consseil prendre, ne avoir, et ne veoient
nul comfort qui leur peuist la endroit venir de nulle part.
Touttes voies pour eslongnier le péril ou il se veoient et les
mains a leurs ennemis, il se misent une matinée en ung
batelet de pescheur en mer par deriére le castel, li roys et
messires Hues ! et yaux X* seullement * a tel entente et
pourpos d’aler ens el royaumme de Galles comme chil qui
la se cuidoient mettre & sauvete ; meés Dieux ne le vot mies
souffrir, car lors péchiés leur encombra. Si leur avint
grant merveille * et grand infortuneté; car il furent
* XI°® jourstous plains en ce batelet et s’efforcoient de nagier
tant qu'il pooient, mais il ne pooient si loing nagier que
tous les jours li vens qui li estoit contraire, par le vollenté
de Dieu les ramenoit chacun jour une fois ou deux & mains
de le quart part d’une lieuwe pries del dit castiel sique tous
les jours les veoient chil de I'ost le royne, et §’esmervil-
loient qui ce pooient estre. De premiers il cuidoient que ce
fuissent pescheur, mais quant il les virent tant varyer sur
mer et qui bien euissent pris terre ou havene de Bristo s'il
volsissent, mais il mettoient painne 4 yaux de fuir et eslon-
gier et si ne pooient, si souppechonneérent li pluisieur que
ce estoit li roys ou messires Hues li Espenssiers. * Adoat
par le consseil de monseigneur Jehan de Haynnau ’ aucun
maronnier et compaignon de Hollande * se missent en
batiaux et en bargettes qu'il trouvérent la et nagiérent
apriés yaux tant qu'il peurent °. Més oncques li maronnier

2 A peu de mesnie. — 3 Et grant miracle, — 43 Neuf. — 8-2 Au dar-
rain avint que messires Henris de Byaumont, fils du viconte de Byau-
mont en Engleterre, entra en une barge et ossi avoec lui aucuns compa-
gnons et se fist nagier devers ceuls. — 7% Avec maronniers de Hollande.

1. — FROISSART. 6

le roy ne peurent tant fuir devant yaux que au dairain il ne
fuissent raconsievi et pris atout le batiel et ramenet arriére
en le ville de Bristo et livret a4 madame la royne et 4 son
fil comme prisonniers, qui en eurent mout grantjoie, et aussi
eurent tout li autre et a bonne cause, car il avoient accom-
pli et achievet leur désir a I'ayde de Dieu tout a leur plaisir.

Quaitr. »éd.— Apriés ce que ceste justice fu faite, ensi que vous
avés oy, li rois et messires Hues li Espensiers, qui se veoient assé-
giet & tel angoisse et tel mescief et ne scavoient nul confort qui
lor peuist venir de nul costé, tant estoient destourbé et destraint
de coer que il ne scavoient que faire, et veoient bien, se il estoient
pris il estoient mort, et espéciaulment messires Hues li Espen-
siers par lequel tout chil mescief estoient avenu,et regarderent,
pour euls sauver et esquiever la mort, que il se meteroient en un
batiel de pesceour et entreroient en la mer, et s'en iroient a
I'aventure 14 ou la marée et li vens les menroient, fust en
Galles ou en Irlande. Tout ensi comme il I'aviserent, il le
fissent, et entrérent une matinée en une petite barge qui estoit
dou chastiel de Bristo, sans che que chil de I'ost en seuissent
riens, et tout che il pooient bien faire, car au derriére dou
chastiel, la mer bat assés priés et 13 a un courant qui entre
dedens le chastiel, et de ce courant on va en la mer, et
n'estoient que euls sept dedens celle barge et se boutérent une
matinée dedens la mer, et se fuissent volentiers sauvé se il
peuissent, mais Dieus ne le volt pas consentir ensi que il fu
apparans, car lors péciés les encombroit, et furent onse jours
tous plains sus la mer & la veue de ceuls de l'ost, que oncques
il ne peurent eslongier Bristo plus hault de deus lieues en mer,
et quant il quidoient aler avant, li vens les ramenoit maugré
euls et toute lor poissance joindant Bristo, ct toutes fois il fai-
soient trop grandement lor pooir de I'estriver, et tant que chil
de l'ost s’en perchurent, et se commenchiérent a esmervillier et
4 parler I'un & I'aultre et & dire li auqun par imagination :
« Nous veons mervelles ; nous avons veu celle barge, passé a

« sept jours, estriver contre le vent et se voelt bouter en la
« mer et se ne puet. 1l fault que ce soit cose & soupcon, car
« chil qui sont dedens, ne voellent point venir & Bristo, mais
« I'esquicvent et fuient ce que il puevent. » Messires Henris
de Biaumont qui estoit uns jones chevaliers et de grant
volenté, s'asaia et dit que il iroit veoir que c'estoit, et entra
dedens une barge grosse assés et environ trente archiers en sa
compagnie, et se fist a4 force de rimes mener & la barge dou
roi. Quant il furent 14 venu, il 'aresterent et veirent que li
rois estoit dedens et son consillier messires Hues li Espensiers.
En euls, ne en lers gens n'i ot point de deffense : la barge, par
ceuls meismes qui la menoient et par auquns des hommes &
messire Henri, fu ramenée ou havéne de Bristo. Toutes joies
i furent de toutes gens qui la vinrent au devant, quand il
sceurent que ce estoit li rois et messires Hues li Espensiers, et
dissent : « Considérés comment Dieus est pour madame la
« roine et son fil, quant il ne voelt point, ne n'a volu, ne con-
« genti que il soient eslongiet, ne escapet ; il appert que il sont
« mauvais et que il est temps que il soient pugni et corrigiet de
« lors mesfais lesquels ils ont fais, car il ont fait morir et décoler
« en ce pais-chi maint vaillant homme, sans conscience, sans
« raison. » Ces nouvelles vinrent a la roine et &4 messire Jehan
de Hainnau que li rois et li Espensiers estoient pris, et que ce
estoient chil qui waucroient par mer.

De ces nouvelles fut la roine grandement resjoie, et en loa
Dieu, & jointes mains, de che que ses besongnes venoient a si
bon chief, et se la roine fu resjoie, aussi furent tout li aultre,
tant Englois comme Hainnuiers.

Ainssi reconquist madame la royne tout le royaumme
d’Engleterre pour son ainnet fil sour le confort et conduit
del gentil chevalier monsseigneur Jehan de Haynnau et de
se compaignie, par quoy il et tout si compaignon furent tous

tenus pour preux par le raison de la' haulte emprise que fet
avoient, *car il ne furent tout comptet, quant il entréreut en
mer a Dourdresk, sicomme vous avez oy, que trois cents
armures de fier, ®qui fisent si hardie entrepresure pour
I'amour de la dite royne comme d’entrer en naves et passer
mer a si petit de gens pour conquerre tel royaumme comme
est Engleterre, maugré le propre roy et tous ses aidans *.

Enssi, comme vous avés oy, fu celle haulte et hardie
emprise achievée, et reconquist ceile noble damme la ditte
royne tout sen estat par le confort et conduit dou gentil
chevalier monseigneur Jehan de Haynnau et de ses com-
paignons et misent a destruction ses annemis, et fu pris li
roys meysmes par telle meschéance et fortune que vous
poés entendre, dont tous li pays conmunalement ot tres-
grant joie, horsmis les aucuns qui estoient de le faveur le dit
monseigneur Huon le Espenssier.

Quant li roys et li dis messires Hues furent amenet a
Bristo, li roys fu envoyet par le conseil de tous les barons
et chevaliers en ung chastel que on apelle Bercler, tres-fort,

__trés-bel et trés-puissant, séant sus le belle riviere de Saverue,
ou asses priés que je n'en mente, * et commandes ® a servir
et a garder bien et hounestement a gens d'onneur et d’estat®
qui bien le devoient savoir faire jusques a tant que li com-
muns pays aroient aviset comment on s’en maintenroit. Et li

! Grande et. — % Car la compaignie fut grande en bonté et petite
en nombre. — 3 Ce fut grande emprise et grans fais, car par eulx
refu la dame remise de force en son pays avec l'ayde de Dieu. —
43 Et recommandé au signeur doudit chastiel de Berder que il en
fesist bonne garde et il dist que ossi feroit-il. — ¢ Entour lui qui
bien savoient que on en devoit faire, mais point ne le devoient laissier

partir du pourpris.

dis messires Hues fu tantost livrés a messire Thumas Wage
marescal de I'ost. Apriés ce se partirent madame et tout
sen ost pour venir droit & Londres qui est le chi¢s d'Engle-
terre et se misent au chemin. Li dis messires Thumas Wage
fist bien et fort loyer monseigneur Huon le Espenssier ! sour
le plus petit maigre et chétif cheval qu'il pot trouver *, et li
fist faire a vestir par deseure ungtabar, semet de tels armes
qu'il solloit porter, et le faisoit ensi mener par despit aprics
le conroy de la royne par toutes les vilies la ol il devoient
passer, a trompes et trompettes * pour li faire ¢ plus grand
despit ® tant qu’il vinrent a Herfort, une bonne chité. La fu
la royne moult noblement rechupte et a grande solempnits
et toutte li compaignie ossi, et tint la dame la royne une
feste moult grande ® pour le feste de Tous les Saints, qui
dont estoit a ce jour 7.

Quat. réd. — Assés tos aprieés ce que li rois fu pris et que mes-
sires Thomas Wage, marescaus de. la roine, 'ot en sa garde,
on. . .. * messire Hue le Espcnsicr, et se missent li signeur
ensamble & savoir quel cose on en feroit, et & ce consel fu tous
premiers appellés messires Jehans de Hainnau, et li fu demandé
quel cose il consilloit a faire dou roi, fust de mort ou de prison,
il respondi et dist : « Puisque vous tournés ceste demmande sur
mi, « je vous en responderai. Li rois est rois d'Eugleterre, et
« quoique il se soit mesfais, ensi comme il est apparans, par
« ses cevres, il a tout ce fait par mauvais enort et consel. Il
¢« n'est nuls, ne moi, ne aultres, qui le doicnt jugier & mort,
« mais avisés une place et un chasticl et un chevalicr, et le
« recargiés a celi, et li faites avoir son estat et vivre raison-
« nablement toute sa vie. Encores se pora-il amender en con-

-2 Sur un maigre et meschant cheval. — 3 Et flahutes. — ¢ 3 Plus
de honte. — ® Et moult Lien estoffée. — 7 Pour I'amour de son fil et
des seigneurs estragniers qui estoient avoecques lui. — ® Lacune dans
le Ms. du Vatican.

¢ science, de quoi, tant qu'a Dieu, il en vaudra grandement
¢« mieuls : c'est le jugement que je li ordonne. » Tout respon-
dirent li baron, et de une sieute, qui 14 estoient : « Vous avés
« bien et loiaument parlé, et il sera fait ensi. » Adont fu
appellés li sires de Bercler, un grant baron en Engleterre, et
de la marce de Bristo, et a un chastiel biel et bon et fort séant
sus la riviere de Saverne, et li fu dit et commandé de par la
roine et son fil que il presist en garde le roi d’Engleterre, et
Teuist cil et ses gens que il en seuist 4 rendre compte, quant il
en seroit demandés, et que de sen estat on ordonneroit. Li sires
de Bercler, qui s'apelloit Thomas, respondi et dist que il en
feroit bien son acquit et tout che que madame la roine et ses
consauls avoient ordonné. Si se départi tantos et sans délai de
Bristo et enmena le roi, bien acompagniés de gens d'armes et
d'archiers, et vint chiés soi ens ou chastiel de Bercler, et mist
le roi en bonne garde et en fu tousjours si au-desus que, se on
li euist demandé, il I'euist rendu, mais on le mist en oubli, et
ne vesqui li rois, puis que il fu venus & Bercler, trop longue-
ment, et comment euist-il vesqu, par la maniére que je vous
dirai ? car je Jehan Froissars, actéeres de ceste histore, fui ens
ou chastiel de Bercler, l'an de grasce de Nostre-Signeur
mille ccc.Lxvi, ou mois de septembre, en la compagnie de
messire Edouwart le Espensier, liquels fu fils dou fil de ce
messire Hue le Espensier, dont je parlerai assés tos, et fimes,
dedens le chastiel que ens és esbatemens la environ, trois jours.
Si demandai de che roi, pour justefier mon histoire, que il
estoit devenus. Uns ancyens esquiers me dist que dedens la propre
année que il fu 14 amenés, il fu mors, car on li acourca sa vie.
Ensi fina chils rois d’Engleterre et ne parlerons plus de li, mais
de la roine et de son fil.

Quant la roine d’Engleterre fu au-dessus de ses besongnes,
elle donna & une grant partie de ses gens d’armes congiet, elle
n'en retint auquns, et -tousjours estoient li Hainnuier logiet
au plus priés de li, et li plus espécial de sa court et le miculs
délivret. Or fu avisé et ordonné que la roine se départiroit de

la et se retrairoit viers Londres. Messires Thomas Wage, au
département de la roine, avoit ordonné un tabar armeiriet des
armes le signeur Espensier, et ce tabar semet de clogquétes, on
le vesti et afubla le dit messire Hue, et fu montés sus un magre
cheval et chevauca en la compagnie et ensievant la roine ensi,
et par toutes les villes ou il passoient, par-devant le dit messire
Hue on sonnoit grant fuisson de trompes et de trompétes et de
taburs, et tout par maniére et ordenance de dérision. Avecques
tout ce, en toutes les villes ou il venoient, on lissoit publique-
ment par un rolet les fais dou dit messire Hue en la présense
de li, et tant ceminérent que il vinrent cn bonne chité, laquelle
on appelle Harfort, et 1a s'arestérent et rafresquirent, et i
tinrent la roine et lors gens la solempnité de la feste de la
Toussains.

Quant la feste fu passée, li dis messires Hues qui point
n’estoit 1a amés ' et a bonne cause %, fu amenés par devant
la roynne ® et tous les barons et chevaliers qui la estoient
assemblet ‘. La li furent recordet tout si fet par escript, qui
oucques n’y dist riens a l'encontre, sique la endroit il fu
jugiés par plainne sieulte de tous les barons et chevaliers &
mort et a justicyer en tel maniére que vous orés. Enssi
chei li dis messires Hues de si hault si bas et tous ses
linaiges ossi. Premiérement il fu traynés sus ung bahut a
trompes ° et a trompettes ® par toute la ville de Harfort de
rue en rue et puis fu amenés en une grant place en le ville
13 ou tous li peuples estoit assamblés. La endroit fu-il loyés
haut sour une échielle sique chacuns petis et grans le pooit
veoir et avoit-on fet en le ditte place ung grant feu. Quant
il fu ainssi loyet, on li coppa tout premiers le vit et les

1.2 Et on li monstra bien. — 3-4 Et son fils et messire Jean de Hai-
paut. — ¥¢ Et & nacaires.

couilles pour tant qu'il estoit hérites et sodomittes ' enssi
que on disoit *, et meysmement dou roy meysme, et * pour
ce ¢ avoit décachiet, sicomme on disoit, li roys, le royne
en sus de lui et par son enort. Quant li vit et les couilles lui
furent coppées, on les jetta ou feu et furent arsses. Apries
on li fendi li ventre et li osta-on le coer et toute le coraille,
et le jetta-on ou feu pour ardoir, et pour tant qu’il estoit faux
de coer et traytres et que par son traytre consseil et enort
li rois avoit honni son royaumme et mis a meschief, ¢ et
avoit fet decoller les plus hault barons d’Engleterre par les-
quels li royaummes devoit estre soustenus et deffendus ®, et
avoecques ce il avoit si ennorté le roy qu'il ne pooit ou ne
volloit veoir la royne, ne son ainnet fil qui devoit estre lors
sires, ains les avoit décachier par doubtance de leurs corps
hors dou royaumme. Apries quant li dis messires Hues fu
ainssi atournet comme dist est, on li coppa le chief et fu
envoyé a Londres ® et puis li corps fu décoppés en IIII quar-
tiers et furent tantost envoyet as IIII meilleures chités
d’Engleterre apriés Londres 7.

Or avés-vous oy comment li dis messires Hues fina et
comment il fu exécutés en le cité de Herfort. Apriés ce,
madame la royne et tout li baron, li chevalier et tous li
communs pays se misent au chemin vers Londres, la bonne
cité qui est li chiés d’Engleterre, et fissent tant par belles’
journées que il y parvinrent a grant compaignie, et yssirent

% Ensi que renommée publique courcit par toute Engleterre. —
3 Pour ce vilain et ord péchiet. — 43 Et mis 4 mort les vaillans
hommes dont toute Engleterree stoit affaiblie. — %7 Et mis sur une
glave au pont de Londres, et des quartiers li uns en demora & Harfort,
li aultres fu envoyés & Iorch, li tiers & Cantorbie, et li quars & Sas-
leberi. Ensi furent-il espars ens aus quatre parties d’Engleterre.

communalement tout chil de Londres, grans et petis, encontre
li et son aisnet fil qui devoit estre lors drois sires, et leur
fisent grant feste et grant révérense et & toute le compai-
gnie ossi, et donnérent grans dons a la ditte royne et a
chiaux 1a ol il leur sembloit mieux employet. Quant il
furent ainssi rechupt et si grandement festyet * sique dit
est, et li compaignon qui passé estoient le mer avoecques le
dit monseigneur Jehan de Haynnau furent * reposet, il
eurent grant talent de retourner cascuns arriére en se con-
trée; car il leur sembloit qu’il avoient bien esploitiet et fet
le besoingne °, et prisent congiet 4 madame la royne et
as seigneurs dou pays. Madame la royne et li baron leur
pryérent assés de demorer encoires ung petit de tamps pour
veoir quel cose on voroit faire del roy qui en prison estoit
ens ou castel de Bercler enssi que vous avés oy; més il
avoient si grand désir de retourner chacuns en sa maison
que pryere n'y valu riens. Quant madame et ses consaux
virent ce, il pryérent ¢ au dit monseigneur Jehan de Hayn-
nau qu'il volsist encorres demourer jusques apries Noél ® et
qu’il détenist de ses compaignons avoecq lui chiaux qu’il
en pouroit et vourroit retenir. Li gentils chevalier ne volt
mie layer i parfaire son service, ains vot achiever sen
emprise et obéir a madame la royne : c'estoit raison. Si
otria courtoisement a demourer jusques a le vollenté de
madame la royne : si détint de ses compaignons che qu'il
en pot détenir, mais petis fu; car li aultre ne vorent nul-
lement demourer dont il fut moult courouchiet. Touttes-
voies, quant madame et ses consaulx virent que chil com-
paignon ne vorent point,demourer pour nulle pryere que on

! Et il eurent 13 séjourné environ quinze jours. — % Plusieurs
jours. — 3 Et acquis grant honneur, sicomme il avoient. — % De
costé. — % Et 12 dedans seroit acort pris que on feroit du roy.

leur fesist, il leur fissent toute honneur et réverence qu'il
peurent, et leur fist madame donner grant argent pour
leurs frés et pour leurs services et grans et biaux jeuiaux,
chacun seloncq son estat, et si grandement et si largement
que chacuns s’en devoit bien loer, et ossi fissent-il partout.
Et avoecques ce elle leur flstrendre I'estimation de leurs che-
vaux qu'il vorent laissier, si plainement que chacuns volloit
estimmer le sien, a se seulle parolle. Oncques n'y eut débat
des gens le royne, ne dit : « C'est trop, ne peu, » et tout
furent payet en argent tout seck et tantost en purs estre-
lins d’Engleterre. Et li gentils chevaliers messires Jehans
de Haynnau demoura a le pryére de madame la royne ' a
petite compaignie de ses gens * entre les Engles qui li fai-
soient * toutte 'amour ¢ et compaignie qu'il pooient : ossi
faisoient les dames du pays ® dont il y avoit la grant fuison,
contesses et autres grandes et gentils dammes et pucelles,
qui venues estoient compaignier madame la royne et
venoient de jour en jour; car il leur sambloit que li gentils
chevaliers messires Jehans de Haynnau I'euist bien des-
servi enssi qu'il avoit ®. ’

Quatr. réd. — Apriés ceste justice faite, la roine et tout li
signeur et grant fuisson dou commun dou pais, se missent au
cemin pour venir & Londres, et fissent tant par lors journées que
il i parvinrent a grant compaignie. Quant la roine et si enfant et
li signeur deurent entrer dedens Londres, toutes ordenances de
gens issirent hors a I'encontre, casquns parés et vestu si ricement

1-% A petite maisnie et peu de compagnie. — 3-4 Toute I'honneur. —
8¢ L4 fisent plusieurs dames du pays grant honneur aux bons che-
valiers au congiet prendre : c'estoit grant joie du veir. Ainsi s'en
ralérent tout chil vaillant homme, chascun vers son lieu, fors le
bon chevalier messire Jean de Haynnau et aucuns de ses plus privés
qui demourérent avec luy. '

comme on pooit estre, et tous montés & chevaus. Et estoient les
rues parées et couvertes de draps et de jeuiauls moult éstofée-
ment, et s'esforcoient toutes gens de honnourer lor dame la
roine ce que il pooient, et messire Jehan de Hainnau et tous les
chevaliers de sa route, et fu, en ce jour, moult regardés de
toutes gens, et séoit sus un noir hault palefroi moult bien aourné
que la chité de Londres li avoit donné, et fu moult prissiés en
arroi, en persone eten contenance, et disoient toutes gens que il
avoit bien fourme et regard de vaillant homme, et portoit sus
son chief tout nu un capelet de pierres présieuses moult rices,
qui trop bien li estoit séans. Et par espécial la grant rue de Cep
estoit parée et aournée oultre mesure, et donna ce jour la fon-
tainne tout au lonc dou jour par les brocerons, vins blanc et
vermeil a tous ceuls qui en peurent ou vorrent avoir. Et fu ensi
la roine aconvoyée jusques au chastiel, et 1a descendi et si enfant
Edouwars et Jehans de Eltem, et ses deus filles, Isabiel et Kate-
line, et messires Jehans de Hainnau estoit et fu toutdis dalés
la roine, et ses corps logiés ens ou chastiel et toutes ses gens au
plus priés de li que on pooit, et estoient toutes coses ouvertes et
apparillies 4 lor commandement. Toutes gens les honnouroient
ot conjoissoient ; il estoit ensi ordonné et commandé de par les
officyers la roine et le maire de Londres, et n'estoient et ne
furent un grant temps que festes. solas et esbatemens avaut
Londres, et parellement parmi tout le roiaulme d'Engleterre. Et
estait avis au peuple que il estoient quitte d’'un encombrier et
délivré d'un pesant faix, quant il se veoient délivré dou roi et de
son consel, et disoient & Londres et parmi Engleterre : « Il nous
« fault réfourmer et prendre une nouvelle ordennance, car celle
« que nous avons eu, nous a trop hodé et travilliet, ne chils
roiaulmes-chi ne vault riens sans un bon chief, et nous
I'avons eu si mauvais que nous le poions avoir. Il nous fault le
jone Edouwart couronner et faire roi, et mettre dalés li
hommes de sens et de vaillance, par quoi il soit espers et res-
« villiés, cur nous n'avons que faire d'un roi endormit, ne
pesant, qui trop demande ses aiges ét ses déduis. Nous en oci-

« rions avant un demi-cent, tous l'un apriés l'autre, que nous
« n'euissions un roi & nostre séance et volenté. » Ensi disoient-il
généraument en Londres et parmi toute Engleterre.

Quant chil chevalier et esquier de Hainnau, qui en la com-
pagnie de la roine d'Engleterre estoient venu, veirent que lor
emprise estoit achievée et que il ne faisoient 1a que boire et men-
gier, dormir et reposer, danser et caroler, quoique on les veist
trés-volentiers et que tout estoit payet quanque il prendoient, si
se commenchiérent-il & hoder et a taner et a dire 'un & 'autre :
« Nous en volons retourner en Hainnau. Nous ne faisons riens
« chi; nous cargons trop madame la roine et le pais. Il est
« heure dou départir, car toutes nostres emprisses sont achie-
« vées. » Il s'en vinrent généraument & messire Jehan de Hain-
nau, lor chief, et li remonstrerent lour pourpos sus la fourme
que je vous di. Quant messires Jehans de Hainnau les vei en
celle volonté, et senti que il remonstroient raison, si leur dist:
« Biau signeur, je parlerai & madame la roine, et prenderai con-
« giet et me départirai avecques vous. Attendés encores un
« petit. » Li dis messires Jehans, quant il vei que heure fu,
parla a la roine et au conte de Kent, et lor remonstra que ses
gens se voloient départir et retourner en Hainnau. Ces paroles
vinrent moult au contraire 4 la roine, et fist appeller les cheva-
liers de Hainnau devant li, et quant il furent venu, elle lor
demanda : « Biau signeur, pourquoi vous anoie-il en ce pais?
« on vous i voit volentiers. Demorés dalés nous, tant que li
« iviers soit passés. » Li chevalicr de Hainnau a la parole de
la roine respondirent courtoisement et dissent : « Madame, nous
« veons et savons bien que moult volentiers vous et li vostre
« nous voient en ce pais, mais, madame. nous regardons et con-
« sidérons que ce pour quoi nous partesimes de Hainnau avec-
« ques vous, est tout achievé, car se nous sentions que vous, ne
« li vostre, euissiés nuls besoings de nostres services, li dépar-
« temens ne nous touche pas de si prié¢s, ne tant, que nous ne
« demorisions tant que tout seroit acompli ; mais nous cargons
« vostre ostel et le pais de vous et a riens faire, et nous avons

« bien ailleurs mestier, et si verions volentiers nostres femmes
« et nostres enfants, et savons bien que il nous désirent a
« veoir. Si vous prions que vous nous donnés congiet, et nous
« nos offrons 4 vous et disons de bonne volenté que, se besoings
« vous croist, ne touce, et nous en soions segnefyet, nous ven-
« rons tantos et sans délai en vostre service. » La roine res-
pondi : « Grant merchis! » et puis se retourna deviers messire
Jehan de Hainnau et li dist : « Biaus cousins, vous ne voés pas
« partir encores de moi jusqu'e apries Noél, car contre les festes
« dou Noél, tous li consauls d'Engleterre, prélas, barons, cheva-
« liers et bonnes villes doient estre a Wesmoustier, et la
« auront-il avis et consel quel cose on fera dou roi, qui est a
« Bercler, ensi que vous savés. Si retenés auquns de vostres che-
« valiers dalés vous pour vostre estat, car je voel que vous
« seyés & ce parlement et que chil qui point ne vous ont encores
« veu, vous voient, et li demorans de vostres gens se départi-
« ront dedens quatre jours puisque partir voellent. » Li gentils
chevaliers respondi et dist : « Madame, volentiers. » Depuis
ceste parole, parla messires Jehans de Hainnau & ses gens et
ordonna ceuls que il voloit que il demorassent avecques lui, et
as aultres dist : « Vous vos partirés dedens tel jour; madame le
« m'a dit, mais au départir, elle voult parler & vous et payer
« vostre bien alée. »

La roine d’Engleterre qui se sentoit tenue enviers ces cheva-
liers et esquiers de Hainnau pour le biel et grant servisce que
fait li avoient, quant elle vei que plus demorer il ne voloient,
elle s'en vint & Eltem & sept milles de Londres et sus le cemin
de la mer et de lor retour, et amena la ses enfants et le conte
de Kent et son estat un petit plus efforchiet que une aultre fois,
et 1a furent segnefyet tout li chevalier et esquier de Hainnau
4 estre, qui partir voloient, et i furent, et messires Jehans de
Hainnau aussi. Quant il furent tout venu, la roine tint son estat
et sist a table solempnement en la sale. La furent assis & table
tous chevaliers et esquiers de Hainnau qui partir voloient, et
servi de tous més grandement et largement selonch I'usage

d’Engleterre, et sus la fin dod disner, entrues que on entendoit
a regarder la roine, entrérent dedens la sale trompes et ménes-
trels qui faisoient lor mestier, et tantos apriés euls. douse che-
valiers parés et vestis tous parellement et d'une livrée trés-rice,
et les sievoient douse esquiers parés et vestis aussi de une livrée,
et portoient chil esquier, deus et deus, casquns, une grande cor-
bille a deus anniaus, toutes plainnes de vaselle d’argent, de pos,
de plas, de drageoirs, de coupes, de hanas, d’esquelles, de tem-
proirs et de toute vasselle, et alerent li ménestrel et li cheva-
lier et li esquier qui ces corbilles portoient, autour des tables,
et quant il orent fait lcr tour, il s'arestérent devant la table des
plus grans signeurs, et n'estoit nuls 4 table fors chil qui partir
se devoient, réservé messires Jehans de Hainnau. Chil séoit a la
tahle de la roine. La furent misses ces corbilles jus, et sus cas-
qune vinrent doi chevalier tout avisé de ce que il devoient
faire et départirent tous ces jeuiauls as chevaliers et as esquiers,
et casquns selonch son estat. Tout en furent servi et mis devant
euls sur les tables, et depuis li mestre d'ostel de la roine issirent
hors de la salle et vinrent en la court, et fissent venir avant
tous les varlés et pages de ces chevaliers et esquiers de Hainnau
qui partir devoient, et 13 avoient en un sach cent livres d'estre-
lins, monnoie d’Engleterre, car adont il n’estoit encores nulles
nouvelles de nobles. Et quant chil varlés furent venut, li mes-
tre d'ostel dissent tout hault en prennant le sac qui estoit de
quir tanés: « Entre vous, varlées des Hainnuiers qui partir
« devés, madame la roine vous donne cent livres d'estrelins :
« pryés pour lui. » Tout ou en partie respondirent et dissent :
« Djeu doinst & madame la roine bonne viel » Se lor demora
chils argens et le départirent entre euls & grant joie. Il en i ot
auqun qui bien le gardérent ce que en lor parecon en eschei et
en devinrent puis rice, pour mettre en bonne moutepliapce, et li
aultre le jouérent as dés, qui ne s'en savoient comment délivrer.
Che disner fait, et ces signeurs, chevaliers et esquiers de Hain-
nau servis en la fourme et maniére que je vous di, et tous ces
jeuiauls requelliés et mis en paniers et en bonne ordennance

pour le plus aise porter et sans froissier, il prissent congiet de
madame la roine, de son fil et dou conte de Kent, et les acon-
voia jusques enmi la court & Eltem li sires de Biaumont, mes-
sires Jehans de Hainnau, et tout un et un prissent congiet  lui,
et il lor donna. Adont montérent-il, et messires Thomas Wage
aussitos comme il fissent ; et se départirent de Eltem et ja estoit
tout tart et vinrent jessir & Dardeforde, et & l'endemain &
Rocestre et au tiers jour & Saint-Thomas de Cantorbic et fissent
la lor offrande au corps saint, et apriés disner, il cevauchiérent
et vinrent & Douvres, et tout partout estoient délivré de par les
gens la roine. Quant il furent venu & Douvres, on lor pourvei
vassiaus de par la roine, il esquipérent lors chevaus et puis
entrérent ens és vassiaus passagiers, et 14 prist messires Thomas
Wage congiet & euls et retourna deviers la roine et la trouva &
son retour & Eltem et messire Jehan de Hainnau. Et li Hainnuier
singlérent par mer et furent tantos 4 Wissan : pour ce temps il
i avoit une trés-bonne ville et sciet entre Boulongne et Calais.
Et devés savoir que avant que li Hainnuier issirent de Londres,
il furent payet en deniers apparilliés, ensi que convenance se
porta au départir de Hainnau entre la roine et euls, si largement
que tous s'en contentérent, ct petournérent en Hainnau tout
fouci d’'argent et de jeuiauls, et vinrent a Valenchiennes deviers
le conte et la contesse qui les veirent volentiers, et lor recor-
dérent des nouvelles d'Engleterre, et sus moins de quatre mois
orent-il fait'tout ce voiage. Nous retournerons a parler de la
roine d’'Engleterre et des ordenances dou pais.

Adont, quant li compaignon de par decha la mer furent
départi de Londres et li dis monseigneur Jehans fu demou-
rés, sicomme vous avés oy, madame la royne donna con-
giet a ses gens de son pays que chacuns rallast a son hostel
et en ses besoingnes, horsmis aucuns barons et chevaliers
que elle retint pour li conseiller, et commanda & chiaux qui

se partoient, que tout revenissent & Londres au jour dou
Noél a une ' grant * court que elle volloit adont tenir, * et
tout li accordérent ‘. Quant ce vint au Noél, elle tint une
grant court enssi comme elle I'avoit dist, et y vinrent tout li
conte, li baron, li chevalier, tout li noble, i conssaulx des
bonnes villes et des chités del pays. A celle feste® et a celle
grant assemblée fu ordonné par tant que li pays ne pooit
longuement demourer sans seigneur, que on metteroit en
escript tous les fes et les ceuvres que li roys qui en prison
estoit, avoit fais par mauvais consseil, et tous ses usages et
ses maintiens et comment il avoit gouvernet son pays, par
quoy on les peuist lire en plain palais par devant tout le
pays, et que li saige dou pays peuissent sour ce prendre
bon avis et acord comment et par qui les pays seroient gou-
vernés de dont en avant. Enssi comme ordené fu-il, fu fet.
Et quant tous li cas et li fait que li roys avoit fais et con-
sentis a faire et tout se maintien et usaige furent lus et bien
entendu, li baron et li chevalier et tous li conssaulx dou
pays se trayrent ensamble a consseil et se accorderent ® le
plus grant partie ” d'iceulx et meysmement li plus grant
baron et li plus noble avoecq les conssaulx des bonnes villes
seloncq ce que il avoient la oy lire et qu'il en savoient le
plus grant partie de ses fes et de ses maintiens de certain
et par pure vérité, et dirent que tels homs n’estoit mies
dignes de jamais porter couronne, ne avoir nom de roy;
mais bien s’accordoient a ce que ses ainnés fils qui la estoit
présens et estoit ses drois hoirs, fuist couronné et tantost
ou lieu dou pere, mais que il presist bon conseil et saige en-
tour li et féable par quoi li royaummes et li pays fust de

2 Trés-grande. — 3-4 Et tout cil qui se partirent, li eurent en con-
vent et encore pluiseurs autres 4 qui la feste fu mandée. — % Qui dura
huit jours. — ®7? La plus saine.

dont en avant mieux gouvernés que esté n’avoit, et ossi que
li peres fuist ' bien gardés * et honnestement tenus, tant
que vivre poroit, seloncq son estat 3.

Quatr. réd. — Environ sys jours devant la feste dou Noél que
on apelle en France Calendes, furent venu en la chité de Londres
de toutes les partiés d'Engleterre li signeur et li prélat et li con-
sauls des bonnes villes, et 1a ot ung grant parlement au palais de
Wesmoustier, présente la roine et son fil; et estoient tout li fait
dou roi Edouwart, liquels estoit ens ou chastiel de Bercler, ensi
que chi-desus est dit, tous par articles mis en escript, et 1a ot un
clerc qui les lissi tout en public devant le peuple. Quant il furent
tout leu, li arcevesques de Cantorbie se leva et demanda de par
1a roine d'Engleterre quel cose en estoit bonne & faire, et prioit
par la bouce dou dit arcevesque que elle fust si consillie que elle
et li roiaulmes d'Engleterre i eussent honnour et proufit, car de
ces cas elle en cargoit tous ses hommes et en descargoit sa con-
science. Quant on ot bien conceu et entendu les paroles de I'arce-
. vesque et of lire tous les mauvais usages dou roi et comment par
mauvais consel, sans loi et jugement, on avoit décclé tant de
nobles d’Engleterre que li roiaulmes en estoit moult afoiblis, li
prélat, li baron, li chevalier et tous les consauls des chités et
bonnes villes d’Engleterre se traissent ensamble, et la fu dit et
aresté et par bonne science I'un de l'autre, que tels hommes,
liquels estoit encourus en tel cas, n'estoit point dignes de jamais
porter couronne, nc de gouverner roiaulme, ne de estre veus au
monde, et que il demorast pour tousjours mais, 13 ou on I'avait
ordonné a demorer, sus certainnes gardes qui fuissent songneus
de le garder que jamais de ce pourpris il ne issist, et euist son
vivre. Et pour ce que li roiaulmes ne puet estre sans chief et
sans gouverneur, et que il apartient que en Engleterre ait roi,
ordonné fu et aresté que Edouwars ses fils seroit rois couronnés
et solempnyés a roi, le jour de la Nativité Nostre-Signeur, et

1 Wardés sagement. — 3 Et & ce furent tous d’accors.

1. — FROISSART.

presist consel bon, sage et meur dalés lui, par quoi li roianlmes
et li pais fust en avant mieuls gouvernés que esté n'euist, par
quoi en nul trouble, ne disension li dis roiaulmes ne se peuist
esmouvoir. Adont fu chils consauls ouvers, et revinrent li vail-
lant homme et 1i sage et li prélat sus lesquels on avoit assis et
tourné ce consel, en la présence de la roine et de son fil et de
messire Jehan de Hainnau et dou conte de Kent et aussi dou
consel des bonnes villes, et fu tout ce publyet généraulment ;
et se départi li consanls sus celle entente et volenté que li jones
Edouwars seroit rois oins et sacrés le jour de la Nativité Nostre-
Signeur, et demorérent tout signeur et tout prélat et toutes gens
qui 14 estoient venus, & la pryére et ordenance la roine, pour
estre & celle solempnité, et furent toutes ordenances adminis-
trées, qui appartenoient & estre et & avoir, tant d’abis que d’au-
tres coses, pour le dit jone roi et 1'église de Wesmoustier appa-
rillier trés-révéramment.

Enssi que accordés fu par les plus hauls barons et par
les conssaulx des bonnes villes, enssi fu fet. Et fu adont
courounnés au jour dou Noél & Londres li gentils, ! i preux
et li nobles * roys Edouwars d’Engleterre, 'an de grice
Notre-Seigneur mil CCC XXVI, par devant tout le pays a
grant joie et & grant nobléce en I'eage de XVI ans a I'en-
tréde, car il les devoit avoir en janvier ensuivant le jour de
le Conversion Saint Pol I'Apostle. La fu trés-grandement
honnourés et servis li gentils chevaliers messires Jehans de
Haynnau de tous les prinches, de tous les nobles et non
nobles del pays, et la lifurent donnet grans jeuiaux et tres-
riches et & tous les compaignons qui demorés estoient avoec-
ques li. Et demoura puissedi il et si compaignon en grandes
festes et en grans solas des seigneurs et des dames qui la

% Si fu preux et vaillans.

estoient, jusques au jour des Trois Rois que il oy dire que
li gentils et nobles Carles, rois de Behaingne, li contes de
Haynnau, ses fréres, li ducs de Bourbon, messires Robiers
d’Artois, li contes Raouls d'Eu, li contes d'Aucoirre, li
-contes de Sansoirre et grant plentet de grant seigneur de
Franche estoient celle saison assemblet a Condet sus
Escault pour tournoyer. ! Ces nouvelles oyes, li sires de
Biaumont ne vot plus demourer pour pryére c'on lui peuist
faire, pour le grant désir qu'il avoit de venir a ce tournoy et
de veoir son gentil frére et seigneur et les autres seigneurs
qui 1A devoient y estre et * meysmement * le plus gentil
roy de largéche qui oncques fust ¢ : che fu li nobles, li
larghes et li courtois Carles, roys de Behaingne, qui dure-
ment I'amoit. - '

Sec. 7éd. — Ensi que acordé fu par les plus haus barons et
par les consauls des bonnes villes, fu-il fait; et fu adont cou-
ronnés de couronne royal ens ou palais de Wesmoustier
dalés Londres li jones rois Edouwars qui tant fu depuis eureus
et fortunés en armes: ce fu I'an de grasce Nostre Signeur
MCCC.XXVI le jour dou Noél, et pooit avoir adont ‘environ
XVI ans, il les eut a4 le Conversion Saint Pol. Et la fu trés-
grandement servis et honnourés li gentils chevaliers messires
Jehans de Haynau de tous les princes et de tous les nobles et
non nobles dou pays; et 1 furent donnet grans joiauls et trés-
rices & tous les compagnons qui demoret estoient dalés lui ; et
demora depuis il et si compagnon en grandes festes et en
grans solas des signeurs et des dames qui la estoient jusques.
au jour des III Rois que il oy dire que li rois de Behagne, li
contes de Haynau ses fréres et grant plenté de signeurs de
France se ordonnoient pour estre & Condet sour Escaut & ung

1 Tantost. — * Espécialement. — 34 Le plus renommé de largesse
et d"onneur qui oncques fut en zon temps.

tournoi qui 14 estoit criés. Adont ne volt messires Jehans de
Haynau plus demorer, pour pryére que on li peuist faire, pour
le grant désir qu'il avoit de venir a ce tournoi et de veir son
gentil frére le conte de Haynau et les aultres signeurs qui la
devoient estre, et espécialment le plus noble et le plus gentil
roy en larghéce qui régnast 4 ce temps, le gentil roy Charlon
de Behagne.

Quatr. réd. — Le jour de la Nativité Nostre-Signeur, que on
compta en I'an de grasce M.ccc et vint-sys, fu couronnés a roi
d'Engleterre Edouwars de Windesor, liquels en son temps a eu
tant de belles aventures d'armes et victorieuses, ensi que elles
vous seront remonstrées et recordées ensievant en l'istore, et fu
consacrés et oins solempnement selong I'ordenance d’Engleterre,
et furent & sa consacration deus archevesques et douze évesques
et quarante-wit abbés d'Engleterre, et rechut li rois toutes les
dignités et solempnités que rois doit et puet recevoir, et estoit
pour lors ou sessiéme an de son eage (il les ot complis 4 la Con-
version Saint-Pol apriés) et porta ce jour la couronne de saint
Edouwart, laquelle est moult digne et moult riche, et furent fais
& sa coronation nouviauls chevaliers quatre cens et quinze et
velliérent le nuit de Noél toute la nuit en I'église de I'abéie de
‘Wesmoutier, et quant li rois vint de I'église au palais, montés
sus un blanc coursier, paré et vestis de sambuc jusques ens és
fallons des piés, armoyés des armes d'Engleterre d'une part,
et des armes de saint Edouwart de l'autre part, et chevauchiérent
tout chil nouviel chevalier devant lui, et fu ensi amenés de
I'église dedens le palais, liquels estoit aournés si ricement
comme on poeit, et sist & table deus arceveéques, de Cantorbie
et d'Iorch, au-desus de li, et puis li rois et puis la roine sa mére
et puis messires Jehans de Hainnau et puis li contes de Kent
et puis li contes Henris de Lancastre. Vous devés scavoir que
messires Jehans de Hainnau fu ce jour moult regardés de
contes, de barons et de chevaliers d'Engleterre qui en devant
point veu nec I'avoient, conjois et festoyés, et rechut moult

d'onnours, et la furent donné biaus jeuiauls et riches au dit
messire Jehan de Hainnau et a tous les chevaliers et esquiers
qui demoret estoient avecques lui, de par lo roi d’Engleterre:
Tous ces Noéls furent les festes et les esbatemens moult grans,
ens ou palais de Wesmoustier, des signeurs et des dames dou
pais, et sc esforcoicnt tout signeur, toutes dames et damoiselles,
de honnourer messire Jehan de Hainnau et les Hainnuiers.
Ensi se continuérent ces festes, et prissent congiet au roi et &
madame sa mere et & messire Jehan de Hainnau, prélat, baron
et chevalier, et puis s'en retourna casquns en son lieu et chiés
soi, et madame la roine et li rois vinrent tenir lor mansion &
Windesore, et en ama li rois grandement le lieu et la place
pour tant que il i fu nés, et tout partout ot il aloient, messires
Jehans de Hainnau aloit. Tantos apri¢s I'Aparition des Rois,
nouvelles vinrent & messire Jehan de Hainnau que li rois de
Behagne, son chier et amé cousin, avoit fait cryer un tournoi
et assis & estre sus le sabelon, ‘a Condet en Hainnau. Quant les
nouvelles furent venues en Engleterre et messires Jehans de
Hainnau en ot la congnissance, nuls ne le euist retenu en
Engleterre, car li rois de Behagne li escripsoit que & ce tournoi
il devoient estre compagnon ensemble. Et monstra li gentils
chevaliers les lettres 4 la roine et au roi aussi, et dist que il le
convenoit partir, et tousjours estoit-il pres de faire service au
roi 1a ou il seroit requis.

Quant li jovénes roys Edouwars, madame sa mére le
royne et li baron qui la estoient, virent que c'estoit acertes
et qu'il ne volloit plus demorer et que pryére n'y pooit rien
valloir, il li donnérent congiet et de dolent coer. Se li donna
li jovénes roys par le consseil de madame sa mere et des
autres barons quattre cens mars d'estrelins I estrelin pour
I denier de rente hiretablement a tenir de lui en fief et a
payer cascun an en le ville de Bruges. Et donna encoires

a Phelippe de Casteaux son maistre escuyer et souverain
conseilleour C mars de rente a I'estrelin et ensi a payer
que dit est. Et lui fist avoecq ce délivrer grant somme
d’estrelins pour les frés de lui et de tous ses compaignons
pour revenir en leur pays, et les fist conduire 4 grant com-
paignie de chevaliers jusques & Douvres et li fist délivrer et
appareiller tout son passaige. Et les dames, meysmes la
contesse de Garennes qui estoit soer au conte de Bar et
aucunes des autres dames, li donnérent grant fuison de
biaux jeuyaux et riches au départir. Et quant messires
Jehans de Haynnau et se compaignie furent venu a Douvres,
il montérent tantost as naves pour passer oultre ! pour le
désir qu'il avoient de venir a tamps et a point & ce tournoy
qui devoit estre & Condet et enmena avoecq lui XV jones
et preux chevaliers d'Engleterre pour estre a ce tournoy
avoecq lui et pour yaux acointier as seigneurs et as com-
paignons qui ld devoient estre; si leur fist li gentils sires
de Biaumont toutte honneur et le compaignie qu'il pot, et
tournoiérent 11 fois celle saison a Condet puis qu'il furent
venut. Or me voeil taire de ce gentil chevalier jusques a
tant que point en sera, et revenray au jone roy Edouwart
d’Engleterre.

Var. prem. véd. — Quant le josne roy Edouwart et la
royne sa meére virent que priére n'y valoit riens, se luy
donnérent doucement congiet de coer courchiet ; et au départir,
par bon conseil, luy donnérent CCCC mars d'estrelins de rente
hirtable a tenir en flef du dit roy, & payer- chascun an en la
ville de Bruges; et de ce cut bonnes lettres. Encore lui fist
délivrer grans sommes d'estrelins pour les frais de luy et de
ses compaignons pour retourner en leur pays. Siles fist con-

¢ Légidroment pour le grant déair.

duire & grande et noble compaignie de seigneurs jusques &
Douvres ; et lui fist-on délivrer et apparillier tout son passage.
Et quant messire Jehan de Haynnau fu venus & Douvres, ils
montérent en nefs hastivement, car il avoit grant désir de
venir & tamps au tournoy. S’amenoit avec lui XV josnes et
apers chevaliers d’Engleterre pour estre au dit tournoy avec
luy, et pour eulx aprendre & congnoistre des seigneurs qui la
seroient. Si leur fist-on la grant honneur quant ils furent venus
ou pays, et pour 'amour d’eulx, refist-on en celui an encore
ung aultre tournoy 4 Condet. Or me tairay un petit de ceste
matére ; si parleray du josne roy d’Engleterre.

Quatr. réd. — Adont veirent bien li rois et madame sa mére
et les consauls que c’estoit tout certes; se ne le vorrent plus
presser, et li donnérent congiet moult envis. Se li donna li

jones rois Edouwars, par le consel de madame sa mére, quatre’

cens mars d'estrelins, un estrelin pour un denier, de revenue
par an, & tenir dou roi en fief, et & payer cascun an as canges
4 Bruges. Et fu donné encores, et la présentement, & Phelippe
de Chasteauls, son mestre esquier et souverain consillier, cent
livres & lestrelin de revenue par an et & payer & Bruges et 4
tenir en fief dou roi, et avoec les dons on bailla les lettres
toutes séelées dou séel dou roi, qui tesmongnoient et certe-
fioient ces dons. Encores fu-il délivré au mestre d’ostel de
messire Jehan de Hainnau, grant fuisson de blance monnoie
d’Engleterre pour payer lors menus frés sus le cemin. Adont
se départi messires Jehans de Hainnau dou roi et de sa mére,
dou conte de Kent et de messire Rogier de Mortemer ; si fu
acompagniés et aconvoyés de messire Thomas Wage et des
chevaliers dou roi, et li maires de Londres et plus de cens
hommes d'onneur de Londres I'acompagniérent jusques a Dar-
deforde et prissent la congiet & lui et puis retournérent, mais
li chevalier dou roi et de la roine I’acompagniérent jusques &
Douvres et payoient partout les frés de li et de ses gens, et leur
pourveirent vassiaus passagiers qui les passérent & Wissant.

\

Et passérent adont oultre la mer, avoecques messire Jehan de
Hainnau quinse jones chevaliers englois pour estre a ce tournoi
4 Condet-sus-I’Escaut et pour 'avancement de lors corps, et les
amena messires Jehans de Hainnau & Valenchiennes deviers le
conte son frére et la contesse qui les conjoirent et requelliérent
bellement pour l'onnour et amour dou roi d’Engleterre et de
madame sa meére. Si se tint li tournois a& Condet-sus-Escaut,
ensi que nonchyet et cryet fu, et i ot deux cens et soissante
chevaliers tournoians, Si en i ot des bien batus. Des Francois
en ot le pris pour le mieuls tournoiant et prenant painne li
sires de Biausaut dalés Montdidier, et des Hainnuiers messires
Miquiels de Ligne. Ce tournoy fait, chil signeur s'espardirent,
et retourna casquns en son pais.

Apriés ce que messiresJehans de Haynnau se fu parti dou
jovéne roy et de madame la royne sa mére, li dis roys et
madame la royne gouvernérent le pays par le consseil le
comte de Kent, son oncle et le comte Henry de Lancastre
au Tors Col et de monseigneur Rogier de Mortemer* et de
monseigneur Thummas Wage et usérent ‘assés par le
consseil d'iceux et de autres grands seigneurs preudommes
et boins coustumiers que on tenoit pour les plus saiges ens
el royaume, coumment que aucun autre euissent envie
sour yaux, se monstrer le osaisent; car on dist que oncques
envie ne fu morte en Engleterre : ossi régne-elle et voelt-
elle régner en pluisieurs autres pays. Enssi passa li yviers et
li quaremmes jusques & Pasques, et furent li roys, medame
sa mére, li pays et li nobles tout & pais ce terme durant.
Or avint que li roys Robers d'Escoce, qui avoit estet
moult preux et qui moult avoit souffert contre les Engles

1 Qui tenoit grant terre en Engleterre, bien sept mille livrées de
revenue, | estrelin par I denier, et avoient esté tout doi bani et escha-
ciet hors d'Engleterre sicom avés oy.

de grans batailles et moult de fois avoit esté desconfis et
descachiés au temps le bon roy Edouwart tayon a ce jovene
roy Edouwart de qui présentement nous parlons, estoit
devenus moult viés et maladieus ! de gouttes*. Non-pour-
quant ses coers estoit encoires assés fors et en grant desi-
rier de guerrier, més que il veyst son plus biel. Quant il
seult les avenues d’Engleterre comment li roys avoit estet
pris et desposés de se couronne, et ses consaux justiciés et
mis a destruction et li pays moult amenris de grans sei-
gneurs 3, il se pourpensa qu'il deffjeroit ce jovéne roy, car
par tant qu'il estoit jovénes et que li baron del royaumme
n’estoient mies bien d’acors ¢ sicomme il cuidoit et que on
lui avoit fait entendant par aventure de par aucuns des
ennemis a cheux, qui leurs amis et prochains avoient eus
justiciés ®, il poroit bien exploitier sur ceste besoingne et
concquérir partie d’Engleterre. Enssi qu'il le penssa, enssi
le fist-il; et fist environ Pasques ® deffyer le jovéne roy
Edouwart et tout le pays et leur manda qu'il entreroit ens
el pays et arderoit et gasteroit ossi avant qu'il avoit estet
quant li desconfiture avint a Struvelin’.

Quatr. réd.— Apriés ce que messires Jehans de Hainnau se fu
départis d’Engleterre, li jones rois et madame sa mére gouver-
nerent le pais par le consel dou conte de Kent et de messire
Rogier de Mortemer et de messire Thomas de Wage et par le
consel de pluisseurs aultres que on tenoit le plus sages d'Engle-
terre, ct fu tous li roiaulmes réconcilyés et venus en bon estat,
ct estoit justice gardée souverainnement. Celle premiere année

"% Do la grosse maladie, ce disoit-on... et disoit-on qn'il en mou-
roit, car nulle guarison trouver il n’en pouvoit.— * Et qu'il y avoit un
josne roy, et pour tant cuidoit-il venir 4 son dessus. — ¢ Et que par
les envies il porroit bien exploitier sur ceste besongne.— *Et du lignage
des Despensiers. — © L'an mMccc.xxvit. — 7 Ou li Englés rechurent si
grant damage.

dou resgne le jone Edouwart, avint que la femme & messire
Hue I'Espensier qui justichiés fu, ensi que vous avés oy, se traist
deviers le roi et son consel et amena un moult biau fil que elle
avoit de l'eage de neuf ans, et estoit nommés Edouwars, et
mist avant par un avocat une plainte, et dist ensi la dame par
la parole de I’avocat que, si son mari avoit fourfait le sien, il
ne pooit fourfaire I'iretage de la dame, et le convenoit vivre li
et son fil. Or estoit avenu que on avoit confisquet et atribuet a
la couronne d’Engleterre tous meubles et hiretages que li
Espensier avoient, li péres et li fils, par tout le roiaulme
d’Engleterre, et tenoient bien soissante mille . . . . de reve-
nue. La roine d’Engleterre et 1i rois ses fils eurent pitié de la
dame, car elle estoit des plus nobles d’Engleterre, si s'encli-
nérent & ce que la dame fuste aidide et ses fils aussi, et li furent
rendu et restitué tout li hiretage qui venoient de son costé et
par espécial en la contrée de Galles, et retourna bien la dame &
quetre mille marcs de revenue par an. Et depuis avint que
quant le flls ot eage, li rois le maria, mais ce ne fu pas selonch
le linage dont il estoit issus, ce fu & la fille d’'un sien chevalier
baceler que on nomma messire Raoul de Ferriéres. Chils
Edouwars li Espensiers et sa femme ne furent que chinq ans
en mariage, (car il fu ocis ens és guerres de Bretagne, ensi que
orés recorder en histore, mais ce sera bien avant), et orent
quatre flls : li troi en furent chevaliers, Edouwars, Hues et
Thomas, et li quars ot nom Henris et fu évesques de Nordvich.
Je Froissars, actéres de ces croniques, le di pour tant que, en
ma jonéce, je fui moult bien et tousdis amés de l'ainnet frére
Espensier, que on nomma Edouwars ensi que son pére, et ot
en mariage la fille & messire Bietremieu de Bruhes, un moult
vaillant chevalier. Et fu cils sires Espensiers, de son temps et
-dou mien, li plus jolis chevaliers, li plus courtois, li plus
honnourables et amoreus et bacelereus assés qui fust en toute
Engleterre, et le plus larges de donner le sien la ot il veoit
que il estoit bien employet, et qui mieuls sceut vivre et dou
plus biel estat et bien ordonné. Et oy dire en mon temps les

plus hautes et nobles dames dou pais que nulle feste n’estoit
parfaite, se li sires Espensiers n’i estoit, et pluisseurs fois
avint que quant je cevauchoie sus le pais avoecques lui, car les
terres et revenues des barons d’Engleterre sont par places et
moult esparses, il m’apelloit et me dissoit : « Froissart, veés-
« vous celle grande ville & ce haut clochier? » — Je respon-
doie : « Monsigneur, oil : pourquoi le ditles-vous? » — « Je
« le di pour ce : elle deuist estre mienne, mais il i ot une male
« roine en ce pais, qui tout nous tolli. » Et ensi par pluisseurs
fois m’en monstra-il semédes en Engleterre plus de quarante, et
appelloit la roine Issabiel, mére au roi Edouwart, la male
roine, et aussi faisoient si frére. En ce temps dont je parole,
et que li roiaulmes d’Engleterre estoit tous en paix et ou gou-
vernement de la roine Issabiel et dou conte de Kent et dou
jone roi et de lor consel, avint que Robers de Brus, rois
d'Escoce, qui en son temps ot moult 4 faire contre les Englois
et qui tousjours les tint en guerre et reconquist sus euls ce
que si prédécesseur avoient perdu encontrele bon roi Edouwart
et les desconfi par bataille devant Struvelin, ot dura la cace
Jjusques oultre la riviere du Thin, et reprist Bervich, Dombare
et pluisseurs chastiaus que li Englois tenoient en Escoce, chils
rois Robers de Brus entendi comment li rois d’Engleterre avoit
esté pris et déposés de sa couronne, et ses consauls justichiés;
si s'apensa que il desfieroit ce jone roi Edouwart, et supposa
que grandes hainnes estoient nouries et engendrées en Engle-
terre par les mors des signeurs Espensiers et dou conte d’Aron-
diel, et que, quant ses gens se meteroient sus les camps, li
linages des desusdis se bouteroient en lor compagnie pour
contrevengier lors amis. Si envoia deffyer le roi Edouwart et
toute sa poissance, ot aporta la desflance uns hiraus d’Escoce,
lequel on nommoit Glas, et estoit contenu en la lettre séelée
dou roi d’Escoce et des barons de celi pais, que jamais il
n'entenderoit 4 aultre cose si auroit si avant courut en Engle-
terre que passet la riviére dou Thin et le Homre et contreven-
giet tous ses torsfais, et se combatre on le voloit, il li assignoit

journée devant Ebruich. Quant li jones rois d’Engleterre ot
recheu ces desflances ou premier an de sa création, li coers li
commenga & engrossier, et ne monstra pas, ne ne dist au hiraut
toute sa pensée, mais li fist donner un mantiel qui bien valoit
cent florins, et aussi la royne, li contes de Kent, messires
Rogiers de Mortemer et li signeur li donnérent tant que il fu
tous rices, et li fu dit de I'un des chevaliers dou roi : « Glas,
« vous vos poés bien partir, quant il vous plaist, car li rois et
« li pais se tient & tout desfyés sus les lettres que vous avés
« aporté. » Adont se départi li hiraut, et li rois et ses consauls
et toute Engleterre demorérent en ces desflances, et bien
sentirent toutes gens, asquels la congnissance en vint, que de
par les Escocois il aueroient la guerre.

Quant li jovénes roys se senty enssi deffyés et ses con-
saux ossi, il le fisent savoir par tout le royaumme et coum-
mander que tout noble et non noble fuissent appareilliet
chacuns seloencq son estat et venist chascun a tout son pooir
au jour del Assenssion apriés ensuivant & Ewruich une
bonne chité qui sciet ou nort sus les marches de Norhom-
brelant et envoya grant fuison de gens d’armes devant pour
garder les frontiéres par deviers Escoche. Et puis envoya
grans messages a che gentil chevalier monseigneur Jehan
de Haynnau en priant moult affectueusement qu'il le
volsist venir secourir et tenir compaignie a che besoing
et que il volsist estre dallés lui & Evruich au jour del
Assention atout tel compaignie qu'il poroit ! avoir * de gens
d’'armes. Quant li gentils chevaliers oy ce mandement, il
envoya ses lettres et ses messaiges partout la ou il cuidoit
recouvrer de bons compaignons, en Flandres, en Haynnau,
en Brabant, en Hasebaing, et leur prioit si acertes comme

4% Finer.

il pooit que chacuns le volsist sieuwir au mieux montet et
appareillet qu'il poroit, droit vers Wissant pour passer
oultre en Engleterre. Chacuns le sieuwy vollentiers seloncq
son pooir, chil qui furent mandet et moult d’autres qui ne
furent point mandet, par tant que chacuns quidoit raporter
otant d'argent d’Engleterre que li autre avoient fet et
raportet, qui avoient estet en I'autre chevauchée en Engle-
terre, siques avant que li dis messires Jehans vinst 4 Wis-
sant, il ot assés plus de gens qu'il ne quidast avoir et qu'il
ne vosist par aventure '. Quant il et se compaignie furent
venu & Wissant, il trouvérent les naves et les vaissiaux
tous preés * et misent ens au plus tost qu'il peurent chevaux
et harnas et passérent outre et vinrent & Douvres et ne
cesserent de chevaucier, ne d’errer de jour en jour, tant
qu'il passérent le bonne chité de Londres et chevauchiérent
a exploit le grand chemin d’Escoche parmy le conté de
Lincolle et vinrent a Dancastre et puis 4 Ewruich IIII jours
devant le Pentecouste, 1a ou li jovénes roys d’Engleterre et
medame se mére estoient et grant plentet * de grans
barons ¢ pour le jovéne roy compaignier et consseillier, et
attendoient la endroit la venue dou dit monseigneur Jehan
de Haynnau et de se compaignie, et ossi atendoient-il que
touttes les gens d’'armes, li archier et les communes gens
des bonnes villes et des villiaux fuissent passet oultre. Et
enssi qu'il venoient par grans routes, on les faisoit logier
en villiaux ou a II lieuwes ou a III pries de Ewruich® et
les faisoit-on I'endemain oultre passer par deviers les fron-
tiéres.

Var. prem. réd. — Quant lo josne roy se senty ainsi deffiés, il
! Mais tous les rechut liement et leur fist grant chiére. — * Que on

leur avoit amenet d'Engleterre. — 3-4 Le gens d’'armes et d'archiers.
— % Et 1A environ sus le plat pays.



110 JRAN DE HAINAUT

et son conseil le firent savoir par tout le royalme. Et fu comandé
que tous fussent appareilliet, noble et non noble. Se fussent tous
aujour de I’Assencion & Ewrunich, une bonne cité qui siet ou noreq
pour garder sur les frontiéres d’Escoce. Et tantost fist escripre et
envoier en Haynnau aprés le noble chevalier messire Jeban de
Haynnau, en priant si affectueusement qu’il pooit, que & cel
besoing le venist secourir atout ce de bonnes gens 'd’armes
qu’il poroit avoir. Et aussi tost que celui gentil chevalier eut
les lettres, il manda partout, en Flandres, en Brebant, en
Hasbaing avec les Haynuiers; et leur prioit que chascun se
hastast et tous en venissent droit 4 Wissant pour passer
oultre en Engleterre. Et sachiés que, pour ce que les bons
compaignons d'armes qui avoient seu quo a I'autre fois les
bons chevaliers et les compaignons qui y furent, y eurent grans
prouffis, pour ce lui vinrent gens d’armes de toutes pars
si largement que, ains qu’il venist 4 Wuissant, il en eut plus
qu'il ne volsist. Et quant ils furent tous assamblés, ils trou-
vérent les nefs toutes prestes; si montérent et esploitérent en
peu de temps qu'ils vinrent & Douvres. Si descendirent, et ne
finérent de chevaucier se vindrent & Londres; et 14 seurent que
le roy estoit atout son conroy & Ewruich. Donc se mirent &
sievir hastivement , ot passérent tout le grant chemin d’Escoce,
tant qu'ils vinrent & Dancastre. Et puis vinrent, environ IIII
jours devant le Pentecouste, a le cité de Ewruich ; et 14 trou-
vérent le josne roy, madame sa mére, et plenté de grans
barons dalés luy, qui forment atendoient aprés le bon chevalier
de Beaumont et sa belle compaignie. Si n'est mie & demander,
quant il furent venu, & quele honneur ils furent rechus et
festoié. Quant toutes les gens d’armes furent venu, les archiers,
les communes de loing et de prés, ensy qu'il venoient par grans
routtes, on les faisoit passer oultro et logier par bonne ordon-
nance sur fronticres ct sur les marches de pays.

Quatr. réd. — Or fu consillic en la cambre dou roi que tantos et
saus déai li rois envoiast ses messages et ses lettres deviers mes-

sire Jehan de Hainnau et li priast que il le venist veoir et servir,
et se pourveist de cinq cens armeures de fler, chevaliers et
esquiers, et tout seroient délivret et bien payet, et li escripsist
que c'estoit pour aler en Escoce, car li rois d'Escoce et 1i Esco-
cois I'avoient desfiet. Et fu dit ensi en la cambre dou roi et en
consel que on ne pooit mieuls employer lettres, ne messages,
que d’envoyer en Hainnau. Tout ensi comme il fu ordonné, il
fu fait, et escripsi li rois d’Engleterre & messire Jehan de
Hainnau et envoia 8ses messages, qui passérent la mer et
vinrent en Hainnau, et trouvérent le gentil chevalier que il
demandoient, en la ville de Biaumont dont il portoit le nom, et
li bailliérent les lettres que il li aportoient tant de par le roi
que de par la roine d’Engleterre. 11 les lissi. Quant il les ot
ouvertes, et considéra comment on le prioit et mandoit, si fu
tous resjeis de ces nouvelles et dist que il estoit tenus de servir
le roi et le pais d’Engleterre puisque il s'estoit ahers et aloyés
4 euls de foi et d'ommage, et rescripsi au roi d'Engleterre et
a la roine par oceuls-meismes qui ces lettres avoient aporté, et
fu contenu ens és dittes lettres que il seroit en Engleterre, et,é.
ce n'aueroit nulle défaute, dedens le jour que on li avoit assis
et 4 otant de gens ou plus que on li avoit escript. Li messa-
gier d’Engleterre retournérent. Messires Jehans de Hainnau
se pourvei, et escripsi et manda as chevaliers et esquiers
autour de li, desquels il pensoit 4 estre acompagniés et servis,
tant en Hainnau, en Brebant, en Flandres et en Hasbaing.
Tout furent apparilliet & sa pryéere et ordennance, et se pour-
" veirent tantos et sans délai de tout ce que & lor estat apparte-
noit, et se départirent de lors lieus, et vinrent li auqun &
Wissant et li aunltre & Calais. Toutesfois messires Jehans de
Hainnau vint &4 Wissan, et passérent oultre, car il trouverent
les vassiaus passagers que li rois d’Engleterre lor avoit envoyds,
et tant flssent que il furent oultre et en Engleterre, et aten-
dirent tous I'un I'autre & Cantorbie et entendirent que li rois et
la roine et li signeur s’en aloient a grant esfort viers Escoce.
Si se esploltierent li Hainnuier ce qu'il peurent, et passérent

Rocestre et Dardeforde et vinrent & Londres, et la se rafres-
quirent de tout ce que il lor besongnoit de chevaus, de sellerie,
d’armeures et de toutes aultres coses qui appartiennent i gens
d’armes. Et 1a trouvérent le trésorier des guerres dou roi, qui
lor délivra monnoie et paiement bien et largement, et puis il se
départirent et missent ou cemin et passérent le Ware et Lin-
cole, et partout ol il venoient, il estoient requelliet liement,
conjoi et festyet, et passérent & Danfront et & Dancastre, et
vinrent & Ebruich, une grosse chité et bonne, qui Sciet en bon
pais et passé la riviere dou Hombre tout parmi qui va ceoir en
la mer. Ja savoient li rois d’Engleterre, madame sa meére et li
baron d’Engleterre que messires Jehans de Hainnau venoit a
compagnie de gens d’armes, encores plus assés que on ne li
euist escript et mandé. Si en estoient tout resjcy et atendoient
sa venue, et devés scavoir que li Escogois avoient passet la
riviere dou Thin amont viers les montagnes qui départent
Galles et Engleterre, et moult pri¢s de une chité que on nomme
Carlion, et estoient venu entre la chité de Durames et Ebruich,
et ardoient le plat pais, tant que on en pooit bien veoir les
fumiéres , et n'estoit point li rois Robers d’Escoce en celle
chevauciée, mais se tenoit & Haindebourch en Escoce sus la
litiere, car il estoit si atains de la grosse maladie que il ne
pooit mais cevauchier, et 13 estoient pour lui li contes de Moret
et messires Guillaume dou Glas, doi vaillant chevalier qui
conduisoient les Escocois, ol moult avoit de bons chevaliers et
esquiers et vaillans as armes.

Droit ad ce point vint & Ewrnich messires Jehans de
Haynnau et se compaignie : si furent bien venu et grande-
ment festyet dou jone roy, de madame se mere et de tous
les barons, et leur fist-on délivrer ! le plus biel fourbour de
toutte la cité pour herbergier le corps monseigneur Jehan

! Par les marissaulx.

et ses gens sans nul entredeux, et fu délivrée & monseigneur
Jehan de Haynnau une abbéie de blans moinnes pour son
corps et pour son tinel tenir.

En le compaignie monseigneur Jehan de Haynnau, sei-
gneur de Biaumont, et a se délivranche vinrent del pays de
Haynnau li sires d’Enghien qui adont estoit appelés messires
Gautiers, li sires de Faignouelle, messires Henris d’ Antoing,
messires Fastres dou Roelx, messires Mikieux de Ligne, li
sires de Havrech, castelains de Mons, li sires de Goumi-
gnies, messires Alars de Briffoeil, messires Jehans de Mon-
tegni li jovénes et ses freres, messires Robiers de Bailloeil
qui puissedi fu sires de Fontainnes I'Evesque et de Moriau-
meés', messires Sansses de Boussoit, li sires de Potelles, li
sires de Waregny * et pluiseurs autres; et del pays de
Flandres y vinrent messires Ectors Villains, messires Jehans
de Rodes, messires Wafllars de Gistelles, messires Wuil-
laummes de Strates, messires Gossiaux de le Meule, li sires
de Halluin, li sires de Brugdent et plusieurs autres. Del
pays de Braibant y vinrent li sires de Duflle, messires
Thieris de Wallecourt, messires Rasses de Grés, messires
Jehans de Gasebecque, messires Jehans Pilifre, messires
Gilles de® Cotterebbe*, li troy frére de ® Harlebeque ®, mes-
sires Gautiers de Hotebergh et pluisieurs aultres ; des Has-
begnons y vinrent messires Jehans li Biaux, canonnes de
Liége, et en se compaignie messires Henris ses fréres,
messire Godeffrois de le Capelle, messires Hues 7 d’Ohay®et
messires Jehans de Libines, qui tous IIII devinrent la che-
valiers, messires Lambers dou Pels, messires Gillebiers de

{ Et messires Guillaumes de Bailloel ses fréres.— * Messires Perce-
vaus de Semeries, li sires de Bianrieu, li sires de Floyon, messires
Huon de Hainaut, bastart. — ** Quaderebe. — 5-¢ Harbecq. —
8 De Hay.

1. — FROISSART. 8

Hers, et y vinrent aucun chevalier de Cambrésis et
d’Artois de leurs vollentés, tant que li dis messires Jehans
" de Haynnau eut bien en se compaignie V° armures de
fer ! noblement montés *. Aprés, dedans le feste de le Pen-
tecouste y vinrent messires Guillaummes de Jullers qui puis
fu duc de Jullers apriés le dechiés de son pére et messires
Thieris de Heinberghe qui puis fu comte de Los et tout *
pour faire compaignie au gentil chevalier dessus dit *.

Quatr. réd.— Je ne vous ai point nommé encores les cheva-
liers qui furent en ce voiage avecques messire Jehan de Hainnau,
mais je les vous nommerai et premiérement Hainnuiers : le
signeur d’Enghien qui se nomma Watier, le signeur d'Antoing
qui se nomma Henri, le signeur de Fagnoelles, messire Miquiel
de Ligne, messire Fastéres de Rues, messire Robert de Bailluel,
sire de Fontainnes, et messire Guillaume de Bailluel, son
frére, le signeur de Haverech , messire Alart de Brifuel,
messire Jehan de Montegni li jeune et son frére, messire
Sanse de Baussoit, messire Perceval de Semerjea, messire
Sanse de Biaurieu, le signeur de Floion, le signeur de Wargni,
le signeur de Gommegnies, le signeur de Vertain, le signeur de
" Potelles, le signeur de Blargnies, le signeur de Mastain, mes-

sire Nicole d'Aubrecicourt, le signeur de Flosies, le Borgne de
Robertsart ; et de Flandres le vinrent servir messires Hectars
Vilains, messires Jehans de Rodes, messires Wauflars de
Ghistelle, messires Guillaumes de Strates, messires Goswins
de la Muelle; et de Braibant, li sires de Duffle, messires Tiéris
de Wallecourt, messires Rasses de Grds, messires Jehans de
- Gassebeque, messires Jehans Pilifre, messires Gilles de Cote-
reble, li trois fréres de Harlebeque, messires Gautiers de Hote-
berghe; li Hasbegnons, messires Jehans li Biaus, messires
Henris li Biaus, ses fréres, messires Godefrois de la Capelle,

"3 Tous bien estoffés et richement montés. — %4 Pour I'amour de
ce gentil chevalier.

messires Hues Hay, messires Jehans de Libines, messires
Lambers dou Pel, messires Ghilebers de Hers, et si i vinrent
auquns chevaliers d'Artois et de Cambrésis, nonobstant qu'il ne
fuissent point escript, ne mandet, et tant qu’il furent plus de
cinq cens armeures de fier, chevaliers et esquiers, tous bien
montet et ricement estofet, sans riens espargnier.

Quant messires Jehans de Hainnau et toute sa compagnie
furent venu & Ebruich, li rois d'Engleterre, madame sa mére
et tout li signeur en furent grandement resjoy, et les requil-
liérent liement et doucement, ct fist-on restraindre toutes
maniéres de gens pour estre logiés les Hainnuiers mieuls & lor
aise, et leur fu délivré le plus biel et le plus grant fourbours de
la dicte chité de Ebruich. Et fu délivrée a messire Jehan de
Hainnau une abhéie de blans monnes pour tenir son estat. Ens
es festes de la Pentecouste, vinrent messires Guillaumes de
Jullers, fils au marquis de Jullers (et puis fu-il duc de Jullers),
et messires Tiéris de Ha.insberghé, (qui puis fu conte de Los),
& belle route, et estoient chil doi signeur de la route et compa-
gnie et délivrance de messire Jehan de Hainnau.

Apriés li jones roys pour mieus festier ces seigneurs
et toutte lor compaignié, tint une grant cour au jour de la
Trinité en le maison des Fréres Mineurs 1a ot il et madame
se mére estoient hébergiet et tenoient leur tinel chacuns
par li, c’est assavoir li roys de ses chevaliers et la royne
de ses dames dont elle avoit grant foison en se compaignie.
A celle court ot bien li roys VI° chevaliers séans en salle
et en I'enclostre, et y ot en ce jour fes XV nouveaux che-
valiers, et madame li royne tint se court au dortoir et ot
bien séans & table LX dames que elle avoit pryet et man-
det pour mieux festyer le dit monseigneur Jehan de Hayn-
nau et ces autres seigueurs. La pooit-on veoir grant
nobléche de bien servir de grant plentet de més et d'entre-

més si étranges et si desguisés que on ne les poroit deviser.
La pooit-on veoir dames noblement parées et richement
achemées, qui euist loisir; més adont ne pooit-on avoir
loisir, ne lieu de dansser. Et ossi tantost aprés disner ungs
grans hustins et mortels commencha entre les garchons
des Haynnuiers et les archers d’Engleterre qui entre yaux
estoient hébergiet et tout en 1'oquisson dou jeu de dés, de
quoy grans maux avint sicomme vous orés. Car ainssi que
chil garchon se combatoient a aucuns de ces Engles, tout
li autre archer qui estoient eu le ville et chil qui s’estoient
herbergié en celi faubour entre les Haynnuyers, furent
tantost assamblet a tous leurs ars et appareilliet de traire,
et navrérent a ce coummenchement tout plain des garchons
des Haynnuiers et misent par terre : si les convint retraire
en leurs hostels. Li plus des chevaliers et de lors mestres
estoient encoires & court, qui de ce ne savoient nffent; et
tantost qu'il oirent nouvelles de ce hustin, il se retrairent
au plus tost qu'il porent chacuns vers son hostel , voirs qui
pot ens entrer, et qui ne pot ens entrer, il le convint demo-
rer dehors ; car chil archier dont il estoient bien II mille,
avoient le déable ou corps et trayrent espessement et sans
cesser, sans espargner seigneur, ne varlet, car tous les vol-
loient tuer et puis desrober a che qu'il monstroient, et bien
en fissent leur pooir, car encoires de leur mavaistié li
Engles et les Englesces de qui li hostel estoient ou li Hayn-
nuyer estoient hébergiet, cloirent leurs huis et leurs fenes-
tres au devant d’eux, au cas qu'il fuissent mestre de leur
maison '. Mais il en y avoit pluiseurs qui estoient rentret
ens et * qui y rentrérent par derriére ®, et brisoient haies et
pauffis au plus tost qu'il pooient et s’armoient*, et yaux

! En les enfermaient dehors. —- *3 Pluiseurs y entrérent par force
et aucuns par derriére. — 4 A grant exploit.

armeé ', il vinrent sus le rue de grant corraige envayr ces
archers qui noyent ne les espargnoient, et en y eut grant
foison qui s'asamblérent en I'ostel monseigneur d’Enghien
et 1a s’armeérent et puis vuidérent et vinrent ens une place
assés priés et 1a s’atendirent en bon aroy li uns I'autre et
tant qu'il furent bien CC tous armés, et toudis leur crois-
soient gens. Quant cil armé furent enssi assamblé, il se
hauscérent pour secourir leurs autres compaignons. La fu
messires Jehans li Biaux, cannonnes de Liége, (sus lequel
cronicques et par quel relation de ce fet et d'autres j'ay
fondé et ordonné ce livre), en grant péril ; car tous désarmés
il fu enmy yaux ung grant terme. Si volloient saiettes a
tous lés, et il meisme en fu consiewis et navré et pluiseurs
de ses compaignons priés jusques a mort. Et passérent chil
armet qui atendu s'estoient, parmy l'ostel le seigneur
d’Enghien qui avoit grandes portes derriére et devant sur
le grande rue, et se férirent estoutement et flerement en
ces archiers. La furent messires Perchevaus de Semeries,
messires Sansses de Boussoit, messires Jehans de Montegny,
messires Fastres dou Roelx,li sires de Vertaing, li sires de
Potelles, li sires de Wargny, messires Hectors Villains,
messires Jehans de Rodes, messires Wafflars de Ghistelles,
messireThiéris de Wallecourt, messires Rasses de Grés, mes-
sires Jehans Pilifre, messires Gilles de Coterebe , messires
Lambers dou Pels, trés-bon chevalier, et bien le convenoit ;
car, se par leur vaselaige il ne se fuissent hardiement tenu
et deffendu, il euissent estet tout mort et sans reméde;
meés il envairent de si grant couraige ces archiers et de si
grant vollenté que il conquisent le rue et en furent sei-
gneur, et les boutérent en cachant et en fuiant jusques as
camps et en tutrent bien XVI= ou environ tout archier le

! Par bonne ordonnance.

plus qui estoient de I'évesquet de Lincoelle. Et encoires en
euissent plus ocis en l'eur, qui les euist layet convenir,
car c'estoit leur entente que d’yaux tous mettre a I'espée
et de prendre a otel merchy que les archers les eunissent
pris se il en euissent estet maistre; mais li roys y envoya
monseigneur Thumas Wage, marescaul de l'ost, monsei-
gneur Richart de Stanfort et le seigneur de Moutbray en
yaux priant que il se volsissent retraire et souffrir et que
li roys leur feroit amender ceste fourfaicture.

Sec. réd.—Li jones rois d’Engleterre, pour mieux fiestyer ces
signeurs et toute leur compagnie, tint une grande court au jour
de le Trinité, 4 le maison des Fréres Meneurs 14 ou il et madame
sa meére estoient herbergiet, et tenoient leur tinel cascuns par li,
c'est & savoir li rois de ses chevaliers, et la royne de ses dames
dont elle avoit grant fuison en se compagnie.

A celle court eut bien li rois VI°® chevaliers séans en salle et
en I'enclostre, et y eut a ce jour fais ! XV * nouveaux chevaliers ;
et madame la royne tint sa court ou dortoir, et eut bien séans &
table® LX * dames que elle avoit pryées et mandées pour mieulx
festyer ledit monsigneur Jehan de Haynau et ces aultres
signeurs. La peut-on veoir grant nobléce de bien servir de
grant plenté de mes et d'entremeés si estragnes et si desghisés
que on ne les poroit deviser. La peut-on veoir dames noblement
parées et richement ® achemées ®, qui euist loisir ; mais adont ne
peut-on avoir loisir, ne lieu de danser, ne de plus festyer?, car tan-
tost apriés disner uns grans hustins commenca entre les garcons
des Haynuiers et les arciers d'Engleterre, qui entre yaus estoient
herbergiet, en 'ocquison dou gieu de dés, de quoi grans mauls
vint, sicom vous orés; car ensi que cil garcon se combatoient
& aueuns de ces Englés, tout li aultre arcier qui estoient en le
ville et cil qui estoient herbergiet en celi fourbourch entre les

Haynuiers, furent tantost ensamble & tous leurs ars apparilliés et
se boutérent ou hahai et navrerent & ce commencement tout
plain des garcons des Haynuiers ; si les convint retraire en leurs
hostels. Li plus des chevaliers et de leurs mestres estoient
encores 3 court, qui de ce ne savoient riens; et tantost qu'il
oirent nouvelles de ce hustin, il se traisent au plus tost qu'il
peurent cascuns vers son hostel, qui peut ens entrer, et qui n'i
peut entrer, il le convint demorer dehors en grant péril ¢;car cil
archier qui estoient bien doi mille %, avoient le dyable ou corps et
traioient despersement pour tous tuer, signeurs et varlées. Et
veult-on dire et supposer que c'estoit tous fais, avisés et pour-
parlés de aucuns des amis les Despensiers et le conte d’Arondiel
qui avoient esté mis a fin par monsigneur Jehan de Haynau,
sicom vous avés chi-dessus oy reconter : si s'en voloient contre-
vengier as Haynuiers, et meismement a monsigneur Jehan de
Haynau se il peuissent, et bien 8'en misent en paine, sicom vous
ords; car encores li Englés et les Englesses de qui li hostel
estoient, clooient et baroient leurs huis et leurs fenestres aude-
vant des Haynuiers, et ne les laissoient ens rentrer. Toutesfois
il en y eut aucuns qui y rentrérent par derriére leurs hosteuls et
et s’armérent moult vistement. Quant il furent armet, il n’osérent
isgir hors par devant pour les sajettes; ains issirent hors par
derriére par les courtils, et rompirent les enclos et les * paufis 4,
et attendirent Ii uns 'autre en une place qui la estoit, tant qu'il
furent bien C ou plus, tout armet, et bien >tant tout désarmet
qui ne pooient rentrer en leurs hostels. Quaut cil armé furent
ensi assamblé, il se hastérent pour secourre les aultres compa-
gnons qui deffendoient leur hostels en le grande rue au mieus
qu'il pooient, et passérent cil armet parmi l'ostel au signeur
d’Enghien, qui avoit grandes portes derriére et devant sour le
grande rue, etse férirent ® estoutement®en ces archiers. Dou trait
y eut fuison des Haynuiers navrés et blechiés; et 14 furent bon
chevalier messires Fastres dou Rues, messires Perchevaus de
Semeries et messires Sanses de Boussoit; car cil III chevalier

ne peurent onques rentrer en leurs hostels pour yaus armer,
mais il y fisent otant d’armes que tels qui estoient armet; et
tenoient grans lons leviers et gros de kesne qu'il avoient pris en
le maison d'un ! cartier * et donnoient les horions si grans quenuls
ne les osoit approcier, et en abatirent plus de LX ce jour, siom
on dist ; car il estoient grans et fors chevaliers durement. Fina-
blement, li arcier qui la estoient, furent desconfi, et en y eut
bien mors en le place que a8 camps, CCC ou environ, qui tout
estoient de ’éveskiet de Lincolle. ‘

Quatr. réd. — Li jones rois d'Engleterre, pour mieuls festoyer
ces signeurs et toute lor compagnie, tint une grande court au
jour de la Trinité, en la maison des Fréres Meneurs, 14 ot ils et
madame sa mére estoient logiet, et tenoient lor tinel, cascuns par
lui, c'est-a-savoir li rois de ses chevaliers, et la roine de ses
dames, dont elle avoit grant fuisson en sa compagnie. A celle
court et feste de la Trinité, ot bien li rois sis cens chevaliers,
séans & table en la salle et en le clostre. Et y eut en ce jour fais
quinse nouviaus chevaliers. Et madame la roine tint sa court et
son asisse ens ou dortoir, et eut bien séans 3 table soissante
dames, lesquelles estoient pryédes et mandées 1a environ et ou
pais de Northombrelant pour mieuls festoyer messire Jehan de
Hainnau et les Hainnuiers. La pooit-on voir de l'estat grant
nobléce de bien servir de grant fuisson de més et d'entremes si
estranges et si bien ordonnés que on ne les sauroit deviser,
fors cheuls qui sont mestres dou faire. L4 pooit-on veoir dames
noblement parées et richement, qui eust eu loisir, mais on ne
put, car uns graus troubles monta en la ville, dont la cose fu
toute esquellie et sus le point de venir uns si grans mauls que
de euls tous entre-ocire. Car sus le point que signeurs et dames
devoient danser et esbatre, uns grans hustins commenca entre
les garcons des Hainnuiers et archiers d'Engleterre en 'oquison
d'un jeu de dés, de quoi grans mauls vint sus heure et moute-
plia. Car ensi que chil garcon se combatoient & auquns des ces

Englois, la noise se commenca & monter en la ville, et
cryérent : « Lincole! » Chil de la nation de Lincole estoient
la grant fuisson : si se missent tantos ensamble, et prissent
lors ars et se rengiérent et entrérent en la rue oit li Hainnuiers
estoient logiet, et convint ceuls qui 14 estoient des Hainnuiers
retraire dedens lors hostels. Encores estoient li signeur et li
plus des chevaliers & la court dou roi, et atendoient 1a pour
veoir l'estat et les danses et esbatemens qui s'apparilloient &
faire. Si tréstos que il oirent nouvelles de ce hustin, il se
départirent de la court et s'en vinrent le bon pas viers lors
hostels, les uns & piet, les aultres a4 cheval. Qui pot entrer
dedens son hostel, il i entra, et qui ne pot entrer, il demora
dehors en grant péril, car chil archier traioient moult estran-
gement pour ocire mestres et varlés, et voollent li auqun dire
que ce fu uns fais tous avisés des proismes et amis dou signeur
Fspensier et dou conte d'Arondiel, qui tout che faisoient faire
pour euls contrevenger sur les Hainnuiers et espéciaulment sus
messire Jehan de Hainnau, et s'en missent li Englés en painne.
Or considérés la grande mauvesté des Englois chiés qui li
signeur de Hainnau estoient logiet, car il lor fermoient et
barroient les huis et les portes au devant, ne point ne les
voloient laissier entrer dedens lors maisons. Car i avoit auquns
hostels en ces fourbours ou li signeur estoient herbergiet, qui
avoient issue par derriére : si s'en avisérent li signeur et
entrérent par 1a dedens lors hostels, et qui ne pooit entrer ou
sien, il entroit en celi de son compagnon, et sitos que il
estoient dedens, il s'armoient. Quant il furent armé, il n'osérent
issir hors par-devant pour le trait des archiers, mais issirent
par derriére et par les courtils, et rompirent en auquns lieus
les paufis, et atendirent li uns I'aultre en une place qui la
estoit, tant que il furent bien cent ou plus, tout armet, et bien
otant tout désarmet, qui ne pooint entrer en lors hostels.
Quant chil armet furent ensi asemblé, il se hastérent pour
secourir les aultres compagnons qui deffendoient lors hostels
en la grande rue au mieuls que il pooient, les quels on voloit

sus euls rompre et brisier. Et passérent chil armet parmi 1’ostel
le signeur d'Enghien, qui avoit grandes portes derriére et
devant, et se férirent estoutement entre ces archiers. Dou trait
i eut des Hainnuiers auquns blechiés, et 1a furent bons cheva-
liers messires Fasteres dou Rues, messires Sanses de Bousoit,
messires Percevaus de Semeries. Chil troi chevalier ne purent
onques rentrer en lors hostels pour euls armer, mais il i fissent
otant d’armes que chil qui estoient armet. Et tenoient grans,
lons et gros leviers de chesne, que il avoient pris chiés un
archier qui demoroit en celle rue, et en donnoient les horions
si grans que nuls ne les osoit aprochier, et les abatoient et
faisoient ceoir I'un sus l'aultre; car ce furent chevaliers forts
et durs, et de gros membres et de grant corage. Finalement li
archier qui 14 estoient, furent desconfit et mis en cace, et en i
eut bien mors, que sus la place que as camps, trois cens, et
estoient tout de 1'évesque de Lincole.

A le pryére et ordonnance dou roy se retrairent li Hayn-
nuyer et leur compaignon bellement et sagement, et s'en
vinrent parmy la grand rue et encontrérent monseigneur
Jehan de Haynnau bien armet et ses banniéres devant lui,
- acompaignet de messire Guillaume de Jullers, de monsei-
gneur d’Enghien, de monseigneur Henry d’Antoing, de
monseigneur Robert de Bailloel, de monseigneur Alart de
Briffoel, de monseigneur Micquiel de Ligne, de monsei-
gneur de Goumignies, de monseigneur Guillaume de
Strates, de monséigneur Gossuin de le Meule, de monsei-
gneur Jehan de Gasebecq, de monseigneur Wautier de
Hoteberg, de monseigneur Jehan de Libines, de monsei-
gneur Gillebiert de Hers, de monseigneur Fastret dou Roelx
et de pluiseurs autres compaignons qui tous s'estoient mis
ense route, et encorres en y avoit 48 hostels qui s’armoient
toudis qui mieux mieux. Quant messires Jehans de Hayn-

nau eult encontré ses compaignons et chiaux de se sieute
ensanglentés et ensonnyés d'ocire et de méhaignier ces
félenes archers enssi comme vous avez oy, et avoecq
yaux les barons d’Engleterre & la quelle ordonnance et
pryere il retournoient, si leur demanda en arestant tous
quois sour le rue et toutte se routte comment il leur estoit,
et il li disent: « Monseigneur, bien seloncq I'aventure : si
« avons estet en grant peéril de nos vies, mes cil qui les
« barguignoient, y ont plus mis et layet que pris. »—«En
« nom Dieu, sire, dist monseigneur Thumas Wage, se nous
« euissiens veu que vos gens en euissent eu dou pieur,
« nous les euissiens grandement aidiés et confortés, car il
« nous estoit commandés de par monseigneur le roy et
« madame se mére; mes, Dieu merchy, li honneurs et li
« victoire leur en est demourée, car il les ont cachié jus-
« ques as camps et en ont grand plentet mort. » — « Che
« poise moy que de si peu, » ce respondi monseigneur
Jehan de Haynnau. Adont se retrairent en leurs hostels
paisiblement et se désarmérent li pluiseurs et regardérent
as navrés comment il leur estoit. Si penserent li Hayn-
nuyer pour les blechiés yaux médeciner et garir, et ceux qui
mort estoient ensepvelir. Che propre soir, on'commanda par
le noble roy que nuls Englés ne se meuist contre les
estrangiers sus le teste 4 perdre. Més nonobstant que chils
fors et espéciaux commandemens fust fes de par le roy, se
n’estoient mie li Haynnuyer trop aseur, car quoiqu’il euis-
sent fet ceste cose sur leurs corps deffendant, il encheyrent
en grant haynne de tout le pays horsmis des barons, et les
hayoient li Englés mortelement et trop plus que les Escos
qui tous les jours ardoient lor pays, et disoient bien li aucun
seigneur d’Engleterre as seigneurs de Haynnau, pour yaux
aviser et garder, que Englés s’estoient assamblés en ung

village & XII lieuwes de Evruich et estoient bien VI™ ar-
chers et telle mannierre de gens tous d’'une sorte qui
disoient que venroient de nuit assaillir les Haynnuyers et les
arderaient en lors hostels et mourdriroient, dont li com-
paignon de Haynnau estoient en grand doubtance de leurs
vies et n’avoient mies espéranche que jammeés 4 retourner, '
dont il estoient affermet et aloyet enssamble que de bien
deffendre leurs corps et vendre leurs vies tant qu'ils
poroient durer, et estoient par connestablies toutte jour et
toutte nuit en lors armeures, les cevaux tous en selles pour
monter 8'il besongnoit et avoient mis gardes et escoutes par
tous les chemins de jour et de nuit et de gens créables afin
que se chil oissent, ne veissent nul aparoir, il en fesissent
les Haynnuyers sages *.

Sec. réd. — Si croi que Diex ne envoia onques si grant fortune
a nulie gent qu'il fist & monsigneur Jehan de Haynau et 4 se com-
pagnie ; car ces gens ne tendoient fors toutdis qu'a yauls mour-
drir et desrober, comment qu'il fuissent la venu pour la besongne
le roy, ne onques gens ne furent, ne ne demoreérent en si grant
péril, ne en tel angousse, ne paour de mort qu'il fisent le terme
qu'il séjournérent & Ebruich ; et encores ne furent-il onques bien
aseur jusques & tant qu’il se trouvérent 4 Wissant; car il eschei-
rent pour ce fait en si grant haine et * malivolence * de tout le
remanant des arciers qui les haioient plus assés que les Escos
qui tous les jours leur ardoient leur pays. Et disoient bien li
aucun chevalier et baron d'Engleterre as signeurs de Haynau,
qui point ne les haioient, pour yaus aviser et mieuls garder, que
chil maleoit arcier et aultres communs d'Engleterre estoient
cueilliet et alloyet plus de VI™ ensamble et manecoient les
Haynuiers que d’yaus venir tous ardoir et * occire ® en leurs hos-

! Car fort se doubtoient qu'ils ne boutaissent par nuit le feu en

teuls, de nuit ou de jour, et ne trouveroient personne de par le
roy, ne des barons qui les osast aidier, ne * souscourre *. Dont, se
il estoient en grant mésaise de coer et en grant hideur, quant il
ooient ces nouvelles, ce ne fait point & demander: ne il ne
savoient que penser, ne que aviser que il peuissent faire selonc
ces nouvelles, ne il n’avoient espérance nulle de retourner en leur
pays, ne de jamais veoir, ne parler a nuls de leurs amis, ne il
n'osoient eslongier le roy, ne les hauls barons, et si ne pooient
sentir nul confort pour yaus aidier, ne garantir: si n’avoient
aultre entente fors que d’yaus bien vendre et leurs corps def-
fendre et cascuns aidier li uns 'autre. 3 Si fisent li chevalier de
Haynau et leurs consauls pluiseurs bonnes ordenances, par grant
avis, pour yaus mieux garder et deffendre, par lesqueles il conve-
noit toutdis jésir par nuit armés, et par jour tenir en leurs hos-
tels et les harnois avoir appareilliés et les chevaux tous ensellés ;
et les convenoit tousjours par nuit et par jour gaitier par con-
nestablies les camps et les chemins d’entour le ville et les four-
bours, et envoyer aucunes escoutes demi lieuwe en sus de le ville
pour escouter se ces gens venroient ensi que enfourmet estoient
et que on leur raportoit (ct leur disoient cascun jour gens créable,
chevalier et escuier, qui bien le cuidoient savoir), par quoi se ces
escoutes oissent gens esmouvoir pour ¢ traire ® par deversle ville,
il se devoient retraire viers chiaus qui gardoient les camps pour
yaus®manchevir? et aviser, par quoi il feuissent plus tost montet
et apparilliet et venu ensamble cascuns 4 se baniére en une place
qui pour ce faire estoit avisée et ordenée.

Quatr. réd. — La cose ne se fust point passée ensi, mais quant
les nouvelles en vinrent & madame la roine, elle dist tantos au
roi: «Biaus fils, montés & cheval et alés celle part, et vous trayés
« avoecques les Hainnuiers et faites un commandement trés-fort
« et trés-cruel que nuls Englois, sus la painne 4 perdre la teste,
¢« ne se mueve et ne face fait, ne débat, et prendés la cose sus

. -« vous. » Li rois obéi 4 madame sa mére et monta & cheval, et

. - .

montérent plus de soissante barons et chevaliers, et trouvéerent
sus les rues messire Jehan de Hainnau, qui venoit tous armés,
et plus de trente chevaliers avoecques lui, et crioient: ¢« Hain-

.« nau!» et estoient en volenté de ocire tous les archiers que il

trouveroient ens és fourbours ou lors gens estoient logiet. Con-
sidérés le grant meschief que il fust tantos avenus, car ces
Englés, archiers et aultres communautés, se requelloient et
metoient ensamblp, et estoit lor intention d'entrer en ces four-
bours et tout ocire ou bouter le feu dedens et tout ardoir. Pre-
miérement li rois s'abesta sus la rue, car on li dist : « Sire, vechi
« messire Jehan de Hainnau et grant fuisson de Hainnuiers
« avoecques lui, et viennent en ordennance de bataille, baniéres
« et pennons tous desveloppés. Arestés-les et apaisiés et prendés
« la cose sur vous et leur dittes que vous lor ferés amender ce
« mesfait 8si gtandement comme il vodront, et leur pryés que il
« ne facent pas cose par quoi vostres voiages soit rompus. » Li
rois entendi & ses hommes, et fist ensi que il li consellerent.
Messires Jehans de Hainnau, qui avoit I'air en la teste et qui
moult dur estoit enfourmés sus ces archiers, dist en hault:
« Sire, sire, nous sommes venu en ce pais pour vous servir et
« vostre pais contre vostres ennemis; et vostres communs,
« entrues que nous sommes en esbatemens dalés vous, esmue-
« vent débas et voellent nos gens ocire et nous aussi. Nous ne
¢ le poons souffrir, et n'en savons prendre milleur amendement
« que sus ceuls qui ont esmeu la rihote. » Dont dist li rois:
« Messire Jehans, souffrés-vous et faites tenir en paix vostres
« gens. Je ferai tenir en paix aussi tous ceuls de ceste nation, et
« se ce venoit 4 la bataille, je demouroie dalés vous, car je con-
« gnois bien que par vous et par vos gens ai-je recouvré mon
« roiaulme. Si vous pri que vous me donnés ceste besongne, et
« retournds et ne venés plus avant ; car je meterai partout celle
« & tempérance et par si bonne ordennance que vous ct li vostre
« vous en contenterés. » Ces douces paroles que li rois dist,
apaisiérent grandement messire Jehan de Hainnau et les Hain-

nuiers, Or valoit lj rois que il ne venist plus avant, mais i) res- .
pondi & che et dist; « Sire, sire, et ne fust riens dau débat et
« dou hustin de ma gent, puisque vous estes hors de vostre hos-
« tel, il apertient que je voie et demeure dalés vous, car espoir
« vous et vostres consauls ne savés pas bien le fons de ceste
« matére : otretant bien puet estre contre vous que contre
¢« nous. » Dant respondi messires Thomas Wage, marescal dou
roi, et dist au roien son langage : « Sire, il parole sagement, et
« puet estre tout ce qu’jl dist. » Adont chevauchiérent li rois et
taute sa route et vinrent ens és fourbours, ou li logeis des Hain-
nuiers estoit; si trouverent la rue moult esmeue, et des mors
couchiés sur les cauchies. Dont ala li rois tout oultre sus les
camps ou li grans hustins avoit esté, et encontrerent pluisseur
Englois qui trop fort se plaindoient des Hainnuiers, et on lor
disoit : « C'est 4 bon droit se vous ayés esté batu. Pourquoi les
« alyés-vous asallir a lors hostels? » Encores avoecques tout ce,
leur disait messires Thomas Wage : « Li rois s’enfourmera de
¢ ce fait, et chierement le compareront chil qui ont commen-
« chiet la meslée. » Quant chil archier veirent que il n'estoient
aultrement plaint et que on les manecoit encores, et que inquisi-
tion et information se feroit sus euls, si se doubtérent dou roi et
de sa justice, et ensepvelirent les mors et entendirent as blessés.
Li rois retourna & son logeis, et messires Jehans de Hainnau
avoecques lui. Si fu, de par le roi, fais uns bans et uns cris d'un
sergant d’armes a cheval tout parmi la ville et chité de Ebruich,
que nuls sur la teste a perdre, ne fesist débat, ne rihote, ne ne
s'esmuist jamais de ce fait qui avenu estoit, ens, ne hors.
Encores avoecques tout che, li rois envoia deus de ses baniéres
ens és logeis des Hainnuiers et trois chevaliers, et furent
ordonné a euls tenir tous quois nuit et jour et garder les baniéres
le roi, par quoi archier englois, ne comunaulté ne se esmeuissent
de jour, ne de nuit ; car vous devés sgavoir que chil qui avoient
eu lors freres, lors péres, lors enfans, cousins ou proismes
mors , avoient grant félonnie ou coer, et disoient quant il
veoient les Hainnuiers aler ensamble sus les rues : « Vela

« ceuls qui nous ont ocis nos amis, et si non poons aultre cose
« avoir, par Dieu si auerons avant que il retournent en lor
« pais. »Et disoient bien li auqun baron et chevalier d’Engle-
terre as chevaliers de Hainnau qui point n'entendoient le lan-
gage des Englois (liquel ne haioient point les Hainnuiers, mais le
disoient pour euls aviser, a la fin que il fuissent le mieuls sus
lor garde) : « Chil archier de Lincole et moult d’aultres com-
« muns pour I'amour d’euls, vous ont quelliet en grant haine,
.« et se il n'estoient brisiet de par le roi, il le vous monstre-
« roient et de fait. » Li chevalier de Hainnau respondirent :
« Il noys en fault atendre 'aventure, et 8'il avenoit que nous
« fuissions asalli, desquels vous tourneryés-vous? » — .« Il
nous est commandé et ordonné, respondoient li chevalier
d’'Engleterre, sus quanque que nous tenons dou roi, que, se
rihote commenche par euls, que nous soions avecques vous,
et bien nous lor disons et remonstrons que il se tiengnent
« en paix, car se la rihote commence, nous serons pour vous
avoecques euls et contre euls, et nous est commandé dou roi;
et pour ce que il voient que li rois et nous, vous voulons aidier
et porter a I'encontre de euls, il se refrénent de monstrer de
« fait lor mautalent, et a4 ce que nous entendons, il sont bien
« euls sys mille de une aliance. » Sus cel estat et avis fissent
li chevalier de Hainnau pluisseurs bonnes ordennances pour
euls mieuls garder et deffendre, par lesquelles ordennances il
convenoit toutdis par nuit jésir en armes, et par jour euls
tenir en lors hostels, et lors harnas avoir apparilliet et les
chevaus tous prés et en selles. Et les convenoit toutdis par
nuit et par jour guaittier par connestablies les camps et les
cemins de autour de la ville, et envoyer auqunes escoutes
demi-licue en sus de la ville pour savoir se chil archier fai-
soient nul agait, ne asamblée. Et avoient ordonné une place li
Hainnuier ou il se devoient tout retraire.

En celle paour et en celle angouisse demorérent-il en cel
fourbour par le terme de IIII sepmaines et leurs raportoit-
on tous les jours pour certain tels nouyelles et pieurs assés
I'un jour que I'autre, et perchurent®t congnurent bien assés
de fois pluiseurs apparrans qui durement les esbahissoient,
et c’estoit, se Dieu m’ait, bien raison; car il n’estoient que
une puignie de gens enclos de tous lés en ung royaume si
grant que Engleterre, et si ne savoient a quel fin il en ven--
roient. Més li grand seigneur de Haynnau qui estoient sou-
vent dallés le roy, reconfortoient lors mesnies et lor disoient
que li roys les asseuroit, et qui mal leur voroit, il le feroit
4 lui meysmes, et est'cose assés créable que se li roys et ses
conssaux n'y euissent mis trop grant remeéde, il n’en fussent
jammais partis sans dammaige, car entre CCC, ne
XVI*™ hommes mors et encoires de gens estrangniers il ne
puet estre qu'il n'y ait grant plenté de lors proismes qui
dolent en sont et qui vollentiers les contrevengeroient se il
veoient leur plus bel et il osoient. Et sachiés que li Hayn-
nuyer euissent 13 estet en trop grant revel se ceste doub-
tance ne fust, car il séjournérent moult ayse et en une
bonne chité qui siet en trop bon pays et trop gras; car,
quoyque li rois et tous ses os fuissent la et environ par 'es-
passe de VI sepmainnes, oncques vivres n'en renquiéry quant
on euist grant marchiet de toutes coses, I gras capon pour
III estrelins, XII frés hairens pour I estrelin, I gallon de
bon vin de Rin pour VIII estrelins et celi de Gascongne
pour VI estrelins, de quoy li gallons fait les II quartes
de pois, et leur amenoit-on tous les jours devant leur hostels
touttes autres pourvéanches.

Sec. réd. — En celle tribulation demorérent-il en ces four-
bours par I'espasse de IIII sepmainnes que tous les jours on leur
1. — VROISSART. . . 9

raportoit tels nouvelles ou pieurs assés, et tels fois pires un jour
que l'autre ; et en veirent pluiseurs apparans qui durement les
esbahissoient. Car au voir dire, il n'estoient que une puingnie de
gens ens, ou regard de le communauté du royaume d’Engleterre
qui 1a estoit assambiée, ne il n'osoient eslongier leurs hosteuls,
ne leurs armeures, ne entrer en le cité, horsmis les signeurs qui
aloient veoir le roy et le royne et leur conseil, pour festyer et
pour aprendre des nouvelles, ne scavoient ne com longement on
les tenroit en cel estat, ne en celle angoisse. Et se le meschief
de le mesaventure et 1i périls n'eust esté, il séjournoient assés
aisiement ; car la cités et li pays d'entour yaus estoit si plen-
tujreus que dedens plus de VI sepmainnes que li roys et tout li
signeur ¢'Engleterre et li estragnier et Jeur gens, dont jl y awoit
plus de LX™ hommes, séjournérent li, onques ne renchiérirent
li vivre que orf n'euist la denrée pour I denier ossi bien que on
avoit en avant qu'il y venissent, bons vins de Gascongne,
d’Aussay et de Rin & trés-bon marchiet, poullalle et toutes
maniéres de aultres vivres aussi; et leur amenoit-on devant
leurs hostels le fain, I'avainne et le litiére, dont il estoient bien
seryi et 4 bon marchiet.

Quatr. réd. — En celle tribulation demorérent li Hainnuier
ens és fourbours de Ebruich l'espace de quatre semainnes, et
n’osoient eslongier lors hostels, ne lors armeures, ne & painnes
li chevaliers entrer en la chité se il n’estoient acompagniet des
chevaliers d'Engleterre. Et quant il aloient veoir le roi et la
roine et les dames et les damoiselles, il estoit ordonné de par
le roi, & quelle heure que ce fust, il fuissent raconvoyet et mis
dedens lors hostels. Et se li meschiés et li périls ne fust, il
séjournoient assés aisiement, car environ Ebruich il i a tres-
bon pais et plentureus, car dedens sys sepmainnes et plus que
li rois et tout li signeur d'Engleterre et li estrangier et lors
gens, dont il i avoit plus de soissante mille hommes, séjour-
nérent 13, onques n'en renchiérirent li vivre, que on n'euist la
denrée pour un denier aussi bien que on avoit en devant, hons

vins de Gascongne, d'Ausai et de Rin le potel pour trois ester-
lins, et les milleures cervoisses dou monde, et les plus nouris-
sans chars et poissons et toutes volailles & grant marchiet,
foin, avainne, litiéere, & milleur marchiet que en Hainnau ou
en Vermendois.

Quant on eult séjourné en ceste cité ung mois, on coum-
manda que toutes manniéres de gens fuissent appareilliet,
car li roys volloit aller deviers les Escos. Adont se pourvey
chacuns au mieux qu'il pot seloncq son estat. Quant on fu
appareilliet, li roys et tout si baron se traisent hors de
Ewruic et s’en allerent logier VI lieuwes enssus de le dite
cité. Messires Jehans de Haynnau et ses gens furent toudis
logiet ou plus priés dou roy que on pooit * pour le doubte et
le haynne des archiers ®. Si séjourna la li rois II jours pour
attendre les dairains et pour aviser chacun se il li falloit
" riens. En apries au tiers jour il se partirent et chevau-

chiérent tant que il vinrent oultre le chité de Durem &
" I'entrée d’'un pays que on clamme Norhombrelant. Si court
parmy ce pays une grosse riviere que on apelle le Thin.
Sur ceste riviére est la ville de Cardoeil en Galles, qui fu-
jadis au roy Artus, et aval le riviére tout bas siet une autre
bonne ville que on apelle le Noef-Castel sur le Tin. Li Escot
qui estoient adont entré en Engleterre, avoient avoecques
eux II trés-bons cappitainnes et bons gueriers que li roys
Robiers de Brus leurs sires leur avoit ordonnés et delivrés
pour yaux conduire et gouverner, car il ne pooit mies aller,
ne chevauchier, tant estoit-il fort astrains de gouttes et de
forte maladie 2, ains se tenoit a Donfremelin une moult bonne

12 Car moult avoit fiance en eulx et ossi pourle doubte des archiers.
— 3 Pour deux grandes maladies, I'une de goutte et I'autre d'escaupine.

ville seloncq le pays en Escoche et ou tous ses ancestres
gisent en une abbeye qui la est; et estoient ces cappitainnes
li contes de Mouret qui s’armoit d’argent a trois oreillies de
gueulles, et messires Guillaumes Douglas que on tenoit® pour
le plus hardi * de toute Escoce. Encoires estoient la li contes
de Surlant, li contes Patris, li contes de Mare, 1i contes de
Fi, li contes d’Astredene et moult de bons chevaliers et
escuiers, et estoient bien III mil hommes as armes et
X™ d'autres gens et tous montés sour chevaux ou sour
haghenées. Si poursuivirent li Englés les Escos si avant
oultre le chité de Durem que il veoient les fummiéres que
li Escot faisoient, qui ardoient en le contrée de Norhom-
berlande.

Sec. réd. — Quant il eurent 1) séjourné par l'espasse de
IIII sepmaines apres le bataille, on leur fist assavoir de par le
roy et les mareschaux que cascuns se pourveist, dedens celle
aultre sepmainne, de charétes et de tentes, pour gésir as camps,
et de tous aultres hostils nécessaires pour aler oultre par devers
Escoce, car li rois ne voloit la plus séjourner.

Adont se pourvei cascuns au mieuls qu'il peut, selonch
son estat. Quant on fu apparilleit, li rois et tous si baron se
traisent hors et alérent logier VI lieues en sus de le ditte cité :
et messires Jehans de Haynau et se compagnie furent logiet
tousdis au plus pres del roi, pour honneur, et par tant aussi
que on ne voloit mies que li archier qui tant les haioient,
euissent nul avantage sus yaus. Si séjournérvent li rois et ces
premiéres routes II jours pour attendre les darrains et pour
mieulx aviser cascun se il li falloit riens. Au tierch jours apriés,
toute li hos qui estoit 14, se desloga et se traist avant de jour en
jour, tant que on vint oultre le cité de Durem une grande
journée & I'entrée d'un pays que on claimme Northombrelande,

+* Pour le plus preu.

qui est sauvages pays, plains de désiers et de grandes mon-
tagnes, et durement pouvres pays de toutes coses fors que de
bestes. Si keurt parmi une riviere plainne de cailliaus et de
grosses pierres que on nomme Thin. Sus celle riviére siet
d'amont la ville et li chastiaus que on claimme Carduel en
Galles, qui fu jadis au roy Artus et ou il se tenoit moult
volentiers, et d'aval la ditte rivicre siet la une bonne ville
que on claimme le Noef-Chastiel sur Thin. La estoit li mares-
chaus d’Engleterre atout grant gent d'armes, pour garder le
pays contre les Escos qui gisoient as camps pour entrer en
Engleterre. Et & Carduel gisoient ossi grant fuison de Gallois,
dont li contes de Herfort et li sires de Moutbrai estoient con-
duiseur et gouverneur, pour deffendre le passage de le riviére;
car li Escot ne pooient entrer en Engleterre sans passer le ditte
riviére. Et ne peurent savoir les Englés certaines nouvelies des
Escos jusques adont que il vinrent a I'entrée de ycelui pays :
més adont peut-on veoir apparamment les fumiéres des hame-
les et des villiaus qu'il ardoient en vallées de celui pays. Et
avoient passet celle riviére si paisieulement que onques cil de -
Carduel, ne cil dou Noef-Chastiel sur Thin n’en seurent nouvelles,
ce disoicnt; car entre Carduel et le Nocf-Chastiel poet avoir
environ XXIIIT lieuwes englesces. Més pour mieuls savoir le
maniére des Escos, je me tairai un petit des Englés et deviseray
aucune cose de le maniére des Escos et comment il sévent
guerroyer.

Li Escot sont dur et hardit durement et fort travillant en
armes et en guerre: et & ce temps 14 dedont il amiroient et
prisoient assés petit les Englés, et encores font-il au temps
présent ; et quant il voelent entrer ou royaume d’Engleterre, il
mainnent bien leur host XX ou XXIIII lieuwes loing, que de
jour que de nuit, de quoi moult de gens se poroient esmer-
villier, qui ne saroient leur coustume. '

Certain est que quant il voelent entrer en Engleterre, il sont
tout a cheval, forsmis la ribaudaille qui les siévent & piet;
assavoir, sont chevalier et escuier bien montés sour bons gros

roncins, et les anltres communes gens del pays tout sour petites
hagenées. Et si ne mainnent point de charoy pour les diverses
montagnes qu'il ont & passer parmi che pays dessusdit, que on
claimme Northombrelande : et si ne mainnent nulles pour-
véances de pain, pe de vin; car leurs usages est tels en guerres
et leurs sobriétés qu'il se passent bien assés longement de char
cuite & moitiet, sans pain, et de boire aigue de riviére, sans
vin. Et si t'ont que faire de chaudiéres, ne de chauderons, car
L~ cuisent bien leurs chars ou cuir des bestes meismes, quant il
‘" Jes ont escorcies; et si sévent bien qu'il trouveront bestes &
grant fuison ouw pays la ot il veullent aler, par quoi il n'em-
portent aultre pourvéance, fors que cascuns emporte entre le
selle et le peniel une grande plate pierre, et trousse derriére
lui une besace plainne de farine, en celle entente que quant
il ont tant mangiet de char mal quite que leur estomach leur
samble estre ! wape ? et afoiblis, il jettent celle plate pierre ou
feu et destemprent un petit de leur farine d'yauwe; quant
leur pierre est chauffée, il jettent de ceste clére paste sur ceste
- chaude pierre, et en font un petit tourtiel, & maniére de une
ounblie de béghine, et le menguent pour conforter I'estomach :
par quoy ce n'est poimt de merveilles se il font plus grandes
Jjournées que aultres gens, quant tout sont & cheval horsmis le
ribaudaille, et si ne mainnent nul charoi, ne aultres pour-
véances, fors ce que vous avés oy.

En tel point estoient-il entré en celi pays dessusdit : si le
gastoient et ardoient, et trouvoient tant de bestes qu'il n'en
savoient que faire, et avoient bien ITI™ armeures de fler,
chevaliers et esquiers, montés sus bons roncins et bons cour-
siers, et XX™ hommes armés & leurs guises, appers et hardis,
montés sus ees petites hagenées qui ne sont ne loyées, ne
estrilliées; ains les envoie-on tantost paistre c'on en est des-
cendu, en prés, en terres et en bruiéres. Et si avoient IT
tres-bons chapitainnes, car li rois Robers d’Escoce qui estoit

-2 Wit.

moult prous,estoit adomt ! durement 4 viex et chargiés de le grosse
maladie : si leur avoit donnet & chapitainres un moult gentil
prince et vaillant en armes, c’est assavoir le conte de Moret
qui porteit um escut d’argent & trois orilliers de geules, ét mon-
signewr Guillaume de Douglas que on tenoit pour le plus hardi
et lo plus entreprendent de tous les deus pays, et portoit un
escut d’asur & un chief d'argent et trois estoilles de geules
dedens en Fargent; et estoient cil doi signeur li plus hault
baron et li plus puissant de tout le royaume d'Escoce et Ii plus
—renom;né en biaus fais d’armes et en grans proéces.

Quatr. réd. — Quant il orent la séjourné par I'espasce de trois
sepmainnes apriés ce que la Bataille eut esté, on lear fish asavoir
de par le roi et les marescaux que casquns se pourveist dedens
celle aultre sepmaine de charrettes et de tentes pour jésir as
camps, et de tous aultres hostils nécessaires pour aler oultre
par deviers Escoce, car li rois ne vouloit 1a plas séjourner. Sus
ceste ordenance, li signeur se pourveirent, et aussi fissert toutes
gens casquns selonch son estat. Quant tout fa pourven et li
jours vint du département, li rois prist congiet 4 mademe sa
mére et se départi de Ebruich. Ordonné fu de par le rot que
messires Jehans de Hainnau et li Hainnuier fuissent toutdis
sus ce cemin logiet au plus pres de lui queé nuls des aultres,
tant pour homnour que pour les archiers de Limcole qui ne
pooient, e ne voloient oublyer le ocision et la perte de lors
-amis, et volentiers se fuissent pris as Hainnuiers se il ne
euissent veu que point d'avantage il euissent eu sus euls.
Si séjournérent li rois et ces premiéres reutes deus jours powr
atendre les daarains et pour mieuls aviser & cascun se il li
falloit riens. Aw tiereh jour aprics, toute i hoos qui estoit 14,
se deslogea et sc traist avant de joar en jour, tant que on vint
outre ka chité de Durames qui siet sus l'entrée de Northombre-
lande, et trucve-on 13 moult de pauvre pais et despourveu de

1.5 Mom.

toutes coses, fors que de bestes, et court 1a une riviére qui
vient d’amont des montagnes de deviers Carduel, que on apelle
le Thin, et est la ditte riviére toute plaine de pierres et de
cailliaus. Et oultre la chité de Duram, siet la bonne ville dou
Noef-Chastiel sus le Thin, belle ville forte et bien fermée, et
fait la frontiére encontre les Escos, et 1a se tenoit li mares-
chaus d’Engleterre & grant gens d’armes pour garder le pais &
I'encontre des Escocois. Et ne savoient encores li Englois la ol
Escocois estoient, et disoient li auqun : « Il sont retrait en
« lor pais: il ont usage que il guerrient en courant, et quant
« il ont fait celle chose et il sentent que gens viennent sus
« euls & pooir, il se retraient. » Mais pour ces jours, il
n'estoient pas retrait, avant ardoient en Northombrelant, et
avoient ars en Galles et jusques & Carduel et tout le pais de 13
environ. Et tant aléerent chil de I'avant-garde que de dessus les
montagnes il veirent les fumiéres d'auquns petis hamelés que li
Escocois ardoient, et 1i auqun Englés disoient que ce n'estoient
pas fumiéres des feus des Escos, mais de ouvriers qui faisoient
carbon ens &s bois.

Or vous voel un petit deviser la maniére et la nature des
Escogois, et comment il scévent guerryer. Li Escot sont dur
et hardit et fort travillant en armes et en guerres. Et pour le
temps d’adont, il amiroient et prisoient moult petit les Englois,
et encores font-il au temps présent. Et quant il voellent guer-
ryer et entrer ou roiaulme d’Engleterre, il mainnent bien lor
hoost vingt ou vingt-quatre lieues lonch, que de jour, que de"
nuit, comment que moult de gens se poroient esmervillier de ce,
qui ne sauroient lor costume, Certain est que quand il voellent
entrer en Engleterre, il sont tous & chevaus li uns et li aultres,
fors que la ribaudaille qui les sievent a piet. Et sont chevalier
et esquier bien monté sus bons gros ronchins, et les aultres
hommes de guerre sus jumens ou sus hagenées, et ne mainnent
point de charroi pour les diverses montagnes que il ont & passer
ens ou pais de Northombrelande, et si ne mainnent nulles pour-
véances dc pain, ne de vin, car lors usages est tels en guerre

et en travillant que il sont moult sobre, et se passent bien deus
ou trois jours & mengier char & moitié quite sans pain, et & boire
aigue de rieu courant, sans vin, ne cervoise. Et n'ont que faire
de chaudiéres, ne de chauderons, car il quisent leurs chars
généraument, quant il sont ensi sus un voiage, ens és quirs des
bestes quant il les ont escorchies. Et s'atendent sur ce que il
sevent bien que il trouveront bestes & grant fuisson ens ou pais
ol il voellent aler, par quoi il ne font aultre pourvéance que
casquns emporte entre la selle et le penniel dou cheval que il
cevauce, une plate pierre, et avoech ce il trousse derriére lui
une besace plainne de farine, en celle entente quant il ont tant
mengié de char mal quite que lor estomac samble estre wape
et afoiblis, il jettent cclle plate pierre ou feu et destrempent
un petit de leur farine, et quant leur pierre est escaufée, il
jettent de celle clere paste sus celle caude pierre, et en font un
petit tourtiel 4 maniére de une oublie de béguine, et le mengent
pour conforter lor estomach, par quoi ce n'est pas mervelles se
il font plus grandes journées que aultres gens. En tel point
estoient-il entré ens ou pais desus dit et le gastoient et ardoient,

et trouvoient tant de bestes que il n'en savoient que faire. Et” .

pooient estre environ trois mille armeures de fier, chevaliers
et esquiers montés sus bons ronchins et bons coursiers, et vint
mille hommes d'aultres gens armés & lor guisse, appers et
hardis, montés sus petites hagenées, qui ne sont ne loyes, ne
estrillies, mais les envoye-on tantos paistre ot on est descendu,
en prées ou en bruiéres. Telle est la nature et ordenance des
Escos. Et je Froissars, actéres de ces croniques, fui en Escoce
en l'an de grasce MCCCLXYV, car la bonne roine, madame
Philippe de Hainnau, roine d’Engleterre, m’escripsi deviers le
roi David d'Escoce, liquels fu fils au roi Robert de Brus, qui
pour ce temps resgnoit, et au conte de Douglas et 4 messire
Robert de Versi, signeur de Struvelin, et au conte de la Mare,
liquel pour I'onnour et amour de la bonne roine desus ditte
qui tesmongnoit par ses lettres séelées que je estoie uns de ses
clers et familyers, me requelliérent tout doucement et liement,

et fu en la compagnie dou roi, un quartier €un an, et euach
celle aventure que, ce que je fui en Escoce, il visita tout son
pais, par laquello vigitation je apris et considérai moult de la
matére et ordennance des Escocois, et sont de toute tele con-
dition que chi-desus vous est devisé. Pour le temps que chil
Escocois estoicnt entré ens ou pais do Northombrelande, il
n'avoient point le roi Robert de Brus en lor compagnie, mais
deus aultres vaillians hommes a chapitainnes, c’est-a-savoir le
conte de Moret, et s’armoit pour lors d'argent & trois orilliers
de gueules, ¢t messire Guillaume de Douglas, le plas hardit,
vaillant et entreprendant de tous les anltres, et s'armoit dasur
a un chief d'argent & trois estoilles de gueulles dedens P'argent,
et estoient chil dei baron li plus poissant et renommé de toute
Exscoce.

Quant li jovénes rois d'Engleterre et ses hos eurent vew
les dittes fummiéres que li Escot faisoient, si se arouterent
pour aller a I'adréce de ceste part et ordonnérent trois
-grosses batailles bien pourveues de gens d’armes et d'ar-
chiers. En chacane avoit bien VIII ™ hommes d’armes et
XVI™ de piet. Quant ces batailles fureut ordonnées, on che-
vauca ' tout rengiet apreés les Escos a I'endroit la ou on
veoit les fummieres tout ce jour jusques i vespres. Adont
se loga li hos en ung bois sus une petite riviére pour yaux
mieux aisier et atendre le charoy et leurs pourvéanches, et
tout ce jonr avoient ars li Escot a V lieuwes priés de leur
host, et si ne les pooient li dit Englés raconsuivir pour le
cause des * montaignes qui estoient entre deux et qu'il leur
convenoit tournyer. L’endemain au point dou jour cascuns
fu armeés, et traisent les banniéres sour les camps, et se
traist chacun & se bannicre et & se bataille, enssi que

¢ Hastivement. — * Hautes.

ordonnés estoit. Et chevauchiérent les batailles enssi
rengies sans desrouter toat le jour par mont et par vallées &
I'adrece seloncq leur avis pour venir droit as Eseos, mes
oncques pour haste, ne painne qu’il y enissent, il ne les
peurent veoir, tant estoient-il en fort pays et chevauchoient
sagement. Si ardoient-il tout autour d'iaux, et encoires ce
qui destournoit as Englés a yaux nient trouver, c’estoient
li marés et les croliéres okt on ne pooit aller, ne chevau-
chier, qui ne se voulloit perdre davantaige. Quant il eurent
ce jour cevauchiet en cel estat jusques ! heure de nonne®, si
furent tout lassé et courouchié, et eut adont consseil li roys
que on se logeroit, car cheval et charoy estoit si travilliet
que plus ne pooient et espécialement gens de piet dont il en
y avoit bien encoires le moitié derritre. Or se loga li rois et
tout son host au desoubs d’une montaigne sus une petite
riviére, et quant chacuns eut pris pi¢ce de terre, li seigneur
se traysent a consseil enssemble, et 13 fu messires Jehans
de Haynnau appelés, ce fu bien raison, et la avisérent et
parlementérent grand temps enssemble comment on se
pourroit combattre as Escos seloncq le pays ou il estoient.
Tout consideéret, entr’iaux il disvient malement, ear encorres
n’en avoient-il nuls veus, ne ils ne savoient ol il gisoient,
ne se ja point les trouveroient pour le fort pays ou il estoient
enbatu. Si sambla as aucuns seigneurs qui la estoient tels
que le seigneur de Persi, le seigneur de Ros, le seigneur de
Moutbray et le seigneur de Lussi, qui congnissoient auques
le pays et disoient a I'avis des Escos pour certain que il
s’en raloient en leur pays et que nullement il ne se poroient
combattre 4 yaulx entre ces montaingnes fors que & leur
grant meschief, et si ne les poroient raconsivir, et ainchois
que il les trouvaissent, il convenoit ces Escos rapasser le

13 Au vespre.

rividre de Tin. Dont fu dit par consseil et pour le milleur
advis que se on se volloit lever devant mienuit et 'ende-
main ung petit haster, on leur torroit bien le passaige de le
ditte riviere et convenroit que li Escot se combatissent par
tel parti 4 leur grant meschief ou il demourroient tous quois
enclos en Engleterre et pris 4 la trape. A celle entente que
dit vous ay, fu adont ordonné et acordé que chacuns se trai-
sist & sa loge pour soupper et boire ce qu’il pooit avoir et fu
dit ainssi que sitost que on oroit le trompéte dou roy que on
mesist selles sur les chevaux, quant on I'oroit la seconde fois
que on s’armaist, et a la tierce fois que chacuns montast
sans atargier et se traist chacuns 4 sa banniére et presist
encores chacuns ung pain et le trousaist deridre lui a
guise de braconnier et que chacuns laiast 1a endroit son
harnas et sen caroy et toutes autres pourvéanches, car
pour certain on se combateroit 4 I'endemain a quel mes-
chief que ce fuist.

Sec. réd. — Quant li rois englés et ses gens veirent les
fumiéres des Escos, siques dist est pardevant, il sceurent bien
que c'estoient li Escot qui entré estoient en leur pays. Si fisent
tantost cryer ! as armes ® et commander que cascuns se deslogast
et siewist les baniéres. Ensi fu fait, et se traist cascuns armés sus
les camps sique pour tantost combatre. La endroit furent ordon-
nées III grosses batailles & piet, et cascune bataille avoit II éles
de Ve. armeures de fler qui devoient demorer & cheval. Et
saciés que on disoit que il y avoit bien VIII™ armeures de
fier, chevaliers et escuiers et 3 XXX™ 4 hommes armés, li moitiet
montés sur petites hagenées, et I'autre moitiet sergans & piet,
envoyés par élection de par les bonnes villes, & leurs gages,
cascune bonne ville pour se rate; et si y avoit bien XX.IIII™ ar-
ciers 4 piet, sans le ribaudaille. Tout ensi que les batailles

12 Alarme. — ¥4 XXIVm,

furent ordonnées, on chevauca tous rengiés apries les Escos, &
‘la sent * des fumiéres, jusques & basses viespres. Adont se loga li
hos en un bois, sus une petite riviére, pour yaus aaisier et pour
attendre le charoi et les pourvéances. Et tout le jour avoient ars
li Escot & 3V ¢ liewes priés de leur host, et ne les pooient racon-
siewir. L'endemain au point de jour cascuns fu armeés, et trairent
les baniéres as camps, cascuns a se bataille et desous sa baniére,
sicom ordonné estoit. Si chevauciérent les batailles ensi rengies
tout le jour, sans desrouter, par montaignes et par vallées; ne
onques ne peurent approcier les Escos qui ardoient devant yaus,
tant y avoit de bois, de marés, de désiers sauvages et malaisies
montaignes et valées; et si nestoit nuls qui osast sus le teste &
coper, sourpasser, ne chevaucier devant les baniéres, forsmis les
mareschaux ®. Quant ce vint apriés nonne sus le viespre, gens,
cheval et charoi, et meismement gens & piet, estoient si travilliet
que il ne pooient més aler avant; et li signeur se percurent et
veirent clerement qu'il se travilloient en tel maniére pour nient ;
et fust encores ensi que li Escot les vousissent attendre, si se
metteroient-il bien sour tel avantage, sour telle montagne ou
sour tel pas, qu'il ne se poroient 4 yaus combatre sans trop
grant meschief. Sifu commandé de par le roy et les mareschaus
que on se logast 1 endroit, cascuns ® ensi qu'il estoit, jusques a
I'endemain, pour avoir conseil comment on se maintenroit. Ensi
fu toute li hos logie ceste nuit en un bois, sour une petite riviére ;
et li rois fu logiés en une povre court d'abbeye quila estoit®. Ses
gens d'armes uns et aultres, chevaus, charoi et li hostes sieu-
wans furent logiet moult en sus, travilliet oultre mesure. Quant
cascuns eut pris piéce de terre pour logier, li signeur se traisent
ensamble pour avoir conseil comment il se pouroient combattre
as Escos, gelonch le pays la ot il estoient; et leur sambla, selonch
ce qu'il veoient, que li Escot s'en raloient leur voie en leur pays,
tout ardant, et que nullement il ne se poroient combatre 4 yaus

% La senteur. — 34 [I. — % Et leurs gens. — ® En son ordonnance.
7% En une petite court d’une abbéie de moines noirs.

entre ces montaigne, fors quec & grant meschief; ot si ne les
poroient raconsievir, mais passer leur convenoit celle riviere
de Thin. Et fu la dit en graut conseil que se on se voloit lever
devant mienuit, et I'endemain un petit haster, on lor torroit le
passage de le riviere, ot convenroit que il se combatissent & leur
meschief ou il demorroient tous cois en Engleterre pris a le
trappe.

Quatr. réd. — Quant les nouvelles furent venues au roi d’En-
gleterre que lors gens avoient veu les fumicres que li Escocois
faisoient, il fu ordonné de par les marescauls et commandé a des-
logier et que on sievist les baniéres dou roi. Ensi fu fait, cas-
cuns s'arma ct apparilla et se traist sus les camps, ensi que pour
combatre. La furent ordonndes trois grosses batailles & piet, et
en casqune avoit c¢inq cens armeures de fier, qui estoient en deus
éles, et devoient demorer a cheval. Et pooient estre en la com-
pagnie dou roi huit mille armeures de fier, chevaliers et esquiers,
et trente mille hommes parmi les archiers, la moitiet monté sus
hagenées et I'aultre moitiet sergens a piet enyoyet de par les
bonnes villes d'Engleterre et & lors gages, et encores sans les
archiers a cheval, il y avoit bien vint-trois mille archiers &
pict. Adont, ensi que les batailles furent ordonnées, on cevauca
tout rengict sievant les bani¢res le roi, et eni avoit quatre et
les portoient li sires de Nées, li sires de Ferreres, li sires de
Morlais et li sires de Hastinghes, et chevaucoient et alloient a
la sent des tumicres, et ceminérent jusques i basses vespres.
Adont se logea li hoost en une grande prée priés d'un bois et
8us une petite riviere et tout au lonch pour culs aisier, et pour
atendre le charoi et les pourvéances, et tout ce jour avoient ars
li Escocois & cing Jieues englesces prics d'euls, et ne les povoient
trouver, ne raconsuir. Quant ce vint & I'endemain au point dou
jour, on sonna les trompétes, casquns fu armés et apparilliés, et
se traissent les banicres sus les camps, casquns en sa hataille
et desous la baniére ol ordonné on estoit. Et cevauchierent les
baniéres tout ce jour aans euls desrouter par montagnes et par

vallées, et oncques ne purent veoir, nc aprochier les Escocois.
Bien veoient li Englois les fumiéres que li Escot faisoient,
mais entre euls et les Englois il i avoit grans marés, montagnes
et désers lesquels on ne pooit passer a I'adréce, mais convenoit
ceminer autour, et n’osoit nuls fourpasser, ne aler devant les
baniéres, fors les marescauls. Quant ce vint apriés nonne, et
toutes gens et chevaus estoient si travilliet que plus ne pooient,
on se logea, et demora toute li hoost celle nuit sus une petite
riviere dont il furent rafresqui. Et li rois fu logiés en une povre
court d’abéie qui 13 estoit; gens d’armes et tous li demorans,
charoi et charetons, furent logiet moult en sus, travilliet oultre
mesure. Quant casquns ot pris pieche de terre pour logier, li
signeur se traissent ensamble pour avoir consel comment il se
pourroient maintenir, ne trouver la trace des Escos, lesquel il
désiroient a veoir et a4 combatre. Et fu avis & auquns que li
Escot s’en raloient en leur pais et que on ne les auoroit point,
et pooit estre que il savoient bien tout le convenant des Englois,
mais on ne savoit riens dou leur. La fu dit & ce consel que se on
se voloit lever devant minuit 6t a I'endemain un petit haster,
on leur torroit le passage de la riviére, et seroient pris et enclos
en Engleterre. Chils consauls fu arestés et acordés, et se retraist
cascuns dee signeurs en son logeis, et fissent asavoir tout
secréemont en pluisseurs lieus parmi I'oost que quant les trom-
pettes sonneroient, on s'armast et apparillast, et au second son
de la trompette, on fust tous preés, et au tierch son, on monte-
roit & cheval. Et fu ordonné que on laisseroit 14 tous harnois et
tous charois, et que casquns ne presist qu'un pain ct le trous-
sast derriére lui.

Tout en tel manniére comme il fu ‘ordonnet, fu fait et fu
chacuns armés et montés A le droite mienuit, petit y euit
de chiaux qui dormirent, comment que on euist durement
travilliet le jour. Dont ainschois que les batailles fuissent a
leur droit ordonnées et assambldes, coummencha li jours a

appairoir. Lors commenchiérent les bannieres chevauchier,
a grant haste ' pour acomplir leur entente *, par bruiéres et
par montaignes et par vallées malaisies sans point de plain
pays et par dessus és montaingnes ; et &s plains des vallées
estoient mares et crolieres et si diviers et mauvais passages
que merveilles est a considérer, car chils pays de Norhom-
brelant se différe assés de diversité a le marce d’Engleterre,
et ossi font les gens, il sont enviers les Englés enssi que
demy sauvaige. Si estoit merveillés que chacuns ne demou-
roit en ces croliéres et mares la ol il s’embatoient, car on
chevauchoit radement et toudis avant sans atendre I'un
Iautre, et bien sachiés que qui se fuist encrolés en ces
croliéres, ne en ces cras mares plains de bourbe, jammais
ne s’en fuist parti. Si y demorérent assés d’hommes et de
povres cevaux qui ne pooient siewir le grand route et ossi
des soummiers. Et moult souvent on cria a cel ajournement:
As armes! et disoit-on, quant on ooit ce cri, que li premier se
combatoient as ennemis, siques chacuns qui quidoit que ce
fuist voirs, se hastoit dou plus qu’il pooit, et cevauchiérent
parmy mares, croliéres et autres plassis, parmy kaillaux,
parmy vallées et parmy montaignes le hyaume et le bachinet
en le teste, I'escut au col, le targe sus le dos, le glaive ou
I'espée ou poing, sans atendre pére, ne frére, ne compai-
gnon. Et quant on avoit enssi courut demy lieuwe ou plus
et on estoit venu au lieu dont chils hus ou chils eris venoit,
on se trouvoit décheu, car che avoient estet chierfs ou bisses
ou aultres sauvaiges bestes, dont il y avoit grand fuisson
entre ces bos et ce sauvage pays, qui s'esmuioient et fuioient
devant ces banniéres et ces gens a cheval qui enssi chevau-
choient despercement et oncques n’avoient veu tel cose. Adont

42 En grant désir de venir & leur fait.

huioit chacuns qui devant estoit, apriés ces bestes sauvaiges,
et chil deriére cuidoient que ce fuissent li annemy.

Sec. réd. — A celle entente que dit vous ay, fu adont
ordonnet et acordet que cascuns se traisist 4 se loge pour
souper et boire ce qu'il pooit avoir, et desist cascuns & ses
compagnons que sitost que on oroit le trompette sonner, cas-
cuns mesist ses selles et apparillast ses chevaus; et quant on
T'oroit le seconde fois, que cascuns s'armast ; et le tierce fois que
cascuns montast sans atargier et se traisist a se baniére et que
cascuns presist sans plus un pain et le trousast derriére lui, &
guise de brakenier ; et ossi que cascuns laissast 14 endroit tous
harnas, tous charois et toutes autres pourvéances; car on se
combateroit I'endemain, & quel meschief que ce fust, si aroit-on
ou tout perdut ou tout gaegniet. Ensi que ordonué f{u, ensi fu
fait, et fu cascuns armés et montés a le droite mienuit : petit y
eut de chiaus qui dormirent, comment que on eust durement
travilliet le jour. Ancois que les batailles fuissent a leur droit
ordonnées et assamblées, commenca li jour & apparoir: lors
commenciérent les baniéres & chevauchier en haste moult des-
parsement par bruiéres, par montagnes, par vallées et par
rokailles malaisies, sans point de ! plain pays *, et pardessus des
montagnes ; et ou plain des vallées estoient crolieres et grans
mares et si divers passages que merveilles estoit que cascuns
n’i demoroit; car cascuns chevaucoit toutdis avant sans attendre
signeur, ne compagnon ; et sachiés que qui fust encrolés en ces
croliéres, il trouvast 4 malaise qui li aidast. Et si demorérent
grant fuison de baniéres atout les chevaus en pluiseurs lieus, et
grant fuison de sommiers et de chevaus qui onques puis n'en
issirent; et moult souvent on cria celi jour as armes, et
disoit-on que li premier se combatoient as annemis, siques
cascuns qui cuidoit que ce fust voirs, se hastoit quanqu'il pooit,
parmi marés, parmi pierres et cailliaus, et parmi valées et

'3 Plain chemin.

montagnes, le hyaume apparilliet et 'escut au col, le glave ou
I'espée ou. poing, sans attendre pére, ne frére, ne compagnon.
Et quant on avoit ensi courut demi-lieuwe ou plus, et on venoit
au lieu dont chils hus ou cils cris naissoit, on se trouvoit
déceu ; car ce avoient esté chierfs ou bisses, ou ours, ou aultres
bestes sauvages, de quoi il y avoit grant fuison en ces bois et
en ces bruiéres et en ce sauvage pays, qui s’esmouvoient et
fuioient devaut ces baniéres et ces gens & cheval qui ensi
chevaucoient, et que onques n'avoient veu : adont huioit cas-
cuns apriés ces bestes, et on cuidoit que ce fust aultre cose.

Quatr. réd. — Ensi comme il fu ordonné, fu-il fait, et sou-
perent li pluisseur en grant haste et dormirent un petit, et li
auqun n’eurent nul loisir de dormir, car en csté ou mois de juille,
les nuits sont moult courtes. Dsvant mie-nuit, un petit, on
sonna les trompettes; au second son, on fu tous preés ; au tierch
son, on monta a cheval et sievi-on les baniéres des mares-
chaus, et demorerent chars, charrettes et sommiers et tous
vitailliers derriere, et ne prist casquns que un pain ensi que
ordonné estoit, et se hastérent grandement celle journéde de
venir 4 ce passage pour as Escocois tolir I'avantage de la
rivitre. Et chevaucicrent en haste despersement par mon-
tagnes, par bruicres et par vallées et par roquailles malaisies,
sans point de plain cemin, et par desus ces montagnes ; et ou
fons de ces vallées estoiont crolicres et grans mares et si divers
passages que mervelles estoit comment nuls en pooit issir, car
chasquns chevaucoit toutdis avant sans atendre signeur, ne
compagnon, et sachiés que qui fust encrolés en ces croliéres li
trouvast 4 grant malaise qui I'en traist hors. Et s'avancoient
chil derriere pour raconsievir cheuls devant, et quidoient li
pluisseur que on cuist trouvé les Escos pour la noise qui estoit
devant, et la noise venoit des cerfs, des bisses et des dains que
li premier trouvoient. Si huioicnt aprés & haate vois, et tout-
dis aloient li premicr avant et sieuvoient les baniéres des
marescaus.

A le manniére que je vous di, chevaucha li rois tout le
jour et touttes ses os parmy ces montaignes et ces désiers
sauvaiges sans chemin tenir, ne voie, ne sentier, et sans
ville trouver, ne maison, ne burron, et chevaucoient a I'avis
du soleil. Si chemintrent tout le jour jusques a basses
vespres que il vinrent sus celle riviére de Thin que li Escot
avoient passes et leur convenoit la rapasser, che disoient
chil dou pays, pour certain, car ailleurs n’y avoient point
de gué, ne de passage fors que droit 14, et si estoient enssi
fourmené et travillié comme vous avés oy. Et quant il
furent 1a venu en cel estat si lasset et si travailliet, il
eurent consseil de passer ceste riviére a gué et le passérent
a grant malaise pour les grandes pierres et cailliaus qui
dedens y sont. Et quant il furent passet ou!tre, chascuns
s'ala logier selonc celle riviere de Thin, ensi qu'il peult
prendre terre; més ainchois qu'il euissent pris pieche de
terre pour logier, solaux fu esconsés, et si y avoit la peu de
gens qui euissent happes, cuignies, ne flerremens pour cop-
per bois et faire logeis, ! et si y avoient de chiaux qui
avoient grandement perdu de leurs compaignons et ne
savoient qu'il estoient devenu®. Dont, se il en estoient a
malaise, on ne s’en doit point esmervillier, et meysmement
les gens de piet estoient derriére demouret, et si ne les
savoit-on en quel lieu querre, ne demander, de quoy )i plus
joli estoient tout a malaise, ne de leur harnas il n'ooient
nulles nmouvelles, ne pooient oir, car il leur estoit trop
loing.

Sec. réd. — Ensi chevauga li jones rois englés celi jour
et tous ses hos parmi ces montagnes et ces désers, sans chemin

1% Sachiés qu'il enrent perdn moult de leurs gens et de leurs

harnois et par espécial gens de piet, dont il furent moult courrou-
chiéds.

tenir, sans sentier et sans villes trouver, fors que par avis,
selonch le soleil. Et quant ce vint & basses vespres que on fu
venu sus celle riviere de Thin que li Escot avoient passet, et
leur convenoit rapasser, ce cuidoicnt et disoient li Englés,
il s'arrestérent un petit si travilliet et si fourmenet que cascuns
poet penser, et puis il passérent le ditte riviere & gués, moult
a malaise, pour les grandes pierres qui dedens gisent. Et quant
il furent passet, cascuns s'ala logier selonch celle riviére, ensi
qu'il pot prendre terre. Mais ancois qu'il euissent pris piéce de
terre pour eculs logier, solaus commenca & esconser; et si y
avoit petit de chiaus qui euissent happes, ne cuignies, ne
fiéremens, ne estrumens pour logier, ne pour coper bois. Et
si en y avoit pluiseurs qui avoient perdus leurs compagnons et
" ne savoient qu'il estoient devenu : dont s'il estoient mesaisié,
ce n'est point de merveille. Et mesmement les gens de piet
estoient derricre demoret, ¢t si ne savoient en quel lieu, ne &
cui demander leur chemin, dont il estoient tout fourmesaisiet.
Et disoient cil qui le miex cuidoient cognoistre le pays, qu'il
avoient cheminé celi jour XXVIII liewes englesses, ensi cou-
rant com vous avés oy, sans arrester, fors que pour pissier ou
son cheval recengler.

Quatr. réd. — Ensi chevauca li jones rois d'Engleterre celi
Jjour et toute li Loos parmi ces montagnes et vallées, praieries
et bruicres, ne rien n'i avoit espargniet, ¢t dura celle painne
et chevauchie jusques & basses vespres en ces lons jours d'este,
et toutesfois il vinrent sus la rivicre dou Thin et au passage
que li Escot, ce disoient, avoient passet, et par la les convenoit
repasser. Quaut il furent ]a venu si travilliet et si fourmenet
que casquns puct penser, il passcrent oultre la riviere & gué
moult & malaise, et puis se logicrent selonch la ditte riviére.
Et avant que tout cuissent pris place et terre pour euls logier,
solaus esconsa, et si i avoit moult petit de ceuls qui euissent
hapes, quignies, ne fitremens pour coper bois & euls logier.
Etsi en i avoit pluisscues qui avoient perdus lors compaignons

et ne savoient que il estoient devenu, et les hommes de piet
estoient derriére demorés, et si ne savoient 4 dire ou il estoient,
ne & qui demander le cemin. Et disoient chil qui le mieuls qui-
doient congnoistre le pais, que il avoient ce jour ceminet vingt-
huit lieues englesces, ensi courant sans arester, fors que pour
pissier ou pour recengler son cheval.

Enssi travailliés hommes et chevaux les convint la gésir
toutte le nuit sus celle riviere tous armés, chacuns son
cheval en sa main tenans par le frain, car il ne les savoient
i quoy loyer par deffaute de jour et par deffaute de charoy
ou li harnas estoient demouret, et ossi au voir dire, le caroy
il ne le peuissent nullement ravoir, ne on ne le peuist la
avoir amené parmy ces montaignes, ne ces vallées. Enssi ne
mengiérent li ceval toute le nuit, ne le jour devant, point
d’avaine, ne de nulle autre fouraige, dont il n’estoient pas
bien aise, ne yaux ossi, car il ne goustérent de nulle autre
viande le jour devant et le nuit apriés que chacun son pain
qu'il avoient trousset ainsi que dit vous ay, liquels pains
estoit de sueurs de chevaux tous souilliés et ordes, ne ne
burent d’autre bruvaige que de I'aigue qui la couroit, se ce
ne furent aucuns grans seigneurs qui avoient des bouteilles
de vin trousées derriére yaux. Si puet bien chacuns pensser
que il avoient grant soif, et si n’eurent toutte le nuit ne
feu, ne lumiere, et ne le savoient de quoy faire.

Sec. réd. — Ensi travilliés hommes et chevaus leur convint
le nuit gésir sour celle riviere tous armés, cascuns son cheval en
sa main par le frain ; car il ne les savoit a4 quoi loyer, par def-
faute de jour et pour deffaute de leur charoi qu'il ne puissent
avoir menet parmi tel pays que deviset vous ay. Ensi ne men-
giéerent toute le nuit li cheval, nele jour devant de avainune nulle,
ne de fourage, et euls-meismes ne gousterent tout le jour, ne le

nuit, que cascups son pain qu'il avoit derriére lui trousset, ensi
que dit vous ay, qui estoit de le sueur dou cheval tous soulliés
et ordes; ne il ne burent d'autre bruvage que de le riviére qui
14 couroit, formis aucuns signeurs qui avoient bouteilles pleines
de vin, co leur porta grant confort; et n'eurent toute le nuit ne
feu, ne lumiére, et ne le savoient de quoi faire, horsmis aucuns
signeurs qui avoient tortis aportés sus leurs sommiers.

Quatr. réd. — Ensi travilliés, hommes et cevaus, les convint
14 celle nuit jessir sus la riviere tous armés, casquns son cheval
en sa main tenant par la bride ou par la longne, car on ne avoit
de quoi les loyer, ne on ne savoit & quoi, et tantos fu tout nuis. Et
ne mengicrent li ceval toute la nuit, ne le jour devant d'avainne,
ne de fourage, fors de I'erbe de le prée en pasturant, qui petit leur
dura. Et euls-meismes n'eurent le jour, ne la nuit, aultre pitance
que le seul pain que il avoient troussé derriére euls ou bouté en
lor sain, liquels pains estoit tous souillés et mouilliés de 1a sueur
des chevaus ou de lor sucur meismes, ne il ne burent d'aultre
breuvage que de la riviécre qui 1a couroit. I1 i pooit bien avoir
auquns signeurs qui avoient troussé des boutelles plainnes de
vin, et ce lor fist grant confort. Et n'eurent toute la nuit, ne
feu, ne lumiére, horsmis auquns signeurs qui avoient aporté
tortis sus leurs sommiers.

Enssi que vous oés et a tel meschief passérent li Englés
et leurs routes celle nuit et sans hoster selles et sans désar-
mer. Et quant li désirés jours fu venus sour quoy il espe-
roient a avoir aucun confort pour yaux et leurs chevaux
aaisier pour mengier ou pour logier, ou pour combattre as
Escos ! qu'il convoitoient moult * pour le grand désir qu'il
avoient de yssir de ceste mésaise et povretet 1a ou il
estoient, adont coummencha a plouvoir et pleut toute le

¢8 Que il désiroient moult & troaver.

journéde ! si fort et si ouniement que ainschois nonne passée
la riviére sour laquelle il estoient logiet, devint si grande
que nuls ne le peuist passer 4 cheval, ne autrement, par
quoy nul del ost ne pooit aller, ne envoyer veoir ou il
estoient cheut, ne ou il peuissent trouver fourraige, ne lititre
pour leurs chevaux, ne pain, ne vin, ne autre cose pour
yaux * soustenir. Si les convint junner tout le jour enssi
que le nuit, et les chevaux mengiérent terre avoecques le
wason ou bruyéres et feuilles d’arbres?, et copper plancons
de bois a leurs espées et baselaires tous ployans pour les
chevaux loger et verges pour faire ¢ hutes * et maisoncelles
pour yaux muchier. Et commanda li roys trés le matinée et
ordonna a chevauchier ® & aucuns compaignons qui par rai-
son devoient mieux congnoistre le pays. Si chevauciérent
et trouvérent environ nonne, ne say trois ou quatre povres
hommes del pays qui ouvroient ens el bois. Si leur fu
demandé ou il estoient cheu, ne en quel marche, et il disent
que il estoient & XIIII lieuwes englesces priés dou Noef-
Castel sur Tin et a2 XI lieuwes priés de Cardoel en Galle,
et 8i n’avoit nulle ville plus priés la ou on peuist rien trou-
ver de vitailles pour yaux aisier, et tout ce raportérent li
coureur au roy et as seigmeurs.

Quatr. réd. — Ensi que vous poés oir et i tel mescief pas-
serent-il 1a nuit, sans oster les selles de lors chevaus, ne euls
désarmer. Et quant li désirés jours fu venus, ou quel il espé-
roient 4 avoir auqun confort et auqune adréce pour euls et pour
les cevaus, adont commenca-il 4 plouvoir et plout tout le jour
si ouniement et si fort que, avant nonnes passées, la riviére
devint si grande que nuls ne le peuist passer. Si les convint

¥ Qui encore plus les desconfit. — % Aisier et. — 3 Et les rachines
que avoir on pooit.— 48 Hutelettes... logettes.— ¢ Pour trouver aucune
aventure.

Jjeuner tout le jour otant bien que la nuit, et les chevaus men-
gier terre avoecques le wason ou bruitre toute dure ou fuelles
d'arbres ; encores non avoit unes qui valoit, et leur convenoit
coper plancons de bois & lors espées ou baselaires tous ploians,
pour lors chevaus loyer, et verges pour faire hucelettes pour
euls muchier. Considérés I'estat d’armes et des poursieutes &
gens de bien et d'onnour se il cstoient aise, et ne savoient &
dire ou il estoient. Environ heure de nonne, auqun povre
homme, ouvrier de carbon au bois, furent trouvé des varlés
qui estoient alés as verghes au bois pour euls logier; il furent
amené devant les signeurs liquel orent de lor venue trés-grant
joie. Il lor fu demandé ol il estoient : il respondirent que il
estoient & quatorze lieues englesces priés dou Neufchastiel-sur-
Thin et & onse lieues de Carduel en Galles, et si n’avoit nulle
ville plus priés de 14, ol on peuist rien trouver pour euls
aisier. ‘

Ces nouvelles oyes et entendues, li roys et li seigneur
envoyérent tantost celle part chacuns son messaige sus
iyetits chevaux et ses sommiers pour aporter pourvéanches,
et fist-on savoir de par le roy en le ville dou Noef-Castiel,
que qui voroit gaignier, si amenaist pain, vin, avaine et
autres denrées, on li paieroit tout secq et le feroit-on con-
duire au sauf-conduit allant et venant en I'ost. Encoires leur
fist-on savoir que on ne se partiroit de 1a entour jusques
a tant que on saroit de certain que li Escot estoient devenus
ou que on se seroit combatu a yaux. A I'endemain environ
heure de nonne, revinrent li message et li sommier que li
roys et li seigneur y avoient envoyet et raportérent ce que
peurent de pourveanches pour yaux et leurs mesnies :
grandement ne fu-ce mies. Et avoecques yaulx vinrent gens
pour gaigner, qui amenérent sur petis cevaux et petis mulées
pain mal quit en paniers, povre vin en grans baris et autres

denrées a vendre, dont moult de gens et grant partie de
I'ost furent durement apaisiés, et ensi de jour en jour tant
qu'il demourérent 1a environ VIII jours sour celle riviére
entre ces montaignes, en attendant chacun jour le sourve-
nue des Escos qui ne savoient que li Engles estoient devenu,
ne ossi li Englés ne savoient riens d'iaux, dont trop leur
anoioit. Ensi furent li Englés sus celle riviére entre ces
bruyéres trois jours et trois nuis sans pain, sans vin, sans
chandelles, sans avainne et sans fourraige, ne aultres pour-
véanches, et apries par I'espasse de IIII jours qu'il les con-
venoit acater ung pain mal quit VI estrelins ou VII, qui ne
devoit valloir ! que une obole estreline * et ung galon de vin
XXIIII ou XXVI estrelins, qui n’en deuist valloir ® que .
quattre ‘. Encorres y avoit-on si grant rage de fammine que
li uns le tolloit I'autre hors des mains des marchans dont
pluiseur hustin et débat vinrent des compaignons des ungs
as autres. Encoires avoecques tous ces meschief il ne cessa
point & plouvoir toute cele sepmainne, par quoy lors selles,
peniaux, caingles et contrecaingles furent tous pouri, et
tous li cheval ou le plus grant partie quassés sur le dos, et
ne savoient de quoy fierer chiaux qui defferés estoient,
ne de quoy couvrir foss de leurs tourniquiaux d’armes. Et
ossi n’avoient-il 1a li plus grant partie que viestir, ne de
quoy yaux couvrir pour pleuve, ne pour froit, fors que de
leurs auquetons et de leurs armeures. Et n’avoient de quoy
faire feu fors que de verde laungne qui ne pooit durer
encontre le pleuve, ne de quoy alummier quant estains
estoit, fors d'une pierre et d'une piece de fier.

Quatr. réd. — On prist ces hommes, on les monta sus
chevaus pour ensen